
ᓯᕗᓕᖅᑎᓂᑦ ᓇᐃᒡᓕᒋᐊᖅᓯᒪᔪᑦ 
 

ᐅᑭᐊᒃᓵᖓᓂ 2020, ᒥᓂᔅᑕᖓ ᓄᓇᒥᐅᑕᓕᕆᔨᒃᑯᓐᓄᑦ ᑲᓇᑕᒥ ᑎᓕᓯᓚᐅᕐᒪᑦ ᓄᖑᓱᐃᑦᑐᓄᑦ ᓱᕈᓄᑦ 

ᐊᐅᓚᑦᑎᔩᑦ ᑎᒥᖓᓂᒃ ᐊᐅᓚᑦᑎᖁᔨᓪᓗᑎᒃ ᑲᑎᒪᓃᑦ ᐱᕙᓪᓕᐊᓂᖏᓐᓄᑦ ᑲᓇᑕᒥᐅᓄᑦ 

ᓄᓇᖃᖅᑳᖅᓯᒪᔪᓄᓪᓗ ᑐᓴᖅᑎᑦᑎᓇᓱᒃᖢᑎᒃ ᓴᓇᔭᐅᓂᖓᓄᑦ ᐃᓚᓕᐅᓯᒪᔪᕐᒧᑦ ᐊᑯᓂᐅᔪᒃᑯᑦ 

ᐊᐅᓚᑦᑎᓂᐅᔪᓄᑦ ᖃᓄᖅᑑᕈᑎᒥᒃ ᑲᓇᑕᐅᑉ ᓄᖑᓱᐃᑦᑐᓄᑦ ᓱᕈᓕᒫᖏᓐᓄᑦ, ᐱᓗᐊᖅᑐᒥᒃ 

ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ (radwasteplanning.ca), ᐃᓚᒋᓪᓗᓂᐅᒃ ᒐᕙᒪᒃᑯᑦ 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᓂᐅᔪᓄᑦ ᐊᑐᐊᒐᖏᓐᓂᒃ ᕿᒥᕐᕈᓂᕐᒧᑦ. ᓄᖑᓱᐃᑦᑐᓄᑦ ᓱᕈᓄᑦ 

ᐊᐅᓚᑦᑎᔩᑦ ᑎᒥᖓᑦ ᑎᓕᔭᐅᓚᐅᖅᑐᑦ ᐱᔾᔪᑎᒋᓪᓗᒍ 20-ᓄᑦ ᐊᕐᕌᒍᑲᓴᖕᓄᑦ ᐃᓕᓴᕆᔭᐅᓯᒪᖕᒪᑕ 

ᖃᐅᔨᒪᔨᑕᐅᓪᓗᑎᒃ ᑲᑎᖃᑎᖃᕐᓂᐅᔪᓄᑦ ᑲᓇᑕᒥᐅᓂᒃᓄᓇᖃᖅᑳᖅᓯᒪᔪᓂᒡᓗ ᐃᓄᖕᓂᒃ ᐸᕐᓇᒃᓯᒪᔪᓄᑦ 

ᐊᑦᑕᕐᓇᖏᑦᑐᒃᑯᑦ ᐊᑯᓂᐅᔪᒃᑯᑦ ᐊᐅᓚᑕᐅᓂᖏᓐᓄᑦ ᐊᑐᖅᓯᒪᔪᑦ ᓄᖑᓱᐃᑦᑐᑦ ᐅᖅᓱᖏᑦ. 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎ ᓄᖑᓱᐃᑦᑐᓄᑦ ᓱᕈᓄᑦ ᐊᔾᔨᖏᙱᑕᖓ ᐱᓕᕆᔭᐅᔪᓂᑦ ᓄᖑᓱᐃᑦᑐᓄᑦ 

ᓱᕈᓄᑦ ᐊᐅᓚᑦᑎᔩᑦ ᑎᒥᖓᓂᑦ ᐊᐅᓚᑕᖓᓂᑦ ᐃᑎᔪᒥ ᓄᓇᒥ ᑐᖅᑯᕐᕕᖕᒥᑦ ᐊᑐᖅᓯᒪᔪᓄᑦ ᓄᖑᓱᐃᑦᑐᓄᑦ 

ᐅᖅᓱᓄᑦ ᑲᔪᓯᓂᐊᖅᖢᑎᒃ ᐸᕐᓇᒃᓯᒪᔭᖏᑎᑐᑦ. 

 

2021-ᒥ, ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᑲᑎᖃᑎᖃᓕᓚᐅᖅᑐᑦ ᑲᓇᑕᒥᐅᓂᒃ 

ᓄᓇᖃᖅᑳᖅᓯᒪᔪᓂᒡᓗ ᐃᓄᖕᓂᒃ, ᖃᐅᔨᓴᖅᖢᑎᒃ ᐃᓄᓕᒫᓂᑦ ᐃᓱᒪᒋᔭᐅᔪᓂᒃ, ᑲᑎᒪᑎᑦᑎᓪᓗᑎᒃ 

ᑐᓴᕈᒪᓪᓗᑎᒃ ᑭᒃᑯᕈᓘᔭᕐᓂᑦ, ᓈᓚᒃᖢᑎᒃ ᐃᓄᖕᓄᑦ ᑭᖑᓕᕇᓂ ᑲᑎᒪᓂᐅᔪᓂ ᓄᓇᓕᖕᓂ ᓱᕈᓂᒃ 

ᑐᖅᑯᕐᕕᐅᓯᒪᔪᓂᒃ ᐅᓪᓗᒥ, ᑭᐳᒥ ᐊᖕᒪᓗᖅᓯᓯᒪᔪᒥ ᑲᑎᒪᑎᑦᑎᓪᓗᑎᒃ, ᐊᒻᒪᓗ ᖃᐅᔨᒪᔨᑕᕐᓄᑦ 

ᐃᓕᓐᓂᐊᕐᓂᐅᔪᓂᒃ. 

 

ᑐᕌᒐᕆᔭᖓ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᓇᓗᓇᐃᖅᑕᐅᖁᓪᓗᒋᑦ 

ᑭᖑᓪᓕᕐᒥᒃ ᐊᑐᖅᑕᐅᓂᐊᖅᑐᑦ ᑭᑭᑕᐅᓯᒪᔪᑦ ᑲᓇᑕᒥ ᒫᓐᓇᐅᔪᖅ ᓱᕈᖅᓯᒪᓂᑯᓄᑦ ᓴᓂᕐᓄᑦ ᐊᐅᓚᑦᑎᓂᕐᒧᑦ 

ᖃᓄᐃᓘᕈᑕᐅᔪᒪᔪᒧᑦ , ᐱᓗᐊᖅᑐᒥᒃ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓴᓂᕐᓄᑦ, ᐊᒻᒪᓗ 

ᓯᕗᒧᒃᑲᓐᓂᖅ ᖃᐅᔨᓇᓱᒡᓗᑎᒃ. ᐅᖃᖃᑦᑕᓚᐅᖅᑐᒍᑦ ᑲᑎᒪᓂᑕᒫᑦ ᐱᒋᐊᖅᑎᓪᓗᒋᑦ ᐃᒃᐱᒋᔭᖃᓛᖑᒐᑦᑕ 

ᐃᓚᐅᑎᑦᑎᓂᕐᒥᒃ, ᑐᓴᒐᒃᓴᓂᒃ ᐊᒥᖅᑳᕐᓂᕐᒥᒃ ᐊᒻᒪᓗ ᑲᑎᖅᓱᐃᓂᕐᒥᒃ, ᐅᖃᐅᔾᔨᖅᓱᐃᓂᐅᖏᑦᑐᒥᒃ. 

 

ᑖᒃᑯᐊ ᓯᕗᓪᓕᐅᔪᑦ ᒪᕐᕈᐃᓂᑦ ᑐᓴᖅᑕᑦᑎᓐᓂᑦ ᐅᓂᒃᑳᓂᑦ ᓄᓇᖃᖅᑳᖅᓯᒪᔪᓂᒃ ᐃᓚᐅᑎᑦᑎᓂᕐᒧᑦ, ᐊᒻᒪᓗ 

ᓇᐃᒡᓕᒋᐊᖅᑎᑦᑎᓯᒪᓪᓗᑎᒃ ᑐᓴᖅᑕᑦᑎᓐᓂᒃ ᑲᑎᒪᓂᐅᔪᓂᑦ ᐊᒻᒪᓗ ᐃᓕᓐᓂᐊᕐᓂᐅᔪᓂᑦ ᐊᕐᕌᒎᑦ 

ᐊᑕᐅᓯᐅᑉ ᐃᓗᐊᓂ, ᐄᑉᐳ 2021-ᒥᑦ ᒫᔾᔨ 2022-ᒧᑦ, ᑐᓴᖅᑎᑕᐅᖁᓪᓗᒋᑦ ᓱᕈᖅᓯᒪᔪᑦ ᓴᓃᑦ 

ᐊᐅᓚᑕᐅᓂᖏᓐᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ. ᐱᔾᔪᑎᒋᔭᖓ ᑖᒃᑯᓄᖓᑦ 

ᑲᑎᒪᖃᑎᖃᕐᓂᐅᔪᓄᑦ ᑐᓴᕈᒪᓪᓗᑕ ᓄᓇᖃᖅᑳᖅᓯᒪᔪᑦ ᐃᓱᒪᒋᔭᖏᓐᓂᒃ ᐊᒻᒪᓗ ᐊᑐᓕᖁᔭᐅᓯᒪᔪᓄᑦ 

ᖃᓄᐃᓘᖅᑕᐅᖁᓪᓗᒋᑦ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓱᕈᖅᓯᒪᔪᓂᒃ ᓴᓂᕐᓂᒃ ᑲᓇᑕᒥ ᐊᒻᒪᓗ 

ᖃᓄᖅ ᐃᓱᒪᓕᐅᕆᔪᓐᓇᕐᒪᖔᑦᑕ ᐊᑯᓂᐅᔪᒃᑯᑦ ᐊᐅᓚᑕᐅᖃᑦᑕᕐᓂᖏᓐᓄᑦ ᑖᒃᑯᐊ ᓴᓃᑦ. ᑕᒃᑯᐊ  

ᑎᑎᕋᖅᑕᐅᑎᓪᓗᒋᑦ, ᓄᓐᓇᖃᖅᑳᖅᓯᒪᔪᓂᒃ ᐃᓚᐅᑎᑦᑎᓂᖅ ᑕᕝᕙᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓄᑦ ᓱᕈᓄᑦ ᑲᔪᓯᔪᖅ. ᖃᐅᔨᔭᕗᑦ ᑲᑎᒪᓂᐅᔪᓂᑦ ᐊᒻᒪᓗ ᐃᓕᓐᓂᐊᕐᓂᐅᔪᓂᑦ 

ᐅᖃᐅᓯᐅᓂᐊᖅᑐᑦ ᑐᒡᓕᖓᓂ ᐅᓂᒃᑳᒥ ᓂᕆᐅᒋᔭᐅᔪᖅ ᓴᖅᑭᑕᐅᓛᕐᓂᖓᓂᒃ 2022 ᐅᑭᐊᖓᓂ. 

 

ᑖᒃᑯᐊ ᑲᑎᒪᓂᐅᔪᑦ ᐃᓚᐅᑎᑦᑎᖃᑦᑕᓚᐅᖅᑐᑦ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ, ᐊᕕᒃᑐᖅᓯᒪᔪᓂ ᐊᒻᒪᓗ 

ᐊᒡᒍᖅᑐᖅᓯᒪᔪᓂ ᑎᒥᐅᔪᓂᒃ, ᐊᓪᓚᐃᑦ ᑲᑎᒪᔨᖏᓐᓂᒃ ᐊᒻᒪᓗ ᐃᓄᑐᐃᓐᓇᕐᓂᑦ ᑲᓇᑕᒥᑦ. 

ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᑦ ᐋᖅᑭᒃᓯᒪᓚᐅᖅᑐᑦ ᑲᑎᑕᐅᖁᓪᓗᒋᑦ ᐃᓅᓯᕐᒥ ᐊᑐᖅᑕᐅᓯᒪᔪᑦ ᐊᒻᒪᓗ 

ᓄᓇᖃᖅᑳᖅᓯᒪᔪᓂᑦ ᖃᐅᔨᒪᓂᕆᔭᐅᔪᑦ ᐋᖅᑭᒃᓯᒪᓂᕆᔭᖏᓐᓄᑦ ᓲᕐᓗ ᐃᒡᒐᒋᔭᐅᓪᓗᑎᒃ 

ᖃᐅᔨᓇᓱᒃᑕᐅᑎᓪᓗᒋᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ. ᐃᓚᖏᑦ 

ᐊᕕᒃᑐᖅᓯᒪᔪᑦ ᐱᔪᒪᓚᐅᖅᑐᑦ ᐊᑕᐅᓯᐅᖏᑦᑐᓂᒃ ᑲᑎᒪᓂᖅᑕᖃᖁᓪᓗᒍ, ᐃᓚᖏᑦ ᐊᑕᐅᓯᑐᐃᓐᓇᕐᒥᒃ 

ᑲᑎᒪᖃᑕᐅᓪᓗᑎᒃ ᐊᒻᒪᓗ ᑐᓂᓯᓪᓗᑎᒃ ᑎᑎᕋᖅᓯᒪᔪᓂᒃ ᐊᑐᓕᖅᑎᑕᐅᖁᔭᒥᖕᓂᒃ. 

 

ᐱᕚᓪᓕᕈᑕᐅᔪᓐᓇᖅᑐᑦ ᑕᒪᑐᒪᓂ ᐊᐅᓚᑦᑎᔾᔪᓯᕐᒥ, ᑕᑯᔭᐅᓯᒪᔪᑦ ᑲᑎᖃᑎᖃᑲᑕᒃᖢᓂ ᓄᓇᖃᖅᑳᖅᓯᒪᔪᓂᒃ 

ᐊᒻᒪᓗ ᓂᓪᓕᐅᑕᐅᔪᓄᑦ, ᐃᓚᖃᓚᐅᖅᑐᑦ ᐅᑯᓂᖓ: 

• ᐱᓕᕆᖃᑎᑖᕐᓂᕐᒥᒃ ᑲᑎᒪᖃᑕᐅᔪᓂᒃ ᐊᒻᒪᓗ ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᓐᓂᒃ; 

• ᐊᑐᓕᖅᑎᑦᑎᓂᕐᒥᒃ ᐱᕙᓪᓕᐊᔪᒥᒃ ᐃᓕᑉᐸᓪᓕᐊᓂᕐᒥᒃ ᐊᒻᒪᓗ ᓱᖏᐅᓴᓂᕐᒥᒃ ᐅᖃᐅᓯᐅᑎᓪᓗᒋᑦ 

ᓱᕈᕐᓂᑯᐃᑦ ᓴᓃᑦ ᒥᒃᓵᓄᑦ; 

• ᐃᓂᖃᖅᑎᑦᑎᓂᕐᒥᒃ ᓄᓇᖃᖅᑳᖅᓯᒪᔪᓂᒃ ᐊᕕᒃᑐᖅᓯᒫᔪᓂᒃ ᓴᖅᑭᑦᑎᖁᓪᓗᒋᑦ ᐊᑐᓕᖁᔭᒥᖕᓂᒃ 

ᐱᕙᓪᓕᐊᓂᖓᓂ ᐊᒻᒪᓗ ᐊᑲᐅᓯᒋᐊᕈᓐᓇᕐᓂᖏᓐᓂᒃ ᑐᓴᐅᒪᖃᑦᑕᐅᑎᓂᐅᔪᑦ ᐊᒻᒪᓗ 

ᐱᓕᕆᖃᑎᖃᖅᐸᓪᓕᐊᓂᕐᒥᒃ ᓱᕈᕐᓇᖅᑐᓂᒃ ᓴᓇᓲᓄᑦ; ᐊᒻᒪᓗ 

• ᐃᓚᐅᑎᑦᑎᓂᕐᒥᒃ ᐃᑎᓂᖅᓴᒃᑯᑦ ᐊᒻᒪᓗ ᓴᙱᓂᖅᓴᒃᑯᑦ ᐅᖃᒪᔭᐅᑎᖃᕐᓂᕐᒥᒃ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᐃᑦ ᒥᒃᓵᓄᑦ. 

 

ᐱᔾᔪᑕᐅᔪᖅ ᓄᖑᓱᐃᑦᑐᓄᑦ ᓱᕈᕐᓂᑯᓄᑦ ᐊᐅᓚᑦᑎᓂᖅ ᓇᓗᓇᖅᑐᖅ ᐊᒻᒪᓗ ᐊᐳᒐᒃᓴᐅᖅᑯᐃᔨᓇᓂ 

ᑐᑭᓯᐅᒪᓗᐊᖏᑦᑐᓄᑦ. ᑐᐊᕕᐊᕆᓇᒍ ᐱᕙᓪᓕᐊᓂᒃᑯᑦ ᐃᓕᐸᓪᓕᐊᓪᓗᒍ ᐊᒻᒪᓗ ᐃᓱᒪᒋᓪᓗᒋᑦ 

ᓄᓇᕐᔪᐊᕐᒥ ᐃᓱᒪᒋᔭᐅᔪᑦ ᐊᒻᒪᓗ ᐃᓅᓯᕐᒥ ᐊᑐᖅᑕᐅᖃᑦᑕᖅᓯᒪᔪᑎᒍᑦ ᐱᔾᔪᑎᒋᓪᓗᒋᑦ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐃᑲᔫᑎᖃᕐᓯᒪᔪᖅ ᑲᑎᒪᖃᑕᐅᔪᑦ ᓯᕗᓪᓕᐅᔾᔭᐅᖁᔭᖏᓐᓂᒃ 

ᓴᖅᑭᑦᑎᔪᓐᓇᕐᓂᕐᒥᒃ ᐊᒻᒪᓗ ᓴᖅᑮᓪᓗᑎᒃ ᑐᙵᕕᖃᕐᓂᖅᓴᐅᔪᓂᒃ ᐅᖃᒪᔭᖃᑎᒌᖕᓂᕐᒥᒃ ᓇᓗᓇᕐᓂᖅᓴᓄᑦ 

ᓇᓖᕌᕈᑕᐅᔪᓐᓇᖅᑐᓄᑦ. 

 

ᐅᖃᒪᔭᖃᑎᒌᖕᓂᐅᔪᑦ ᓴᖅᑭᑦᑎᓚᐅᖅᑐᑦ ᓄᓇᖃᖅᑳᖅᓯᒪᔪᓂᑦ ᓯᕗᓪᓕᐅᔾᔭᐅᖁᔭᐅᔪᑦ ᑖᔅᓱᒧᖓ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐃᓚᖃᓚᐅᖅᑐᑦ ᐅᑯᓂᖓ: 

• ᐊᕙᑎᐅᑉ ᓴᐳᒻᒥᔭᐅᓂᖓ ᐊᒻᒪᓗ ᒥᑭᑎᓐᓇᓱᒡᓗᒋᑦ ᐊᒃᑐᐃᓂᕆᔭᐅᔪᑦ ᓄᓇᒧᑦ ᐊᒻᒪᓗ ᐊᕙᑎᒧᑦ; 

• ᐃᒃᐱᒋᓗᐊᑕᕐᓗᒋᑦ ᓄᓇᖃᖅᑳᖅᓯᒪᔪᓂᑦ ᐃᓱᒪᒋᔭᐅᔪᑦ, ᐱᔪᓐᓇᕐᓂᕆᔭᐅᔪᑦ ᐊᒻᒪᓗ ᓄᓇᕐᔫᐊᕐᒥ 

ᐃᓱᒪᒋᔭᐅᔪᓂᑦ; 

• ᐃᓚᐅᑎᑦᑎᓂᖅ ᐊᒻᒪᓗ ᐅᖃᒪᔭᖃᑎᖃᕐᓂᖅ ᑕᒪᐃᑎᒍᑦ ᐱᓕᕆᐊᖅ ᐱᕙᓪᓕᐊᓂᖓᓂ; 

• ᐃᑲᔪᖅᑐᐃᓗᓂ ᓄᓇᖃᖅᑳᖅᓯᒪᔪᑦ ᓇᖕᒥᓂᖅ ᐊᐅᓚᑦᑎᔪᓐᓇᕐᓂᖏᓐᓂᒃ ᓴᓇᖃᑦᑕᕐᓂᒃᑯᑦ 

ᐱᖁᑎᕐᔪᐊᓂᒃ  ᓄᓇᖃᖅᑳᖅᓯᒪᔪᑦ  ᓄᓇᒋᔭᖏᓐᓂ ᐊᐅᓚᑦᑎᓂᕐᒥᒃ ᐅᑎᖅᑎᑦᑎᖁᓪᓗᒋᑦ 

ᐊᑯᓂᐅᔪᒃᑯᑦ ᐸᖅᑭᒃᖠᕐᓂᕐᒥᒃ ᓄᓇᒋᔭᒥᖕᓂᒃ; 

• ᐃᓕᓐᓂᐊᖅᑎᑦᑎᓂᖅᓴᐅᓗᑎᒃ ᐱᔾᔪᑕᐅᔪᓂᒃ ᐊᒃᑐᐊᔪᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓄᑦ ᓱᕈᓄᑦ; ᐊᒻᒪᓗ 

• ᓴᖅᑮᕙᓪᓕᐊᓗᓂ ᐱᓕᕆᖃᑎᒌᖕᓂᐅᔪᓂᒃ ᑲᔪᓰᓐᓇᖅᑐᒃᑯᑦ ᑲᑎᒪᖃᑎᖃᖃᑦᑕᕐᓂᒃᑯᑦ ᐊᒻᒪᓗ 

ᐃᓚᐅᑎᑦᑎᓂᒃᑯᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᐅᔪᓂᒃ ᐊᒻᒪᓗ ᐊᖏᓈᕐᓗᒋᑦ ᐊᔾᔨᒌᖏᑦᑐᓄᑦ 

ᐱᖃᖅᑎᐅᖃᑕᐅᔪᓄᑦ ᑕᒪᐃᑎᒍᑦ ᖃᓄᐃᓕᐅᕈᑕᐅᔪᒪᔪᖅ ᐱᕙᓪᓕᐊᓂᖓᓂ ᐊᒻᒪᓗ 

ᐊᑐᓕᖅᑎᑕᐅᓇᓱᖕᓂᖓᓂ; ᑕᒪᓐᓇ ᐃᓚᖃᕆᐊᓕᒃ ᑲᔪᓰᓐᓇᖅᑐᒃᑯᑦ ᐃᓕᓐᓂᐊᖅᑎᑦᑎᓂᒃᑯᑦ, 

ᑐᓴᐅᒪᖃᑦᑕᐅᑎᓂᒃᑯᑦ, ᓴᖅᑭᔮᕐᓂᒃᑯᑦ, ᐊᒻᒪᓗ ᐃᑲᔪᖅᑎᒌᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ 

ᓄᓇᓕᒋᔭᖏᑦ ᑕᒪᐃᑎᒍᑦ ᐱᕙᓪᓕᐊᓂᖓᒍᑦ ᐊᒻᒪᓗ ᐊᐅᓚᓂᖏᑎᒍᑦ. 

 

ᑖᒃᑯᐊ ᓯᕗᓪᓕᐅᔾᔭᐅᔾᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ ᑲᑎᒪᖃᑕᐅᖃᑦᑕᓚᐅᖅᑐᑦ ᑭᐅᔾᔪᓯᖏᑎᒍᑦ 

ᖃᐅᔨᒪᔨᑕᕐᓄᑦ ᓇᓖᕌᕈᑕᐅᔪᓐᓇᕐᑐᓂ. ᐱᒻᒪᕆᐅᓛᑦ ᖃᐅᔨᔭᐅᔪᑦ (ᒪᒃᐱᒐᐃᑦ 8-ᒥᑦ 10-ᒧᑦ) ᑎᑎᕋᖅᓯᒪᔪᓂ 

ᐊᑐᐃᓐᓇᐅᑎᑦᑎᔪᖅ ᓇᓗᓇᐃᔭᖅᓯᒪᓂᖅᓴᓂᒃ ᓇᐃᒡᓕᒋᐊᖅᓯᒪᔪᓂᒃ ᓄᓇᖃᖅᑳᖅᓯᒪᔪᓂᑦ ᐃᓱᒪᒋᔭᐅᔪᓂᒃ. 

ᓄᓇᖃᖅᑳᖅᓯᒪᔪᓂᑦ ᑐᓂᔭᐅᓯᒪᔪᑦ ᐃᓚᓕᐅᑎᓯᒪᔪᑦ ᐅᐃᒍᐊᕈᓯᕐᓂ, ᐊᖏᖅᑕᐅᓯᒪᓪᓗᑎᒃ 

ᑎᑎᕋᖅᑐᕕᓂᕐᓂᑦ. 

ᐊᑐᖅᑕᐅᕙᓪᓕᐊᒐᔭᖅᑐᑦ  

 
ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᐸᕐᓇᐃᓚᐅᖅᑐᑦ ᐊᒻᒪᓗ ᐊᐅᓚᑦᑎᓪᓗᑎᒃ 

ᐊᑕᐅᓯᐅᖏᑦᑐᓂᒃ ᖃᕋᓴᐅᔭᒃᑯᑦ ᓄᓇᖃᖅᑳᖅᓯᒪᔪᓂᒃ ᑲᑎᒪᖃᑎᖃᕐᖢᑎᒃ ᐊᒻᒪᓗ ᐃᓕᓐᓂᐊᕐᓂᐅᔪᓂᒃ, 

ᑲᔪᓯᓚᐅᖅᑐᓂᒃ ᒫᔾᔨ 2021-ᒥᑦ ᒫᔾᔨ 2022-ᒧᑦ. ᑖᒃᑯᐊ ᑲᑎᒪᓂᐅᔪᑦ ᐃᓚᐅᑎᑦᑎᓚᐅᖅᑐᑦ 

ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᓐᓂᒃ, ᐊᕕᒃᑐᖅᓯᒪᔪᓂ ᐊᒻᒪᓗ ᐊᒡᒍᖅᑐᖅᓯᒪᔪᓂ ᑎᒥᒋᔭᖏᓐᓂᒃ, ᐊᓪᓚᐃᑦ 

ᑲᑎᒪᔨᖏᓐᓂᒃ, ᐊᒻᒪᓗ ᐃᓄᑐᐃᓐᓇᕐᓂᑦ ᑲᓇᑕᓕᒫᒥ ᐊᒻᒪᓗ ᐃᓚᖃᓚᐅᖅᖢᓂ ᑲᑎᙵᔪᓂᒃ ᑐᓴᒐᒃᓴᕐᓂᒃ 

ᐊᒥᖅᑳᖃᑎᖃᕐᓂᕐᒥᒃ, ᐱᓕᕆᖃᑎᒌᒃᐸᓪᓕᐊᓂᕐᒥᒃ, ᓈᓚᑦᑎᐊᕐᓂᕐᒥᒃ ᑐᓴᕋᓱᐊᖅᖢᓂᒃ ᒪᓕᒋᐊᓕᖕᓂᒃ 

ᐊᑐᖅᑕᐅᕙᓪᓕᐊᒐᔭᖅᑐᑦ ᐃᓗᓕᖃᓚᐅᖅᑐᑦ ᒪᕐᕈᓪᓗᐊᑖᖕᓂᒃ ᐊᑐᖅᖢᑎᒃ; 

 

1. ᖃᕋᓴᐅᔭᒃᑯᑦ ᑲᑎᒪᓂᐅᔪᓂᒃ, ᐊᑕᐅᓯᐅᕙᒃᖢᑎᒃ ᐅᕝᕙᓘᓐᓃᑦ ᐃᓛᒃᑯᑦ ᐅᓄᕐᓂᖅᓴᐅᓪᓗᑎᒃ 

ᐊᕕᒃᑐᖅᓯᒪᔪᑦ ᐊᒻᒪᓗ 

2. ᐅᖃᒪᔭᐅᑕᐅᓪᓗᓂ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ, ᐃᓅᓯᕐᒥ ᐊᑐᖅᑕᐅᕙᒃᑐᕕᓂᕐᓂᒃ 

ᐊᒻᒪᓗ ᑐᓴᕋᓱᖕᓂᕐᒧᑦ ᒪᓕᒋᐊᓕᖕᓄᑦ ᑐᙵᕕᖏᓐᓂᒃ ᓲᕐᓗ ᐃᒡᒐᒋᔭᐅᓪᓗᑎᒃ ᐃᓱᒪᒋᓪᓗᒋᑦ 

ᐱᔾᔪᑕᐅᔪᑦ ᐅᖃᐅᓯᐅᓯᒪᔪᑦ ᑕᕝᕙᓂ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, 

ᓱᓕᒃᑲᓐᓂᖅ, ᐱᕙᓪᓕᐊᓂᕆᔭᖏᓐᓂᒃ ᐃᓱᒪᓕᐅᕆᓂᐅᔪᑦ ᒐᕙᒪᐅᖃᑎᒌᓂᒃ ᐊᒃᑐᐃᓂᐊᖅᑐᓂᒃ. 

 

ᑐᕌᒐᕆᔭᐅᓚᐅᖅᑐᑦ ᑕᒪᓐᓇ ᐊᑐᖅᖢᒍ ᐱᔪᒪᓪᓗᑎᒃ ᐅᑯᓂᖓ: 

• ᓴᖅᑭᑦᑎᓗᑎᒃ ᐃᓚᐅᑎᑦᑎᓂᕐᒧᑦ ᐱᕙᓪᓕᐊᓂᐅᔪᒥᒃ ᓄᓇᖃᖅᑳᖅᓯᒪᔪᑦ ᐃᓄᖏᑦ ᐃᓚᐅᔪᑦ 

ᑐᑭᖃᖅᑐᒃᑯᑦ ᐃᑲᔫᑎᖃᕈᓐᓇᕐᒪᖔᑕ ᑖᔅᓱᒧᖓ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓄᑦ ᓱᕈᓄᑦ; 

• ᐱᕕᒃᓴᖃᕐᓗᓂ ᐃᓕᑦᑎᓗᓂ ᐊᒻᒪᓗ ᖃᐅᔨᓴᕐᓗᒋᑦ ᐱᔾᔪᑕᐅᔪᖅ ᐊᑯᓂᐅᔪᒃᑯᑦ 

ᐊᐅᓚᑕᐅᖃᑦᑕᕐᓂᖏᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ; 

• ᓴᖅᑮᓗᓂ ᐅᖃᒪᔭᖃᑎᒌᖕᓂᕐᒥᒃ ᐊᒻᒪᓗ ᑐᕌᑲᐅᑎᒋᔪᒥᒃ ᐱᓕᕆᖃᑎᖃᕐᓂᕐᒥᒃ ᓄᖑᓱᐃᑦᑐᓄᑦ ᓱᕈᓄᑦ 

ᐊᐅᓚᑦᑎᔩᑦ ᑎᒥᖓᓐᓂᒃ; 

• ᐅᖃᒪᔭᐅᑎᒋᓗᒋᑦ ᐱᔾᔪᑕᐅᔪᑦ ᐊᒻᒪᓗ ᖃᓄᐃᓘᕈᑕᐅᔪᒪᔪᓄᑦ ᐃᓱᒪᓕᐊᓄᑦ ᐊᒃᑐᐊᔪᓄᑦ 

ᓄᖑᓱᐃᑦᑐᓄᑦ ᓱᕈᕐᓂᑯᓄᑦ ᐊᑕᐅᓯᐅᖏᑦᑐᑎᒍᑦ ᐃᓱᒪᒋᔭᐅᔪᑎᒍᑦ ᐊᒻᒪᓗ ᓄᓇᕐᔪᐊᒥ 

ᐃᓱᒪᒋᔭᐅᔪᑎᒍᑦ; 

 

ᓄᓇᖃᖅᑳᖅᓯᒪᔪᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᑦ ᐃᓚᖃᖃᑦᑕᓚᐅᖅᑐᑦ ᓴᖅᑭᔮᖅᑎᑕᐅᔪᓂᒃ ᐊᒻᒪᓗ 

ᐊᐱᖅᑯᑎᓂᒃ ᑭᐅᕋᓐ ᒡᓕᐊᓐ-ᒧᑦ ᖃᓄᐃᓘᕈᑕᐅᔪᒪᔪᒧᑦ ᐱᓕᕆᐊᒧᑦ ᑐᑭᒧᐊᖅᑎᑦᑎᔨ ᑕᕝᕙᓂ 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᓐᓂ. ᖄᒃᑲᓐᓂᐊᒍᑦ ᑲᑎᒪᓂᖅᑕᖃᖃᑦᑕᓚᐅᖅᑐᖅ ᐃᓚᒋᓪᓗᒋᑦ 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑕ ᐃᖅᑲᓇᐃᔭᖅᑎᖏᑦ ᐅᖃᐅᓯᖃᖃᑦᑕᓚᐅᖅᑐᑦ ᑎᒥᖏᑕ 

ᐃᓗᐊᓂ ᐱᓕᕆᐊᓂᒃ ᐊᒻᒪᓗ ᐊᑐᐊᒐᓂᒃ -ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑎᒌᑦ ᐊᒻᒪᓗ 

ᖃᓄᐃᓕᐅᕈᑕᐅᔪᒪᔪᓄᑦ ᐱᓕᕆᐊᓄᑦ, ᓄᓇᖃᖅᑳᖅᓯᒪᔪᓂᒃ ᐱᓕᕆᖃᑎᒌᑦ ᐊᒻᒪᓗ ᐊᑲᐅᓯᒋᐊᖅᑎᑦᑎᓂᕐᒧᑦ, 

ᐊᒻᒪᓗ ᓱᖏᐅᑎᕙᓪᓕᐊᓂᕐᒧᑦ ᐱᓕᕆᔾᔪᓯᕐᒧᑦ ᐊᐅᓚᑦᑎᓂᕐᒥᒃ. ᓱᓕᒃᑲᓐᓂᖅ ᐱᔾᔪᑎᒋᓪᓗᒍ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᑲᑎᒪᖃᑕᐅᔪᑦ ᖁᙱᐊᖃᑦᑕᓚᐅᖅᑐᑦ, 

ᑐᓴᕆᐊᕈᑎᓄᑦ ᑕᕐᕆᔭᒐᕐᓂᒃ, ᐊᒻᒪᓗ ᐃᓚᐅᖁᔭᐅᖃᑦᑕᓚᐅᖅᑐᑦ ᒪᑐᐃᖓᔪᒥ ᑭᒡᓕᓯᓂᐊᕐᓂᐅᔪᒥ, ᐊᒻᒪᓗ 

ᐃᓚᖏᑦ ᑐᓂᔭᐅᖃᑦᑕᓚᐅᖅᑐᑦ ᖃᕋᓴᐅᔭᒃᑯᑦ ᐅᐸᒃᑕᐅᔪᓐᓇᕐᑐᓂᒃ ᐅᖃᓕᒫᒐᒃᓴᐅᔪᓄᑦ  ᐃᓚᒋᓪᓗᒋᑦ 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦᑕ ᐅᓂᒃᑳᖏᓐᓂᒃ ᖃᐅᔨᒪᔨᑕᕐᓄᑦ ᓇᓖᕌᕈᑎᓄᑦ 

ᐃᓇᖏᖅᑎᒧᑦ ᓇᐃᒡᓕᒋᐊᖅᓯᒪᔪᓂ.  

 

ᐃᓚᖏᑦ ᓄᓇᖃᖅᑳᖅᓯᒪᔪᓂᒃ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᑦ  ᒪᑐᐃᖅᑕᐅᖃᑦᑕᓚᐅᖅᑐᑦ ᐊᒻᒪᓗ 

ᒪᑐᔭᐅᕙᒃᖢᑎᒃ ᓄᓇᖃᖅᑳᖅᓯᒪᔪᐃᑦ ᐃᓄᑐᖃᖏᓐᓂᑦ, ᑐᒃᓯᐊᕐᐸᒃᖢᑎᒃ ᐊᒻᒪᓗ ᐅᖃᐅᓯᖃᕐᐸᒃᖢᑎᒃ 

ᐊᒥᖅᑳᕐᖢᑎᒃ ᐃᓕᓴᐃᔾᔪᓯᑐᖃᕐᓂᒃ. ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑕ ᐊᑐᖅᑕᖓ 

ᐅᔾᔨᕈᓱᑦᑎᐊᕐᓂᒃᑯᑦ  ᐊᒻᒪᓗ ᑎᓕᐅᕆᕙᒃᖢᑎᒃ ᑕᐅᖅᓯᖃᑎᒌᖕᓂᕐᒥᒃ ᐃᓱᒪᒋᔭᐅᔪᓂᒃ ᑐᙵᕕᒋᓪᓗᒋᑦ 

ᑲᑎᒪᖃᑕᐅᔪᑦ ᐃᓛᒃᑯᑦ ᐃᓅᓯᒪᔭᕐᒥᓂ ᐊᑐᖅᓯᒪᔭᖏᓐᓂᒃ ᐊᒻᒪᓗ ᓄᓇᕐᔪᐊᒥ ᐃᓱᒪᒋᔭᐅᓯᒪᔪᑦ. ᑕᒪᓐᓇ 

ᐊᑐᖅᖢᒍ ᓴᖅᑮᓯᒪᔪᖅ ᐊᑦᑕᕐᓇᖏᑦᑐᒥᒃ ᐃᓂᖃᕐᕕᐅᔪᒥᒃ ᑲᑎᒪᖃᑕᐅᔪᓄᑦ ᐊᒻᒪᓗ ᐅᖃᐅᓯᖃᕐᖢᓂ 

ᐱᒻᒪᕆᐅᓂᖏᓐᓂᒃ ᑐᙵᕕᖃᕐᓂᕐᒥᒃ ᐱᓕᕆᖃᑎᒌᖕᓂᐅᔪᓂᒃ, ᐱᒻᒪᕆᐅᒋᔭᐅᔪᖅ ᓯᓚᑖᓂᖏᑦᑐᖅ ᐊᒻᒪᓗ 

ᐊᑕᔪᖅ ᑕᑎᖃᕐᓂᕐᒧᑦ ᐊᒻᒪᓗ ᐱᓕᕆᖃᑎᒌᖕᓂᐅᔪᓄᑦ.    

 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᑦ 

ᐅᔾᔨᕈᓱᑦᑎᐊᕋᓱᓚᐅᖅᑐᑦ ᓴᖅᑭᑦᑎᓂᕐᒥᒃ ᐊᑦᑕᕐᓇᖏᑦᑐᒥᒃ ᐃᓂᐅᔪᒥᒃ ᑲᑎᒪᖃᑕᐅᔪᓄᑦ 

ᐊᒥᖅᑳᕈᑎᖃᕈᓐᓇᖁᓪᓗᒋᑦ ᐃᓱᒪᒋᔭᒥᖕᓂᒃ ᐊᒻᒪᓗ ᑕᐅᑐᙵᖅᑕᖏᓐᓂᒃ, ᐊᐱᕆᕙᒡᓗᑎᒃ, ᐊᒻᒪᓗ 

ᐊᒥᖅᑳᕈᑎᖃᕐᓗᑎᒃ ᐃᓱᒪᒋᔭᒥᖕᓂᒃ. ᓴᖅᑭᑕᐅᓯᒪᔪᓂᒃ ᐊᑕᐅᓯᐅᖏᑦᑐᓂᒃ ᓄᓇᓕᖕᓄᑦ ᐊᔪᕆᖅᓲᔾᔨᔾᔪᑎᓂᒃ 

ᓇᓗᓇᐃᖅᓯᔪᓂᒃ ᖃᓄᖅ ᐃᓂᖃᖅᑎᑦᑎᓲᖑᖕᒪᖔᑦᑕ ᐊᓯᑦᑎᓐᓄᑦ ᐊᒥᖅᑳᕈᑕᐅᓚᐅᖅᑐᖅ ᑕᒪᐃᓐᓄᑦ 

ᑲᑎᒪᖃᑕᐅᔪᓄᑦ. ᑲᑎᒪᖃᑕᐅᔪᑦ ᐱᕕᒃᓴᖃᓚᐅᖅᑐᑦ ᕿᒥᕐᕈᔪᓐᓇᕐᓗᑎᒃ ᓄᓇᓕᖕᓄᑦ ᐊᔪᕆᖅᓲᔾᔨᔾᔪᑎᓂᒃ 

ᐊᒻᒪᓗ ᐅᖃᒪᔭᐅᑕᐅᑦᑎᐊᒃᑲᓐᓂᕐᓗᑎᒃ. 

 

ᖄᒃᑲᓐᓂᐊᒍᑦ, ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᐊᖏᖅᓯᒪᓚᐅᖅᑐᑦ ᓇᓗᓇᙱᔾᔪᑎᖏᑦ 

ᐅᖃᐅᓯᐅᔪᑦ/ᐱᒻᒪᕆᐅᓛᑦ ᐅᖃᐅᓰᑦ ᓇᓕᐊᖕᓄᑐᐃᓐᓇᖅ ᐃᓄᑐᐊᒥᑦ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᓂᑦ 

ᐊᕕᒃᓯᒪᔪᓂᑦ/ᑎᒥᐅᔪᓂᑦ ᓇᓗᓇᖏᑦᑐᒃᑯᑦ ᑭᓯᐊᓂ ᐱᖁᔭᐅᒍᑎᒃ ᑲᑎᒪᖃᑕᐅᔪᓂᑦ. ᐃᓚᖏᑦ 

ᓄᓇᖃᖅᑳᖅᓯᒪᔪᑦ ᓄᓇᓕᐅᔪᑦ ᐊᒻᒪᓗ ᑎᒥᐅᔪᑦ ᐃᑲᔫᑎᖃᕈᒪᓚᐅᖅᑐᑦ ᖃᓄᐃᓘᕈᑕᐅᔪᒪᔪᒧᑦ 

ᐊᑐᓕᖁᔭᐅᔪᓄᑦ ᐊᑐᐃᓐᓇᕈᐃᓪᓗᑎᒃ ᑎᑎᕋᖅᓯᒪᔪᓂᒃ. ᑖᒃᑯᐊ ᑐᓂᔭᐅᔪᑦ ᐃᓚᓕᐅᑎᔭᐅᓯᒪᔪᑦ ᑕᒪᐃᑎᒍᑦ 

ᐅᕝᕙᓘᓐᓃᑦ ᐃᓚᖏᑦ ᐅᐃᒍᐊᕈᓯᐅᓪᓗᑎᒃ, ᑐᒃᓯᕋᖅᑕᖏᑦ/ᐊᖏᕐᓂᖏᑦ ᒪᓕᒃᖢᒋᑦ.  

 

ᑭᒃᑯᑦ ᐃᓚᐅᓚᐅᖅᐸᑦ 

 
ᐊᑕᐅᓯᐅᖏᑦᑐᑦ ᓄᓇᖃᖅᑳᖅᓯᒪᔪᑦ ᑎᒥᖏᑦ, ᓄᓇᓖᑦ, ᐊᕕᒃᑐᖅᓯᒪᔪᓂ, ᐊᒡᒍᖅᑐᖅᓯᒪᔪᓂ ᑎᒥᐅᔪᑦ, ᐊᒻᒪᓗ 

ᐊᓪᓚᐃᑦ ᑲᑎᒪᔨᖏᑦ ᑲᑎᒪᖃᑕᐅᖃᑦᑕᓚᐅᖅᑐᑦ ᐊᑕᐅᓯᕐᒥ ᐅᕝᕙᓘᓐᓃᑦ ᑲᑎᒪᓂᒃᑲᓐᓂᐅᔪᓂ 

ᐱᔾᔪᑎᖃᕐᑐᓂᒃ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ. ᑐᓴᕐᕕᒋᖃᑦᑕᓚᐅᖅᑕᕗᑦ 

ᓄᓇᖃᖅᑳᖅᓯᒪᔪᓂᑦ ᑲᑎᒪᖃᑕᐅᔪᓂᒃ ᐊᖅᑯᑎᒋᓪᓗᒋᑦ ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑕ 

ᐱᑕᖃᖅᐸᒌᖅᑐᑎᒍᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᖓᒍᑦ ᐊᒻᒪᓗ ᐃᑲᔪᖅᑕᐅᓪᓗᑎᒃ ᓯᓚᑖᓂᑦ 

ᑳᓐᑐᓛᒃᓯᒪᔪᒥᒃ. ᐊᑖᓃᑦᑐᑦ ᐊᑐᓚᐅᖅᑕᕗᑦ ᐃᓚᐅᑎᑦᑎᓇᓱᐊᖅᖢᑕ: 

• ᐊᒥᖅᑳᕈᑎᒋᓗᒍ ᐱᕕᒃᓴᐅᔪᖅ ᓄᓇᖃᖅᑳᖅᓯᒪᔪᑦ ᑎᒥᒋᔭᖏᓐᓂᒃ; 

• ᐊᒥᖅᑳᕈᑎᒋᓪᓗᒍ ᑲᑎᒪᖃᑕᐅᖁᔨᓂᕐᒧᑦ ᑐᒃᓯᕋᕐᓂᐅᔪᖅ ᑐᕌᑲᐅᑎᒋᔪᒥᒃ ᓄᓇᖃᖅᑳᖅᓯᒪᔪᑦ 

ᓄᓇᓕᖏᓐᓄᑦ; 

• ᐊᖏᓕᒋᐊᖅᖢᒍ ᖃᐃᖁᔨᓂᕆᔭᕗᑦ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᓐᓄᑦ ᐃᓚᐅᖃᑕᐅᓚᐅᖅᑐᓄᑦ 

ᓯᕗᓂᐊᒍᑦ ᑲᑎᒪᖃᑦᑕᕐᓃᑦ ᐱᕙᓪᓕᐊᓂᖏᓐᓂ; 

• ᐊᒥᖅᑳᕈᑎᒋᓪᓗᒍ ᐱᕕᒃᓴᐅᔪᖅ ᐊᑐᖅᖢᒍ ᑐᙵᓴᐃᔫᑉ ᑎᒥᖁᑎᖓᑕ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖃᕐᑐᓄᑦ ᑐᓴᐅᒪᖃᑦᑕᐅᑎᕝᕕᖕᒥᑦ ᓄᓇᓕᒋᔭᖏᑦ  ᐊᒻᒪᓗ ᐅᕘᓇ @radwasteplan, 

ᑖᓐᓇ ᐱᓪᓚᑦᑖᕆᔭᐅᔪᖅ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᖃᕋᓴᐅᔭᒃᑯᑦ 

ᐃᑭᐊᖅᑭᕕᖃᕐᑐᓄᑦ ᑐᓴᐅᒪᖃᑦᑕᐅᑎᕝᕕᖕᒧᑦ ᓴᖅᑭᔮᕐᕕᖓᓂ. 

 

ᑕᒪᕐᒥᒃ ᑲᑎᑦᖢᒋᑦ 26 ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᑦ,  ᑎᒥᐅᔪᑦ, ᐊᕕᒃᑐᖅᓯᒪᔪᓂ, ᐊᒡᒍᖅᑐᖅᓯᒪᔪᓂ 

ᑎᒥᐅᔪᑦ, ᐊᒻᒪᓗ ᐊᓪᓚᐃᑦ ᑲᑎᒪᔨᖏᑦ ᑲᑎᒪᖃᑕᐅᖃᑦᑕᓚᐅᖅᑐᑦ ᐊᑕᐅᓯᕐᒥ ᐅᕝᕙᓘᓐᓃᑦ 

ᑲᑎᒪᓂᒃᑲᓐᓂᐅᔪᓂ ᐱᔾᔪᑎᖃᕐᑐᓂᒃ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ. 

ᖄᒃᑲᓐᓂᐊᒍᑦ ᑕᒪᕐᒥᒃ 80-ᓚᑦᑖᑦ ᓄᓇᖃᖅᑳᖅᓯᒪᔪᑦ ᑎᒥᖁᑎᖏᑦ, ᓄᓇᓖᑦ ᐊᒻᒪᓗ ᐊᕕᒃᑐᖅᓯᒪᔪᓂ 

ᐊᒡᒍᖅᑐᖅᓯᒪᔪᓂ ᑎᒥᐅᔪᑦ, ᐊᓪᓚᐃᑦ ᑲᑎᒪᔨᖏᑦ ᖃᐃᖁᔭᐅᓚᐅᖅᑐᑦ ᑐᕋᐃᓐᓇᖅᑐᒃᑯᑦ 

ᐃᓚᐅᖁᓪᓗᒋᑦ/ᓂᓪᓕᐅᑎᖃᕐᐸᒡᓗᑎᒃ ᑭᓯᐊᓂ ᑲᑎᒪᖃᑕᐅᓚᐅᖏᑦᑐᑦ. 

 

ᐊᑖᓃᑦᑐᑦ ᑎᑎᕋᖅᓯᒪᔪᑦ ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᑦ,  ᑎᒥᐅᔪᑦ, ᐊᕕᒃᑐᖅᓯᒪᔪᓂ, ᐊᒡᒍᖅᑐᖅᓯᒪᔪᓂ 

ᑎᒥᐅᔪᑦ, ᐊᒻᒪᓗ ᐊᓪᓚᐃᑦ ᑲᑎᒪᔨᖏᑦ ᑲᑎᒪᖃᑕᐅᖃᑦᑕᓚᐅᖅᑐᑦ ᐱᔾᔪᑎᖃᕐᑐᓂᒃ ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐊᒻᒪᓗ/ᐅᕝᕙᓘᓐᓃᑦ ᑕᐃᒃᑯᐊ ᑎᑎᕋᖅᓯᒪᔪᓂᒃ ᑐᓂᓯᓯᒪᔪᑦ: 

 

• ᐊᐅᒐᓐᑯᐃᓐ ᐱᒃᕙᑲᑲᓇᒐᓐ, ᐊᓐᑎᐅᕆᐅ 

o ᑎᑎᕋᖅᓯᒪᔪᑦ ᑐᓂᔭᖓᑦ 

 

• ᓄᓇᖃᖅᑳᖅᓯᒪᔪᐃᑦ ᑲᑎᒪᔨᕐᔪᐊᖏᑦ, ᐊᓪᓚᐃᑦ ᐊᖓᔪᖅᑳᖏᑕ ᑲᑎᒪᔨᕋᓛᖏᑦ ᐊᕙᑎᒪᐅᑦ ᐊᒻᒪᓗ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, NIO 

 

• ᓄᓇᖃᖅᑳᖅᓯᒪᔪᐃᑦ ᐆᒻᒪᖅᑯᑎᓕᕆᔨᒃᑯᑦ, ᓴᔅᑳᑦᑐᕗᐊᓐ (ᓄᖑᓱᐃᑦᑐᑦ ᓱᕈᕐᓂᑯᐃᑦ ᑲᓇᑕᒥ: 

ᑐᓴᖅᑎᑦᑎᓂᕐᒧᑦ ᑲᑎᒪᓂᖅ ᐊᒻᒪᓗ ᐃᓕᓐᓂᐊᕐᓂᖅ, ᔮᓐᓄᐊᕆ 26, 2022) 

o ᑎᑎᕋᖅᓯᒪᔪᑦ ᑐᓂᔭᖓᑦ 

 

• ᑲᑎᒪᔨᕐᔪᐊᑦ ᐊᖏᕈᑎ 3, ᐊᓐᑎᐅᕆᐅ 

o ᑎᑎᕋᖅᓯᒪᔪᑦ ᑐᓂᔭᖓᑦ 

 

• ᐊᓪᓚᖓᔪᐃᑦ ᓄᓇᖃᖅᑳᖅᓯᒪᔪᑦ ᐊᓐᑎᐅᕆᐅ 

o ᐃᓂᐅᔪᑦ 1-ᒥᑦ 9-ᒧᑦ 

o ᑎᑎᕋᖅᓯᒪᔪᑦ ᑐᓂᔭᖓᑦ 

 

• ᐊᓪᓚᖓᔪᐃᑦ ᓄᓇᖃᖅᑳᖅᓯᒪᔪᑦ ᓴᒃᓵᑐᕗᐊᓐ 

o ᐅᐊᖕᓇᖓᓂ ᐃᓂᐅᔪᖅ 1-3 

ᐱᖓᓐᓇᖓᓂ ᐃᓂᐅᔪᖅ 1-3 

o ᑲᓇᖕᓇᖓᓂ ᐃᓂᐅᔪᖅ 1-3 

o ᓄᓇᖃᖅᑳᖅᓯᒪᔪᑦ ᐊᓪᓚᐃᑦ ᐊᔾᔨᒌᖏᑦᑐᑦ 

 

• ᒥᒡᒪᐃᓪ ᑎᐅᓗᑕᖅᓐ, ᓂᐅ ᐳᕋᓐᔅᐅᒃ 

o ᐊᒻᓗᒻᒍᒡ (ᕗᐊᑦ ᕘᓕ) 

o ᐃᔅᒋᓅᐱᑎᔾ (ᐴᓐᑦ ᓲᑦᔅ) 

o ᓕᓄᐃ ᒥᓂᑯᒃ (ᐃᓐᑎᐊᓐ ᕿᑭᖅᑕᖓ) 

o ᒥᑎᐱᓇᒋᐊᒡ ᒥᒃᒪᖃᑎᒌᑦ 

o ᓇᑐᐊᒐᓂᒡ (ᐃᐅᓪ ᓄᓇᖓ) 

o ᐅᐃᓐᐱᒋᑦᒍᐃᒡ (ᐸᕕᓂᐅ) 

o ᑎᒋᐴᒡᑑᔾᒡ (ᐳᒃᑑᔅ) 

o ᐅᒡᐱᒐᓐᔨᒡ (ᐃᐅᓪ ᑰᖓ) 

o ᐃᓪᓯᐳᒡᑐᒡ (ᐊᖏᔪᖅ ᑲᖏᖅᖢᒃ) 

ᑎᑎᕋᖅᓯᒪᔪᑦ ᑐᓂᔭᖓᑦ 

 

• ᕗᓚᓯᑕᒃᑭ ᓄᓇᖓᑦ, ᓂᐅ ᐳᕋᓐᔅᕗᐃᒃ 



 8 

 

ᐱᒻᒪᕆᐅᓛᑦ ᖃᐅᔨᔭᐅᔪᑦ 

 
ᑖᒃᑯᐊ ᑕᕝᕙᓂ ᓇᐃᒡᓕᒋᐊᖅᓯᒪᔪᑦ ᐱᒻᒪᕆᐅᓛᑦ ᖃᐅᔨᔭᐅᔪᑦ ᓄᓇᖃᖅᑳᖅᓯᒪᔪᓂ ᑲᑎᒪᓂᐅᔪᓂ ᑖᔅᓱᒧᖓ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐊᑕᐅᓯᐅᖏᑦᑐᓂᖅ ᖃᑎᒪᖃᑎᖃᕐᓂᐅᔪᓂᑦ 

ᐅᑭᐅᑉ ᐊᑕᐅᓯᐅᑉ ᐃᓗᐊᓂ. ᑲᑎᖅᓱᖅᓯᒪᐅᖅᑐᑦ ᑎᑎᕋᖅᓯᒪᔪᑦ ᐃᓚᖏᓐᓂᑦ ᑲᑎᒪᓂᐅᔪᓂᑦ ᐊᒻᒪᓗ 

ᑎᑎᕋᖅᓯᒪᔪᑦ ᑐᓂᔭᐅᓯᒪᔪᑦ ᐅᐃᒍᐊᕈᓯᕐᓂ.  

 

ᐃᓚᖏᑦ ᐅᖃᐅᓯᐅᔪᑦ ᒪᑐᐃᖓᑦᑎᐊᕐᓂᕐᒧᑦ, ᑐᓴᖃᑦᑕᐅᑎᓕᕆᓂᕐᒧᑦ, ᐃᓚᐅᑎᑦᑎᓂᕐᒧᑦ ᐊᒻᒪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᓴᖅᑭᓚᐅᖅᑐᑦ ᐱᒻᒪᕆᐅᓛᖑᓪᓗᑎᒃ ᐅᖃᐅᑕᐅᔭᕆᐊᓖᑦ, ᐊᑐᕐᓗᒍ  

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᐊᒻᒪᓗ ᓄᖑᔪᐃᑦᑐᒥᒃ ᐆᒻᒪᖅᑯᑎᖃᕐᓂᖅ. 

ᐱᑕᖃᕆᐊᖃᕐᑐᖅ ᐊᖏᔪᒥᒃ, ᐊᔾᔨᒌᖏᑦᑐᓂᒃ, ᐊᒻᒪᓗ ᑕᒪᐃᓐᓅᖓᔪᒥᒃ ᐃᓚᐅᑎᑦᑎᓂᖅᑕᖃᕆᐊᓕᒃ 

ᐱᓗᐊᖅᑐᒥᒃ ᓄᓇᓕᐅᔪᓄᑦ ᐊᒃᑐᖅᑕᐅᑲᐅᑎᒋᔪᓐᓇᕐᑐᓂᒃ, ᑖᒃᑯᐊ ᐱᒻᒪᕆᐅᓛᖑᖕᒪᑕ ᐊᑲᐅᔪᓂᒃ 

ᐃᓱᒪᓕᐅᕆᔪᖃᕐᓂᐊᖅᑎᓪᓗᒍ ᑕᒪᑐᒧᖓ. ᑲᑎᒪᖃᑕᐅᔪᑦ ᐅᖃᖃᑦᑕᓚᐅᖅᑐᑦ ᐃᓚᐅᑎᑦᑎᓂᖅ 

ᐃᓚᖃᕆᐊᖃᕐᒥᔪᖅ ᑲᔪᓰᓐᓇᖅᑐᒃᑯᑦ ᐱᓕᕆᖃᑎᖃᕐᓂᐅᑉ ᐱᕈᖅᐸᓪᓕᐊᓂᖓᓂᒃ ᓄᓇᓕᐅᔪᓄᑦ ᐊᑐᕐᓗᑎᒃ 

ᑕᐃᒪᓐᓇ ᐱᓕᕆᖃᑎᒌᒍᓐᓇᕐᓂᐊᕋᑦᑕ ᑲᒪᒋᔭᐅᖁᓪᓗᒋᑦ ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᓯᕗᓂᒃᓴᒥ ᐊᒻᒪᓗ 

ᐃᑲᔪᖅᑐᕐᓗᒋᑦ ᒐᕙᒪᖃᑎᒌᑦ ᐸᖅᑭᒃᖠᖅᑎᐅᓂᖏᑦ ᐊᑐᙱᖔᕐᓗᒍ ᑭᑉᐹᕆᒃᓯᓯᒪᔪᖅ ᐅᖃᖅᓯᒪᔪᖅ 

“ᑐᓴᕋᓱᐊᕐᓂᕐᒧᑦ”. ᐱᓕᕆᖃᑎᒌᖕᓃᑦ ᑐᙵᕕᖃᕐᑐᑦ ᑕᑎᖃᕐᓂᕐᒥᒃ ᐊᒻᒪᓗ ᒪᑐᐃᖓᑦᑎᐊᕐᓂᕐᒥᒃ 

ᐊᒻᒪᓗᑦᑕᐅᖅ ᐃᓕᓐᓂᐊᖅᑎᑦᑎᓗᑎᒃ ᐃᑲᔪᖅᑐᐃᒐᔭᖅᑐᒥᒃ ᐃᓚᐅᖃᑕᐅᓂᕐᒥᒃ ᐃᓱᒪᓕᐅᕆᓂᐅᔫᑉ 

ᐱᕙᓪᓕᐊᓂᖓᓂ ᐅᔾᔨᕐᓇᓚᐅᖅᑐᑦ ᐱᔭᕆᐊᖃᓪᓚᑦᑖᕐᓂᖏᓐᓂᒃ. 

 

ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᐃᒃᐱᒍᓱᖕᓂᕐᒥᖕᓂᒃ ᓄᓇᒋᔭᐅᔪᑐᖃᕐᓂᒃ, ᐊᕙᑎᒥᒃ ᐊᒻᒪᓗ 

ᓱᕐᕋᒃᓯᒪᖏᑦᑐᓂᒃ ᐃᓂᐅᔪᓂᒃ, ᖃᓄᐃᓐᓂᕆᔭᖏᓐᓂᒃ ᑖᒃᑯᐊ ᐃᓂᐅᔪᑦ, ᐊᒻᒪᓗ ᐊᑐᐃᓐᓇᖃᕐᓂᕐᒥᒃ 

ᑖᒃᑯᓄᖓ ᓄᓇᐅᔪᓄᑦ. ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ ᐅᔾᔨᕐᓇᖅᓯᑎᑦᑎᖃᑦᑕᓚᐅᖅᑐᑦ 

ᐊᒃᑐᐊᓂᖃᕐᓂᕐᒥᖕᓂᒃ ᓄᓇᒧᑦ ᐊᒻᒪᓗ ᑲᑎᙵᔪᒥᒃ ᐱᓕᕆᖃᑎᒌᖕᓂᖏᓐᓂᒃ ᓄᓇᐅᑉ 

ᖃᓄᐃᖏᑦᑎᐊᕐᓂᖏᓐᓂᒃ ᐊᒻᒪᓗ ᓄᓇᒋᔭᖏᑕ ᖃᓄᐃᖏᑦᑎᐊᕐᓂᖏᓐᓂᒃ. ᐱᒻᒪᕆᐅᒋᔭᐅᔪᑦ 

ᑲᒪᒋᔭᖃᕐᓂᕐᒥᒃ ᐊᕙᑎᒥᒃ ᐊᒻᒪᓗ ᓄᓇᒋᔭᖏᓐᓂᒃ ᐱᒻᒪᕆᐅᖃᑦᑕᓚᐅᖅᑐᖅ ᑕᑭᔪᑯᑖᖑᓪᓗᓂ 

ᑲᑎᒪᑲᑕᒃᑎᓪᓗᒋᑦ. ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ ᐅᔾᔨᕐᓇᖅᓯᑎᑦᑎᖃᑦᑕᓚᐅᖅᑐᑦ ᑕᐅᑐᒃᑐᑦ 

ᑕᒪᑐᒥᖓ ᐃᓚᒋᔭᐅᓂᖏᓐᓂᒃ ᐱᔭᒃᓴᖏᓐᓂ ᐊᒻᒪᓗ ᑲᒪᔭᕆᐊᖃᕐᓂᕐᒥᖕᓂᒃ ᓄᓇᒥᒃ, ᐱᙳᖅᑎᑕᐅᓯᒪᔪᒥᒃ 

ᐊᒻᒪᓗ ᑭᖑᕚᒃᓴᓄᑦ. 

 

ᐅᖃᐅᓯᐅᓚᐅᕐᒥᔪᖅ ᐃᓱᒫᓗᒋᔭᐅᔪᖅ ᖃᓄᖅ ᑐᑭᖃᕋᔭᕐᒪᖔᑦ ᓄᖑᓱᐃᑦᑐᓄᑦᑦ ᓱᕈᕐᓂᑯᓄᑦ ᓴᓂᕐᕕᒃᑕᖃᕐᐸᑦ 

ᐅᕝᕙᓘᓐᓃᑦ ᐊᐅᓚᑦᑎᕕᖕᓂᒃ ᐱᖁᑎᒃᑯᕕᒃᑕᖃᐅᕐᐸᑦ ᓄᓇᒋᔭᖏᑕ ᖃᓂᒋᔭᖓᓂ, ᖃᓄᖅ 

ᐊᒃᑐᐃᓂᖃᕋᔭᖅᐸ ᐅᓪᓗᒥ ᐃᓅᓯᖏᓐᓂᒃ ᐊᒻᒪᓗ ᐊᑯᓂᐅᔪᒃᑯᑦ. ᐃᓱᒪᒋᔭᖃᓚᐅᖅᑐᑦ 

ᐱᒻᒪᕆᐅᓇᓱᒋᔭᐅᓪᓗᓂ ᐃᓱᒪᒋᔭᐅᒃᐸᑕ ᐊᑦᑕᕐᓇᖅᑕᐃᓕᒪᓂᕐᒨᖓᔪᑦ ᐊᒻᒪᓗ 

ᐊᒃᑐᐃᑐᐃᓐᓇᕆᐊᖃᕐᓂᖏᑦ ᓱᕈᕐᓂᑯᓄᑦ ᐱᖁᑎᒃᑯᕕᐅᔪᑦ  ᐊᒻᒪᓗᑦᑕᐅᖅ ᐅᓯᔭᐅᖃᑦᑕᕐᓂᖏᑦ 

ᓄᖑᓱᐃᑦᑐᑦ ᓱᕈᕐᓂᑯᐃᑦᓄᓇᖏᓐᓂ ᐅᕝᕙᓘᓐᓃᑦ ᐊᖅᑯᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᑦ ᐊᒻᒪᓗ 

ᓇᔪᖅᑕᑐᖃᕆᔭᖏᑦ. 

 

ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᐱᒻᒪᕆᐅᓂᖓᓂᒃ ᐊᑯᓂᐅᔪᒃᑯᑦ ᐱᕕᒃᓴᖃᕐᓂᐅᔪᖅ ᐃᓚᒋᔭᐅᓪᓗᓂ 

ᐃᓱᒪᓕᐅᕆᓂᕐᒧᑦ ᐱᔾᔪᑎᒋᓪᓗᒍ ᐃᓱᒪᓕᖅᑎᑦᑎᓚᐅᕐᒪᑦ ᑖᒃᑯᓂᖓ ᑲᒪᒋᔭᕆᐊᖃᕐᑕᒥᖕᓂᒃ ᓯᕗᓂᒃᓴᒥ ᐊᒻᒪᓗ 

ᐊᒃᑐᐃᓂᕆᑐᐃᓐᓇᕆᐊᖃᕐᑕᖏᓐᓂᒃ ᐅᓪᓗᒥᐅᔪᖅ ᐱᓕᕆᐊᖑᔪᑦ ᕿᑐᕐᖓᖏᓐᓂᒃ ᐊᒻᒪᓗ ᐃᕐᖑᑕᖏᓐᓂᒃ. 

ᐃᓱᒪᒋᔭᖃᓚᐅᖅᑐᑦ ᐱᒻᒪᕆᐅᓇᓱᒋᔭᐅᓪᓗᓂ ᐃᓚᓕᐅᑎᔭᐅᓗᓂ ᐃᓚᒋᔭᐅᓗᓂ ᐊᓯᖏᑎᒍᑦ 

ᐃᓱᒪᓕᐅᕐᓂᐅᔫᑦ ᐱᕙᓪᓕᐊᓂᖏᓐᓂ. 

ᐱᕕᒃᓴᐅᔪᓐᓇᕐᑐᓂᒃ ᖃᐅᔨᓚᐅᕐᒥᔪᑦ ᐅᖃᒪᔭᖃᑎᒌᖕᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ 

ᐊᒻᒪᓗ ᐅᐊᓕᓂᕐᒥ ᖃᐅᔨᓴᖅᑐᓕᕆᓂᖅ ᐱᔾᔪᑎᖃᕐᑐᓂᒃ ᐊᑯᓂᐅᔪᒃᑯᑦ ᐃᓱᒪᒃᓴᖅᓯᐅᕐᓂᕐᒧᑦ ᐱᔾᔪᑎᒋᓪᓗᒍ 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑕ ᐊᐅᓚᔾᔪᓯᖏᑦ ᐃᓚᖃᕐᒪᑕ ᒐᕙᒪᐅᖃᑎᒌᓄᑦ ᑲᒪᒋᔭᐅᔭᕆᐊᓕᖕᓂᒃ 

ᐊᒻᒪᓗ ᑲᔪᓰᓐᓇᕐᓂᖏᓐᓂᒃ ᐱᓕᕆᖃᑎᖃᕐᓂᕐᒧᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ ᑲᑎᑎᑦᑎᔪᓂᒃ 

ᐊᓂᒍᖅᓯᒪᔪᓂᒃ, ᒫᓐᓇᕐᓂᓴᕐᓂᒃ ᐊᒻᒪᓗ ᓯᕗᓂᒃᓴᒥᒃ, ᐊᒻᒪᓗᑦᑕᐅᖅ ᐊᑐᖅᑕᐅᓪᓗᑎᒃ ᐊᕙᑎᓕᕆᓂᕐᒥᒃ  

ᐅᔾᔨᕈᓱᖕᓂᕐᒥᒃ ᐃᑲᔫᑎᖃᕈᓐᓇᕐᑐᓂᒃ ᖃᐅᔨᓴᖅᑕᐅᕙᓪᓕᐊᖁᓪᓗᒋᑦ ᓯᕗᓂᒃᓴᒥ ᐊᓯᔾᔨᕐᓂᐅᔪᑦ ᐊᒻᒪᓗ 

ᐊᒃᑐᐃᓂᐅᔪᑦ. ᑲᑎᒪᖃᑕᐅᔪᑦ ᐅᔾᔨᕐᓇᖅᓯᑎᑦᑎᓚᐅᖅᑐᑦ ᑕᒪᓐᓇ ᑲᔪᓯᔪᓐᓇᖏᑦᑐᖅ ᐃᓚᐅᑎᓐᓇᒋᑦ ᐊᒻᒪᓗ 

ᐊᔪᕆᖅᓱᐃᑎᓐᓇᒋᑦ ᖃᐅᔨᒪᓂᕐᒥᒃ ᐸᐸᑦᑎᔨᐅᔪᑦ. 

 

ᐃᓚᐅᑎᑦᑎᓂᕐᒧᑦ ᑲᑎᒪᑎᑦᑎᑎᓪᓗᑕ, ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ 

ᐊᒥᖅᑳᕈᑎᖃᖃᑦᑕᓚᐅᖅᑐᑦ ᑐᓴᒐᒃᓴᓂᒃ ᐃᓚᒋᓪᓗᒋᑦ ᐅᓂᒃᑳᖓᓂᒃ ᖃᐅᔨᒪᔨᑕᕐᓄᑦ ᓇᓖᕌᕈᑎᓄᑦ 

ᐃᓇᖏᖅᑎᒧᑦ ᓇᐃᒡᓕᒋᐊᖅᓯᒪᔪᓂ, ᐊᒻᒪᓗᑦᑕᐅᖅ ᓴᖅᑭᔮᖅᑎᑕᐅᔪᓂᒃ ᐊᑎᖃᖅᑐᒥᒃ ᑲᓇᑕᐅᑉ 

ᐃᓚᓕᐅᑎᓯᒪᔪᓄᑦ ᖃᓄᐃᓕᐅᕈᑎᖃᕈᒪᓂᖓ ᓄᖑᓱᐃᑦᑐᓄᑦ ᓴᓂᖅᑕᐅᓂᑯᓄᑦ. ᓴᖅᑭᔮᖅᑎᑕᐅᔪᖅ 

presentation ᐃᓚᖃᓚᐅᖅᑐᖅ ᑕᕐᕆᔭᒐᕐᓂᒃ ᓲᕐᓗ ᖃᓄᖅ ᓄᓇᓖᑦ ᓄᓇᕐᔪᐊᕐᒥ ᐊᓯᖏᑦ 

ᐊᐅᓚᑦᑎᖃᑦᑕᕐᒪᖔᑕ ᓄᖑᓱᐃᑦᑐᓂᒃ ᓴᓂᖅᑕᐅᓂᑯᓄᓂᒃ; ᖄᓄᖅ ᓴᓂᖅᑕᐅᓂᑯᑦ ᑲᒪᒋᔭᐅᖕᒪᖔᑕ ᒪᓐᓇ, 

ᐊᒻᒪᓗ ᖃᓄᖅ ᑲᒪᒋᔭᐅᔪᓐᓇᕐᐸᑦ ᐊᑯᓂᐅᔪᒃᑯᑦ; ᐊᒻᒪᓗ ᖃᓄᖅ ᓴᓂᖅᑕᐅᓂᑯᐃᑦ ᒪᓕᒐᖃᖅᑎᑕᐅᖕᒪᖔᑕ. 

 

ᓄᓇᖃᖅᑳᖅᓯᒪᔪᓂᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ ᑭᖑᓕᕇᓂᒃ ᐃᓱᒪᒃᓴᖅᓯᐅᕈᑎᓂᒃ ᑕᑯᔭᒥᓂᒃ 

ᐱᒻᒪᕆᐅᓂᖏᓐᓂᒃ ᑕᒪᐃᓐᓄᑦ, ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓄᓪᓗ ᓴᓃᑦ 

ᐊᓂᑕᐅᖃᑦᑕᕐᓂᖏᓐᓄᑦ ᐊᒻᒪᓗ ᐊᐅᓚᑕᐅᖃᑦᑕᕐᓂᖏᓐᓄᓪᓗ. ᑖᒃᑯᐊ ᐃᓚᖃᓚᐅᖅᑐᑦ ᐊᑖᓃᑦᑐᓂᒃ: 

 

ᐱᒻᒪᕆᐅᔪᖅ ᖃᐅᔨᔭᐅᖅ 1 - ᐊᑦᑕᕐᓇᖅᑕᐃᓕᒪᓂᖅ 

ᐊᑦᑕᕐᓇᖅᑕᐃᓕᒪᓂᖅ ᐱᒻᒪᕆᐅᓛᖑᓚᐅᖅᑐᖅ ᑕᒪᐃᓐᓂ ᐅᖃᒪᔭᖃᑎᒌᒃᑐᓂ. ᑲᓄᐃᓕᖓᓂᖏᑦ 

ᐊᓯᔾᔨᑐᐃᓐᓇᕆᐊᓖᑦ ᐊᑯᓂᐅᔪᒃᑯᑦ ᐊᒻᒪᓗ ᓂᕆᐅᒋᐊᖃᕐᖢᑕ ᓯᕗᓂᒃᓴᒥ ᐅᓗᕆᐊᓇᕈᓐᓇᕐᑐᓂ 

ᐃᓚᒋᓪᓗᒋᑦ ᐊᕙᑎᒧᑦ ᐱᕈᔪᖕᓂᐅᔪᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐃᓅᓯᕐᒧᑦ ᐊᓯᔾᔨᕐᓂᐅᔪᓄᑦ. 

ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᐊᑐᓕᖅᑎᓪᓗᒋᑦ  ᐊᓯᔾᔨᒐᒃᓴᐅᓗᑎᒃ ᐊᒻᒪᓗ 

ᓱᖏᐅᓴᓂᐅᔪᑦ ᑕᕝᕗᖓ ᖃᓄᐃᓕᐅᕈᑕᐅᔪᒪᔪᒧᑦ ᐊᒻᒪᓗ ᓴᖅᑭᑉᐸᓪᓕᐊᓗᑎᒃ ᖃᐅᔨᓴᕐᓂᐅᔪᑦ ᐊᒻᒪᓗ 

ᓇᓕᒧᒌᖕᓂᖏᑦ ᑲᔪᓯᖏᑦᑐᖃᕐᐸᑦ ᐊᒻᒪᓗ ᐊᑐᖅᑕᐅᒐᔪᒃᑐᖅ ᐊᓯᔾᔨᖅᐸᑦ. 

 

ᐱᒻᒪᕆᐅᔪᖅ ᖃᐅᔨᔭᐅᖅ 2- ᐊᖏᖃᑎᒌᒍᑎᓄᑦ ᐱᔪᓐᓇᐅᑏᑦ ᐊᒻᒪᓗ ᑕᐃᒎᓯᖏᑦ 

ᐊᖏᖃᑎᒌᒍᑎᓄᑦ ᐱᔪᓐᓇᐅᑏᑦ ᐊᒻᒪᓗ ᑕᐃᒎᓯᖏᑦ, ᐃᓚᒋᓪᓗᒍ ᐱᔭᒃᓴᖅ ᑐᓴᕋᓱᒋᐊᖃᕐᓂᕐᒧᑦ, 

ᐃᓱᒪᖅᓱᕐᓇᖅᑐᖅ ᐊᒻᒪᓗ ᓯᕗᓂᐊᒍᑦ ᑐᓴᐅᒪᓪᓗᓂ ᐊᖏᖅᓯᒪᓃᑦ ᓯᕗᓪᓕᐅᔾᔭᐅᓯᒪᓚᐅᖅᑐᑦ ᐅᓄᕐᓂᖅᓴᓂ 

ᓄᓇᖃᖅᑳᖅᓯᒪᔪᓄᑦ ᑲᑎᒪᑎᑦᑎᓂᐅᔪᓂ. ᐅᓄᕐᓂᖅᓴᐃᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓪᓚᕆᖃᑦᑕᓚᐅᖅᑐᑦ 

ᐱᒻᒪᕆᐅᓂᖓᓂᒃ ᐃᓚᒋᔭᐅᓗᑎᒃ ᑐᑭᖃᖅᑐᒃᑯᑦ ᐃᓚᐅᖃᑕᐅᓂᕐᒥᒃ ᐅᕝᕙᓘᓐᓃᑦ ᖃᐅᔨᓇᓱᒡᕕᐅᓂᒃᑯᑦ 

ᓴᓇᔭᐅᕙᓪᓕᐊᓂᖏᓐᓂ ᐊᒻᒪᓗ ᐊᑐᓕᖅᑎᑕᐅᓂᖏᓐᓂ ᓇᓕᐊᑐᐃᓐᓇᖅ ᖃᓄᐃᓘᕈᑕᐅᔪᒪᔪᒥ 

ᐅᕝᕙᓘᓐᓃᑦ ᐱᓕᕆᐊᒥ ᐊᒃᑐᐊᓂᖃᕐᑐᒥᒃ ᓄᖑᓱᐃᑦᑐᒧᑦ ᓄᒃᑭᒃᓴᐅᑎᓄᑦ. 

 

ᐱᒻᒪᕆᐅᓛᖅ ᖃᐅᔨᔭᐅᔪᑦ 3 – ᓄᓇᐅᑉ ᓴᐳᒻᒥᔭᐅᓂᖓ 

ᓄᓇᐅᑉ ᓴᐳᒻᒥᔭᐅᓂᖓ ᐊᒻᒪᓗ ᒥᒃᖠᓕᖅᑎᓯᒪᓗᒋᑦ ᐊᒃᑐᐃᓂᐅᔪᑦ ᓄᓇᒥᒃ ᐊᒻᒪᓗ ᐃᓕᖅᑯᓯᖅᓱᖅᑐᒥᒃ 

ᐊᕙᑎᒥᒃ ᐃᓚᒋᓪᓗᒋᑦ ᐸᒡᕕᓵᕆᓂᐅᔪᑦ ᓂᕐᔪᑎᓄᑦ ᐊᒻᒪᓗ ᓄᓇᓄᑦ ᐊᑐᖅᑕᐅᓲᓄᑦ 

ᓇᓪᓕᐅᓐᓂᖅᓯᐅᖅᑐᖃᕐᑎᓪᓗᒍ ᐊᒻᒪᓗ ᐃᓕᖅᑯᓯᑐᖃᕐᒨᖓᔪᓄᑦ. ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ 

ᐱᔪᒪᓪᓗᑎᒃ ᐱᓕᕆᔾᔪᑎᓄᑦ ᓇᓖᕌᕈᑕᐅᔪᓐᓇᕐᑐᓂᒃ ᐊᒃᑐᐃᖏᓐᓂᖅᐹᖑᒐᔭᖅᑐᓄᑦ ᐊᕙᑎᒥᒃ. 

ᐃᓱᒪᓚᐅᖅᑐᑦ ᓇᓖᕌᕈᑕᐅᔪᓐᓇᕐᑐᑦ ᓄᓇᐅᑉ ᐃᑭᐊᖓᓄᑦ ᓴᐅᔭᐅᓗᑎᒃ ᐅᕝᕙᓘᓐᓃᑦ ᐱᐅᓯᑎᑕᐅᓗᑎᒃ 

ᐅᕝᕙᓘᓐᓃᑦ ᖄᐹᖅᑕᐅᓗᑎᒃ ᐱᕈᖅᑐᓂᒃ ᓴᖅᑭᖅᑯᐃᔨᓚᐅᖅᑐᖅ ᑲᒪᒋᔭᖃᕐᓂᖓᓂᒃ ᑖᔅᓱᒥᖓ 

ᓯᕗᓪᓕᐅᔾᔭᐅᔭᕆᐊᓕᖕᒥᒃ ᐊᕙᑎᒧᑦ ᐊᒃᑐᐃᓂᐅᔪᒧᑦ. ᒥᒃᖠᓕᖅᓯᒪᓗᒋᑦ ᑕᑯᒃᓴᐅᔪᑦ ᐊᕙᑎᒧᑦ 

https://radwasteplanning.ca/sites/default/files/isrw_ces_ppt_eng_may26.pdf

ᐊᒃᑐᐃᓂᐅᔪᑦ ᐱᒻᒪᕆᐅᑎᑕᐅᓚᐅᕐᒥᔪᖅ ᐱᒻᒪᕆᐅᓪᓗᓂ ᐃᓱᒪᒃᓴᖅᓯᐅᕈᑕᐅᓂᖓᓂᒃ ᐱᓗᐊᖅᑐᒥᒃ 

ᑲᑎᒪᖃᑕᐅᔪᓂᑦ ᑕᑯᓯᒪᔪᓂᒃ ᐊᓯᖏᓐᓂᒃ ᓴᓇᔪᓕᕆᓂᕐᒧᑦ ᐱᖁᑎᕐᔪᐊᓂᒃ ᓄᓇᒋᔭᖏᑕ ᖃᓂᒋᔮᓂ. 

 

ᐱᒻᒪᕆᐅᓛᖅ ᖃᐅᔨᔭᐅᔪᖅ 4 – ᐅᓯᔭᐅᖃᑦᑕᕐᓂᖏᑦ 

ᐅᓯᔭᐅᖃᑦᑕᕐᓂᖏᑦ ᐊᑦᑕᕐᓇᖅᑐᐃᑦ ᓴᓂᕐᓂᑯᐃᑦ ᓄᓇᖁᑎᒋᔭᐅᔪᖃᖅᑎᒍᑦ ᖃᐅᔨᓇᓱᒡᕕᐅᓚᐅᕋᑎᒃ, 

ᑲᑎᖃᑎᒋᔭᐅᓚᐅᕋᑎᒃ ᐅᕝᕙᓘᓐᓃᑦ ᑐᓴᖅᑎᑕᐅᓚᐅᖏᓪᓗᑎᒃ ᓇᓗᓇᐃᖅᑕᐅᓪᓗᓂ ᐃᓱᒫᓘᑕᐅᓚᐅᖅᑐᖅ 

ᓄᓇᖃᖅᑳᖅᓯᒪᔪᑦ ᐃᓄᖏᓐᓂᑦ. ᐊᑦᑕᕐᓇᖅᑕᐃᓕᒪᓘᓂ ᐅᓯᔭᐅᖃᑦᑕᕐᓂᖏᑦ ᓴᓂᕐᓂᑯᐃᑦ ᓂᑲᓇᖅᑐᑎᒍᑦ 

ᓄᓇᑎᒍᑦ ᑐᓴᐅᒪᑎᑕᐅᖏᓪᓗᑎᒃ ᐊᒻᒪᓗ ᐃᓚᐅᑎᑕᐅᖏᓪᓗᑎᒃ ᑐᐊᕕᕐᓇᖅᑐᒃᑯᑦ ᐊᐅᓚᑦᑎᓂᕐᒧᑦ 

ᐸᕐᓇᐅᑎᒥ ᐊᖏᔫᓪᓗᓂ ᐃᓱᒫᓘᑕᐅᓚᐅᖅᑐᖅ. ᐊᒃᑐᐃᑐᐃᓐᓇᕆᐊᖃᕐᓂᖓ ᐅᕝᕙᓘᓐᓃᑦ ᓄᓇᓕᐅᔪᑎᒍᑦ 

ᐊᒻᒪᓗ ᓄᓇᒋᔭᐅᔪᑐᖃᖅᑎᒍᑦ ᐊᔾᔨᒌᒥᒃ ᐅᖃᐅᓯᐅᒐᔪᓚᐅᖅᑐᖅ ᑕᒪᐃᓐᓂ ᓄᓇᖃᖅᑳᖅᓯᒪᔪᓄᑦ 

ᑲᑎᒪᓂᐅᔪᓂ. 

 

ᐱᒻᒪᕆᐅᔪᖅ ᖃᐅᔨᔭᐅᔪᖅ 5 – ᐊᑲᐅᓯᑎᑦᑎᕙᓪᓕᐊᓂᖅ ᐊᒻᒪᓗ ᐱᓕᕆᖃᑎᒌᖕᓃᑦ 

ᑐᑭᖃᕐᑐᒃᑯᑦ ᐊᖏᖅᓯᒪᓂᖅ ᐊᑲᐅᓯᑎᑦᑎᕙᓪᓕᐊᓂᕐᒧᑦ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓄᑦ ᐱᒻᒪᕆᐅᓪᓗᓂ 

ᖃᐅᔨᔭᐅᓚᐅᖅᑐᖅ ᓄᓇᖃᖅᑳᖅᓯᒪᔪᓄᑦ ᑲᑎᒪᓂᐅᔪᓂ. ᐱᑕᖃᕆᐊᓕᒃ ᐊᖏᔪᒥᒃ, ᐊᔾᔨᒌᖏᓐᓂᑦᑐᓂᒃ 

ᐊᒻᒪᓗ ᑕᒪᐃᓐᓄᖓᔪᒥᒃ ᐱᓕᕆᖃᑎᒌᖕᓂᐅᔪᓂᒃ ᐱᒻᒪᕆᐅᓂᖓᓂᒃ ᐱᐅᔪᓂᒃ ᐃᓱᒪᓕᐅᕆᓂᐊᖅᖢᓂ, 

ᐱᓗᐊᖅᑐᒥᒃ ᓄᓇᓕᐅᔪᓄᑦ ᐊᒃᑐᖅᑕᐅᑲᐅᑎᒋᔪᓐᓇᖅᑐᓂᒃ. ᐸᓯᔭᒃᓴᐅᓂᖅ ᑭᖑᕚᒃᓴᓄᑦ ᐱᔾᔪᑕᐅᔪᓄᑦ 

ᐊᒻᒪᓗ ᒪᑐᐃᖓᓗᓂ ᐃᓚᐅᖃᑕᐅᓂᖏᓐᓄᑦ ᐊᒻᒪᓗ ᐃᑲᔪᖅᑎᒌᖃᑕᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ 

ᓄᓇᒋᔭᖏᓐᓂᒃ ᐊᑐᓪᓗᐊᑕᖅᑐᑦ ᐱᑕᖃᖁᓪᓗᒍ ᐱᓕᕆᖃᑎᒌᖕᓂᐅᔪᓂᒃ ᐊᒻᒪᓗ 

ᐊᑲᐅᓯᑎᑦᑎᕙᓪᓕᐊᓂᕐᒥᒃ. 

 

ᐱᒻᒪᕆᐅᓛᖅ ᖃᐅᔨᔭᐅᔪᖅ 6 -ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑕ ᐃᓚᐅᑎᑕᐅᓂᖏᑦ 

ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐃᓚᐅᑎᑕᐅᓂᖏᑦ ᐊᒻᒪᓗ ᐱᒻᒪᕆᐅᓂᖏᑦ ᐆᒪᔪᑦ ᓇᔪᒐᖏᓐᓄᑦ 

ᖃᐅᔨᓴᕐᓂᖅ ᐱᒻᒪᕆᐅᓪᓗᓂ ᖃᐅᔨᔭᐅᓚᐅᖅᑐᖅ. ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ 

ᑕᒪᓐᓇ ᑐᓴᒐᒃᓴᖅ ᐱᔭᐅᔭᕆᐊᓕᒃ ᖃᐅᔨᒪᓂᕐᒥᒃ ᑎᒍᒥᐊᖅᑎᐅᔪᓂᑦ ᐊᒻᒪᓗ ᐱᑕᖃᕆᐊᖃᕐᓂᖓᓂᒃ 

ᐃᓚᐅᖃᑕᐅᓗᓂ ᐊᒻᒪᓗ ᐃᓚᒋᔭᐅᓗᓂ ᑕᒪᐃᓐᓂ ᐱᕙᓪᓕᐊᓂᐅᔪᓂ ᐱᓕᕆᐊᑉ ᓴᖅᑭᑕᐅᕙᓪᓕᐊᓂᖓᓂ, 

ᐊᑐᓕᖅᑎᑕᐅᓂᖓᓂ ᐊᒻᒪᓗ ᐊᐅᓚᓂᖓᓂ. ᐊᑐᖅᑕᐅᔪᓐᓇᖏᒻᒪᑦ ᑐᒃᓯᕋᖅᑐᓂᑦ ᓴᓂᖅᑯᓪᓗᒋᑦ ᓄᓇᓖᑦ 

ᐃᓚᐅᑎᑕᐅᓂᖏᑦ ᐅᕝᕙᓘᓐᓃᑦ ᓂᓪᓕᐅᑎᒋᔭᖏᑦ. ᐃᓚᐅᑎᑕᐅᓂᖏᑦ ᐊᒻᒪᓗ ᐱᒻᒪᕆᐅᓂᖏᑦ ᐆᒪᔪᑦ 

ᓇᔪᒐᖏᓐᓄᑦ ᖃᐅᔨᓴᕐᓂᖅ ᐱᒻᒪᕆᐅᓪᓗᓂ ᖃᐅᔨᔭᐅᓚᐅᖅᑐᖅ. ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ 

ᓇᓗᓇᐃᖅᓯᓚᐅᖅᑐᑦ ᑕᒪᓐᓇ ᑐᓴᒐᒃᓴᖅ ᐱᔭᐅᔭᕆᐊᓕᒃ ᖃᐅᔨᒪᓂᕐᒥᒃ ᑎᒍᒥᐊᖅᑎᐅᔪᓂᑦ ᐊᒻᒪᓗ 

ᐱᑕᖃᕆᐊᖃᕐᓂᖓᓂᒃ ᐃᓚᐅᖃᑕᐅᓗᓂ ᐊᒻᒪᓗ ᐃᓚᒋᔭᐅᓗᓂ ᑕᒪᐃᓐᓂ ᐱᕙᓪᓕᐊᓂᐅᔪᓂ ᐱᓕᕆᐊᑉ 

ᓴᖅᑭᑕᐅᕙᓪᓕᐊᓂᖓᓂ, ᐊᑐᓕᖅᑎᑕᐅᓂᖓᓂ ᐊᒻᒪᓗ ᐊᐅᓚᓂᖓᓂ. ᐊᑐᖅᑕᐅᔪᓐᓇᖏᒻᒪᑦ 

ᑐᒃᓯᕋᖅᑐᓂᑦ ᓴᓂᖅᑯᓪᓗᒋᑦ ᓄᓇᓖᑦ ᐃᓚᐅᑎᑕᐅᓂᖏᑦ ᐅᕝᕙᓘᓐᓃᑦ ᓂᓪᓕᐅᑎᒋᔭᖏᑦ. 

 

ᐱᒻᒪᕆᐅᔪᖅ ᖃᐅᔨᔭᐅᔪᑦ 7- ᐃᒥᐅᑉ ᓴᐳᒻᒥᔭᐅᓂᖓ 

ᓴᑉᐳᒻᒥᔭᐅᓂᖏᑦ ᐃᒪᖃᕐᕕᐅᔪᑦ ᐊᒻᒪᓗ ᒥᒃᖠᑎᖅᓯᒪᓗᒋᑦ ᐊᒃᑐᐃᓂᐅᔪᑦ ᐃᒥᖃᕐᕕᐅᔪᓂᒃ 

ᐅᖃᐅᓯᐅᓚᐅᖅᑐᑦ ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ ᐅᓄᖅᑐᓂᑦ ᓄᓇᖃᖅᑳᖅᓯᒪᔪᓂᑦ ᑲᑎᒪᖃᑕᐅᔪᓂᑦ. 

ᐊᑐᓕᖁᔭᐅᓪᓗᓂ ᓇᓕᐊᑐᐃᓐᓇᖅ ᓴᓂᖃᕐᕕᐅᔪᖅ ᐅᕝᕙᓘᓐᓃᑦ ᐊᓂᑦᑎᕕᐅᔪᖅ ᐃᓂᖃᕆᐊᖃᖏᓐᓂᖓᓂᒃ 

ᐃᒪᖃᕐᕕᐅᔪᑦ ᖃᓂᒋᔭᖏᓐᓂ ᐅᖃᐅᓯᐅᒐᔪᓚᐅᖅᑐᖅ. ᐃᓚᖏᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓪᓗᑎᒃ 

ᓈᒪᒃᓴᕐᖢᑎᒃ ᑐᓴᕆᐊᒃᓴᖅ ᐱᖁᑎᖃᕐᕕᐅᔪᑦ ᓲᕐᓗ ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃ ᐃᓂᖃᕋᔭᕐᒪᑦ ᓄᓇᒥ 

ᐃᒪᖃᕐᕕᐅᑉ ᐊᑖᓂ. 

 

ᐱᒻᒪᕆᐅᔪᖅ ᖃᐅᔨᔭᐅᔪᖅ 8 -ᐃᓕᓐᓂᐊᖅᑎᑦᑎᓂᖅ 

ᐃᓕᓐᓂᐊᖅᑎᑦᑎᓂᖅ ᐊᖏᓛᖑᑎᑕᐅᓚᐅᖅᑐᖅ ᐱᒻᒪᕆᐅᓪᓗᓂ ᐱᔾᔪᑕᐅᔪᖅ ᐃᓚᐅᑎᑕᐅᓕᕌᖓᑕ  

ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᑦ ᐊᒻᒪᓗ ᐃᓄᖏᑦ ᐃᓱᒪᓕᐅᕆᕙᓪᓕᐊᓂᐅᑉ ᐱᕙᓪᓕᐊᓂᖓᓂ. 

ᑲᑎᒪᖃᑕᐅᔪᑦ ᐅᔾᔨᕈᓱᒃᑐᑦ ᐃᓕᓯᒪᓂᕆᔭᖏᑦ ᓄᖑᓱᐃᑦᑐᓄᑦ ᓴᓂᕐᓄᑦ, ᓇᓕᕌᕈᑕᐅᔪᓐᓇᕐᑐᓄᑦ 

ᐊᓂᑦᑎᕕᖕᓄᑦ ᓴᓂᖃᕐᕕᖕᓄᑦ, ᐱᒋᐊᖅᑎᑕᐅᓯᒪᔪᑦ ᐊᓯᖏᓐᓂ ᓄᓇᕐᔪᐊᕐᒥᐅᓂ, ᐊᒻᒪᓗ ᑲᓇᑕᐅᑉ 

ᐊᑐᖃᑦᑕᕐᓂᖓ ᓄᖑᓱᐃᑦᑐᓄᑦ ᓄᒃᑭᒃᓴᐅᑎᓂᒃ ᐊᑦᑎᓚᐅᖅᑐᖅ. ᐃᓚᖏᑦ ᐊᕕᒃᑐᖅᓯᒪᔪᓂ ᓄᓇᖃᕐᑐᑦ 

ᐱᑕᖃᕐᐸᒌᖅᑐᓂ ᐅᕝᕙᓘᓐᓃᑦ ᑐᒃᓯᕋᐅᑕᐅᓯᒪᔪᓂ ᓄᖑᓱᐃᑦᑐᓄᑦ ᐱᖁᑎᒃᑯᕕᒃᓴᓂᒃ 

ᓱᖏᐅᙵᓂᖅᓴᐅᓚᐅᖅᑐᑦ, ᑭᓯᐊᓂ ᑕᒪᐃᑎᒍᑦ, ᖃᐅᔨᒪᓂᖏᑕ ᐊᔾᔨᒌᖏᓐᓂᖏᓐᓄᑦ 

ᐊᒃᑐᐃᑐᐃᓐᓇᕆᐊᓕᒃ ᓂᕈᐊᕈᓐᓇᕐᓂᕐᒥᒃ ᓴᓂᖃᕐᕕᐅᔪᓂᒃ. 

 

ᐱᒻᒪᕆᐅᔪᖅ ᖃᐅᔨᔭᐅᔪᖅ 9 – ᑲᒪᒋᔭᖃᕐᓂᖅ ᓴᓂᕐᓂᒃ/ᖃᓄᐃᓘᕈᑕᐅᔪᒪᔪᖅ 

ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᔪᑦ ᐱᒻᒪᕆᐅᓂᖓᓂᒃ ᑲᑐᔾᔨᖃᑎᒌᖕᓂᕆᔭᖏᑦ 

ᐊᑕᐅᓯᐅᖏᑦᑐᓂ ᐱᖃᖅᑎᐅᖃᑕᐅᔪᓂᑦ ᐊᒻᒪᓗ ᐊᖏᓛᖑᑎᑦᑎᓪᓗᑎᒃ ᐱᒻᒪᕆᐅᔪᒃᑯᑦ ᐱᔭᒃᓴᕆᔭᐅᔪᓂᒃ 

ᐊᑐᖅᑕᐅᓲᓂᒃ ᒐᕙᒪᓂᑦ, ᓄᓇᖃᖅᑳᖅᓯᒪᔪᓂᑦ ᓄᓇᓕᐅᔪᓂᑦ ᐊᒻᒪᓗ ᓴᓇᕕᓕᕆᔨᓂᑦ 

ᑲᒪᒋᔭᐅᔭᕆᐊᖃᕐᑎᓪᓗᒋᑦ ᓴᓂᖅᑕᐅᓂᖏᓐᓄᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ ᐊᒻᒪᓗ ᐊᑐᓕᖅᑎᑕᐅᑎᓪᓗᒍ 

ᖃᓄᐃᓕᐅᕈᑕᐅᔪᒪᔪᖅ. 

 

ᐱᒻᒪᕆᐅᔪᖅ ᖃᐅᔨᔭᐅᔪᖅ 10-ᒪᑐᐃᖓᑦᑎᐊᕐᓂᖅ 

ᒪᑐᐃᖓᑦᑎᐊᕐᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓂᖅ ᐅᖃᐅᓯᐅᒐᔪᓚᐅᖅᑐᑦ ᑕᒪᐃᓐᓂᑦ ᐃᓚᐅᖃᑕᐅᔪᓂᑦ. 

ᑲᑎᒪᖃᑕᐅᔪᑦ ᐅᖃᐅᓯᖃᓚᐅᖅᑐᑦ ᓴᓂᓕᐅᖃᑦᑕᕐᑐᑦ ᑐᓴᐅᒪᑎᑦᑎᑦᑎᐊᕆᐊᓖᑦ ᐱᔭᒃᓴᕆᔭᐅᔪᓂᒃ ᐊᒻᒪᓗ 

ᑲᒪᒋᔭᐅᔭᕆᐊᖃᕐᑐᓂᒃ ᐊᔾᔨᒌᖏᑦᑐᓂᑦ ᐱᖃᖅᑎᐅᖃᑕᐅᔪᓂᑦ ᓄᖑᓱᐃᐃᑦᑐᒥᒃ 

ᐆᒻᒪᖅᑯᑎᖃᕐᓂᐅᔪᓕᕆᔨᓂᑦ. ᒪᑐᐃᖓᑦᑎᐊᕐᓂᖅ ᐱᔭᕆᐊᖃᒻᒪᕆᒃᑐᖅ ᖃᓄᐃᓕᖓᒐᓗᐊᖅᐸᑕ 

ᖃᓄᐃᓘᕈᑕᐅᔪᒪᔪᒥ ᐊᑐᓕᖁᔭᐅᓯᒪᔪᑦ ᓇᓗᓇᐃᖅᑕᐅᑦᑎᐊᕆᐊᖃᕐᓂᖏᑦ ᐱᔭᒃᓴᕆᔭᐅᔪᑦ ᐊᒻᒪᓗ 

ᑲᒪᒋᔭᐅᔭᕆᐊᓖᑦ ᐊᖏᔪᒻᒪᕆᐅᖕᒪᑕ. ᖄᒃᑲᓐᓂᐊᒍᑦ, ᐅᓄᖅᑐᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ 

ᐱᒻᒪᕆᐅᓂᖓᓂᒃ ᓇᓗᓇᐃᖅᑕᐅᓗᑎᒃ ᐊᑦᑕᕐᓇᖅᑐᐃᑦ ᐅᓯᔭᐅᔭᕌᖓᑕ ᓄᓇᖁᑎᑐᖃᖏᑎᒍᑦ ᐊᒻᒪᓗ 

ᐊᒥᖅᑳᕈᑕᐅᓗᑎᒃ ᓴᓇᕕᓕᕆᔨᒃᑯᓐᓂᑦ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᖏᓐᓂ. 
 

ᓇᐃᒡᓕᒋᐊᖅᓯᒪᔪᑦ ᓄᓇᖃᖅᑳᖅᓯᒪᔪᓂᑦ ᑲᑎᒪᓂᐅᔪᓂᑦ-ᐅᖃᒪᔭᐅᑎᒃᓴᐃᑦ 
ᓄᓇᖃᖅᑳᖅᓯᒪᔪᑦ ᑲᑎᒪᑲᑕᒃᑎᓪᓗᒋᑦ ᐊᕐᕌᒎᕋᑖᖅᑐᒥ, ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ 

ᓴᖅᑭᑦᑎᓚᐅᕐᒪᑕ “ᐅᖃᒪᔭᐅᑎᒃᓴᓂᒃ”. ᐅᖃᒪᔭᐅᑎᒃᓴᐃᑦ ᐃᓚᖃᓚᐅᖅᑐᑦ ᐊᑖᓂ ᑎᑎᕋᖅᓯᒪᔪᓂᒃ: 

 

1. ᑭᓱ ᐱᒻᒪᕆᐅᓛᖑᕙ ᑕᒻᒪᖅᓯᒪᖁᓇᒍ ᓴᖅᑭᑦᑎᓂᐊᕐᓗᓂ ᑲᓇᑕᐅᑉ ᐃᓚᓕᐅᑎᓯᒪᔪᓄᑦ 

ᖃᓄᐃᓕᐅᕈᑎᖃᕈᒪᓂᖓ ᓄᖑᓱᐃᑦᑐᓄᑦ ᓴᓂᖅᑕᐅᓂᑯᓄᑦ? 

 

2. ᖃᓄᖅ ᑲᒪᒋᑦᑎᐊᕈᓐᓇᕆᓛᕆᕙᕗᑦ ᑲᓇᑕᐅᑉ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ 

ᓴᓂᖏᓐᓄᑦ ᐊᑯᓂᐅᔪᒃᑯᑦ? 

ᐃ. ᖃᓄᐃᑦᑐᓂᒃ ᓴᓂᖃᕐᕕᖕᓂᒃ ᐊᑐᕆᐊᖃᕐᐱᑕ? 

  ᐱ. ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ ᐅᕝᕙᓘᓐᓃᑦ ᐊᓂᑦᑎᓂᖅ 

 ᑎ.ᖃᑦᓯᓂᒃ ᓴᓇᔭᕆᐊᖃᕐᐱᑕ? 

 

3. ᑭᓇ ᑲᒪᒋᔭᖃᕆᐊᖃᕐᐸ ᐊᑐᓕᖅᑎᑕᐅᓂᖓᓄᑦ ᖃᓄᐃᓘᕈᑕᐅᔪᒪᔪᖅ? 

 

ᐃᓚᖏᑦ ᐊᕕᒃᑐᖅᓯᒪᐅᖅᑐᑦ ᓂᕈᐊᓚᐅᖅᑐᑦ “ᓇᓗᓇᐃᖅᑕᐅᓯᒪᔪᒪᓪᓗᑎᒃ” ᑎᑎᕋᖅᓯᒪᔪᓂ ᐅᖃᐅᓯᒃᓴᓂ 

ᑐᓂᔭᐅᔪᓂ ᐊᒻᒪᓗ ᐊᑐᓕᖁᔭᐅᔪᓂ; ᑖᒃᑯᐊ ᓇᓂᔭᐅᔪᓐᓇᕐᑐᑦ ᐅᐃᒍᐊᕈᓯᕐᓂ. 

 

ᐊᑖᓃᑦᑐᑦ ᓇᐃᒡᓕᒋᐊᖅᓯᒪᔪᑦ ᐅᖃᐅᓯᐅᓯᒪᔪᑦ ᑐᓴᓚᐅᖅᑕᕗᑦ ᐊᔾᔨᒌᖏᑦᑐᑦ ᓄᓇᖃᖅᑳᖅᓯᒪᔪᑦ 

ᑲᑎᒪᓂᖏᓐᓂ ᑖᔅᓱᒧᖓ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ 

ᐅᖃᐅᓯᐅᓪᓗᐊᑕᕐᑐᓂ ᑕᒪᑐᒧᖓ. ᓇᐃᒡᓕᒋᐊᖅᓯᒪᔪᑦ ᐅᖃᐅᓯᐅᔪᑦ ᐊᑕᐅᓯᐅᔪᓄᑦ ᐊᕕᒃᑐᖅᓯᒪᔪᓄᑦ 

ᐅᕝᕙᓘᓐᓃᑦ ᐃᓄᑐᐊᒧᑦ ᑐᕌᖓᖏᑦᑐᑦ. 

 

ᑭᓱ ᐱᒻᒪᕆᐅᓛᖑᕙ ᑕᒻᒪᖅᓯᒪᖁᓇᒍ ᓴᖅᑭᑦᑎᓂᐊᕐᓗᓂ ᑲᓇᑕᐅᑉ ᐃᓚᓕᐅᑎᓯᒪᔪᓄᑦ 

ᖃᓄᐃᓕᐅᕈᑎᖃᕈᒪᓂᖓ ᓄᖑᓱᐃᑦᑐᓄᑦ ᓴᓂᖅᑕᐅᓂᑯᓄᑦ? 

 

ᑐᓴᓚᐅᖅᑐᒍᑦ ᐱᑕᖃᕆᐊᖃᕐᓂᖓᓂᒃ ᐊᖏᔪᒥᒃ, ᐊᔾᔨᒌᖏᑦᑐᓕᖓᔪᒥᒃ ᐊᒻᒪᓗ ᑕᒪᐃᓐᓄᖓᔪᒥᒃ 

ᐃᓚᐅᑎᑦᑎᓂᐅᔪᒥᒃ ᓄᓇᖃᖅᑳᖅᓯᒪᔪᑦ ᓄᓇᓕᖏᓐᓂᒃ/ᐱᔪᓐᓇᐅᑎᓂᒃ ᑎᒍᒥᐊᖅᑎᓂᒃ 

ᐊᒃᑐᖅᑕᐅᑲᐅᑎᒋᓯᒪᑐᐃᓐᓇᕆᐊᓕᖕᓂᒃ ᐃᑲᔪᕈᓐᓇᖁᓪᓗᒋᑦ ᐃᓱᒪᓕᐅᕆᑦᑎᐊᖅᑐᖃᕐᑎᓪᓗᒍ 

ᓇᓕᐊᖕᓂᑐᐃᓐᓇᖅ ᐱᔾᔪᑕᐅᔪᒧᑦ ᓄᖑᔪᐃᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ. ᐱᔭᕆᐊᖃᒻᒪᕆᒃᑐᖅ 

ᐊᑦᑕᕐᓇᖅᑐᒦᑦᑕᐃᓕᒪᓂᖅ ᑕᒪᐃᓐᓂ ᑭᖑᓕᕇᓂ ᐊᒻᒪᓗ ᐃᓚᐅᑎᑦᑎᓗᓂ ᑕᐃᒃᑯᓂᖓ 

ᐊᒃᑐᖅᑕᐅᓕᒑᔪᓄᑦ ᐅᕝᕙᓘᓐᓃᑦ ᐊᒃᑐᖅᑕᐅᑲᐅᑎᒋᓯᒪᔪᓄᑦ ᓄᖑᓱᐃᑦᑐᒥᒃ ᐆᒻᒪᖅᑯᑎᖃᕐᓂᕐᒧᑦ ᐊᒻᒪᓗ 

ᓄᖑᔪᐃᑦᑐᓂᒃ ᓴᓂᖅᑕᐅᓂᑯᓄᑦ. ᓴᐳᒻᒥᔭᐅᓂᖏᑦ ᓄᓇᐃᑦ, ᐃᒦᑦ ᐊᒻᒪᓗ ᑭᖑᕚᒃᓴᐃᑦ 

ᓯᕗᓪᓕᐅᔾᔭᐅᓯᒪᔭᕆᐊᓖᑦ ᑕᒪᐃᓐᓂ ᐅᖃᒪᔭᐅᑎᒌᓂ ᐊᒻᒪᓗ ᐃᓱᒪᓕᐊᖑᕙᓪᓕᐊᔪᓂ.  

 

ᐃᓚᐅᑎᑦᑎᓂᖅ ᐊᒻᒪᓗ ᐃᒃᐱᒋᔭᖃᕐᓂᖅ ᐊᔾᔨᒌᖏᑦᑐᓂᒃ ᖃᐅᔨᒪᓂᕆᔭᐅᔪᑦ ᐊᐅᓚᔾᔪᓯᖏᓐᓂᒃ ᐊᒻᒪᓗ 

ᐊᔾᔨᒌᖏᑦᑐᓄᑦ ᓄᓇᕐᔪᐊᕐᒥ ᐃᓱᒪᒋᔭᐅᔪᓄᑦ ᐱᕕᒃᓴᖃᖅᑎᑦᑎᓂᐊᖅᐳᖅ ᐅᕙᑦᑎᓐᓂᒃ ᐃᓕᓴᖅᓯᔪᓐᓇᖁᓪᓗᑕ 

ᐊᓯᑦᑕ ᐃᑲᔫᑎᒋᔭᖏᓐᓂᒃ ᐃᓱᒪᓕᐅᕆᓂᐊᖅᑎᓪᓗᑕ ᐊᒻᒪᓗ ᓴᖅᑭᑦᑎᓗᑕ ᑲᔪᓯᑦᑎᐊᖅᑐᓂᒃ 

ᐋᖅᑭᒋᐊᕈᑎᓂᒃ. ᓄᓇᖃᖅᑳᖅᓯᒪᔪᑦ ᖃᐅᔨᒪᓂᖏᓐᓄᑦ ᐊᐅᓚᔾᔪᓰᑦ ᐃᓚᖃᕐᒪᑕ ᒐᕙᒪᐅᖃᑎᒌᓂᒃ 

ᑲᒪᒋᔭᖃᕐᓂᕐᒥᒃ ᐊᒻᒪᓗ ᑲᔪᓰᓐᓇᕐᓂᖏᓐᓄᑦ ᐊᒃᑐᐊᖃᑎᒌᒃᑐᑦ ᐱᓕᕆᔨᓄᑦ ᑐᓴᐅᒪᖃᑦᑕᐅᑎᖃᑎᒌᒍᑎᓂᒃ 

ᑲᑎᑎᑦᑎᔪᓂᒃ ᐊᓂᒍᖅᓯᒪᔪᒥᒃ, ᒫᓐᓇᕐᓂᓴᕐᓂᒃ ᐊᒻᒪᓗ ᓯᕗᓂᒃᓴᒥᒃ. ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ 

ᐱᒻᒪᕆᐅᓂᖓᓂᒃ ᐃᓕᓴᕆᔭᐅᓯᒪᓗᑎᒃ 7 ᑭᖑᕚᕇᓄᑦ ᐱᒻᒪᕆᐅᒋᔭᐅᔪᓄᑦ 7-ᓄᑦ ᑭᖑᕚᕇᓄᑦ 

ᓯᕗᓪᓕᐅᖏᒻᒪᑦ ᑭᓯᐊᓂ ᑲᔪᓯᑐᐃᓐᓇᖅᑐᑦ ᑭᖑᕚᕇᑦ. ᑐᓴᓚᐅᕐᒥᔪᒍᑦ ᐊᕙᑎᓕᕆᓂᕐᒧᑦ ᖃᐅᔨᓴᖃᑦᑕᕐᓂᖅ 

ᐊᒻᒪᓗ ᓄᓐᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ ᐱᓕᕆᖃᑎᒌᒍᓐᓇᕐᒪᑕ. ᓄᓐᓇᖃᖅᑳᖅᓯᒪᔪᑦ ᖃᐅᔨᒪᓂᖏᑦ 

ᐊᑯᓂᐊᓗᒃ ᖃᐅᔨᓴᖃᑦᑕᕐᓯᒪᖕᒪᑕ ᐊᕙᑎᒥᒃ ᐊᒻᒪᓗ ᖃᐅᔨᓴᖅᐸᓪᓕᐊᓪᓗᒋᑦ ᐊᓯᔾᔨᕐᓂᐅᔪᑦ 

ᓇᐅᒃᑯᑐᐃᓐᓇᖅ ᑭᓯᐊᓂ ᓯᕗᓕᖅᑕᐅᔭᕆᐊᓕᒃ ᖃᐅᔨᒪᓂᕐᒥᒃ ᑎᒍᒥᐊᖅᑎᓂᑦ. 

 

ᑲᑎᒪᖃᑕᐅᔪᖅ ᓄᓇᖃᖅᑳᖅᓯᒪᔪᑦ ᑲᑎᒪᓂᖏᓐᓂ ᐊᒻᒪᓗ ᑖᒃᑯᐊ ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ 

ᑎᒥᖓᑦᑕ ᑲᓇᑕᒥ ᓄᖑᓱᐃᑦᑐᓄᑦ ᓱᕈᕐᓂᑯᓄᑦ ᑲᑎᒪᓂᖓᓐᓂ ᒫᔾᔨ 2021-ᒥ ᐅᖃᐅᓯᖃᓚᐅᖅᑐᑦ 

ᐱᒻᒪᕆᐅᓂᖓᓂᒃ ᐃᒃᐱᒋᔭᖃᕐᓗᓂ ᓄᓇᖃᖅᑳᖅᓯᒪᔪᑦ ᐊᑐᖃᑦᑕᕐᓯᒪᔭᖏᓐᓂᒃ, ᖃᐅᔨᒪᓂᖏᓐᓂᒃ, ᐊᒻᒪᓗ 

ᐃᓅᓯᖏᓐᓂᒃ ᐃᓛᒃᑯᑦ ᖃᐅᔨᒪᓂᕆᔭᐅᔪᖅ ᐊᑐᕐᓗᒍ. ᖃᐅᔨᒪᓂᖃᕆᐊᖃᕐᑐᒍᑦ “ᓯᐊᒻᒪᒃᓯᒪᔪᓂᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ” ᓴᖅᑭᑦᑎᓂᐊᖅᑎᓪᓗᑕ ᑭᓱᑐᐃᓐᓇᕐᓂᒃ, ᐊᑐᕐᓗᒋᑦ ᐊᔾᔨᙳᐊᑦ ᐊᒻᒪᓗ 

ᑲᑎᒪᑎᑦᑎᓗᑕ. ᐃᓛᒃᑯᑦ ᓄᓇᖃᐅᕐᑐᑦ ᐊᔾᔨᒌᖏᒻᒪᑕ ᐊᒻᒪᓗ ᑲᑎᑕᐅᔭᕆᐊᖃᖏᑦᑐᑦ 

ᑕᒪᐃᓐᓄᖓᓕᖅᑎᓪᓗᒋᑦ. ᐱᒻᒪᕆᐅᔪᖅ ᓴᖅᑭᑦᑎᓗᑕ ᐱᓕᕆᖃᑎᒌᖕᓂᕐᒥᒃ ᐊᒻᒪᓗ ᐅᑲᒪᔭᖃᑎᒌᖕᓂᕐᒥᒃ 

ᐊᒃᑐᖅᑕᐅᓯᒪᔪᓂᒃ ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᓐᓂᒃ ᐃᓕᑦᑎᔪᓐᓇᖁᓪᓗᑕ ᐊᔾᔨᒌᖏᑦᑐᓂᒃ 

ᒪᓕᒃᑕᐅᔭᕆᐊᓕᖕᓂᒃ ᐊᒻᒪᓗ ᐱᑕᖃᖅᑎᓐᓇᓱᒡᓗᒍ ᐃᓚᐅᑎᑦᑎᓂᖅ ᑐᑭᖃᕐᑐᒃᑯᑦ ᓇᓕᐊᖕᓂᑐᐃᓐᓇᖅ 

ᓄᖑᓱᐃᑦᑐᓄᑦ ᐱᓕᕆᐊᒥ. 

 

ᖃᓄᖅ ᑲᒪᒋᑦᑎᐊᕈᓐᓇᕆᓛᕆᕙᕗᑦ ᑲᓇᑕᐅᑉ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓴᓂᖁᑎᖏᑦ 

ᐊᑯᓂᐅᔪᒃᑯᑦ? 

 

• ᖃᓄᐃᑦᑐᓂᒃ ᓴᓂᖃᕐᕕᖕᓂᒃ ᐊᑐᕆᐊᖃᕐᐱᑕ? 

• ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ ᐅᕝᕙᓘᓐᓃᑦ ᐊᓂᑦᑎᓂᖅ 

• ᖃᑦᓯᓂᒃ ᓴᓇᔭᕆᐊᖃᕐᐱᑕ? 

ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᐃᔅᓅᓯᕐᒥᒃ ᐅᔾᔨᕈᓱᖕᓂᖅ ᐳᖅᑐᓂᖅᐹᖑᑎᑕᐅᓚᐅᖅᑐᖅ 

ᐱᒻᒪᕆᐅᑎᑕᐅᓚᐅᖅᑐᖅ ᐃᓚᐅᑎᑦᑎᓪᓗᓂ ᐃᓄᖕᓂᒃ ᐃᓱᒪᓕᐅᕆᓂᐅᔪᑦ ᐱᕙᓪᓕᐊᓂᖏᓐᓂ ᐅᕝᕙᓘᓐᓃᑦ 

ᕿᓂᕐᖢᓂ ᐊᑐᓕᖁᔭᐅᔪᓂᒃ ᓇᓕᐊᖕᓂᑐᐃᓐᓇᖅ ᓇᓖᕌᕈᑎᓂ. ᑲᑎᒪᖃᑕᐅᔪᑦ ᐅᔾᔨᕈᓱᒃᑐᑦ ᐊᔾᔨᒌᖏᑦᑐᑦ 

ᐳᖅᑐᓕᕇᑦ ᖃᐅᔨᒪᓂᕆᔭᐅᔪᑦ ᐊᒃᑐᐃᑐᐃᓐᓇᕆᐊᓖᑦ ᓂᕈᐊᕆᔭᐅᓂᖏᓐᓄᑦ ᐃᓂᖃᕐᕕᐅᔪᑦ ᐊᒻᒪᓗ 

ᐅᓄᖅᑐᑦ ᐅᖃᐅᓯᖃᓚᐅᖅᑐᑦ ᐸᕐᓇᒃᓯᒪᖅᑯᐃᔨᖏᓐᓂᕐᒥᖕᓂᒃ  ᐅᕝᕙᓘᓐᓃᑦ ᐊᖏᔪᒥᒃ ᖃᐅᔨᒪᓂᖃᖏᒻᒪᑦᑕ 

ᐅᕝᕙᓘᓐᓃᑦ ᐃᓕᓐᓂᐊᖅᓯᒪᓗᐊᖏᑦᖢᑎᒃ ᓄᖑᔪᐃᑦᑐᓄᑦ ᓄᒃᑭᒃᓴᐅᑎᓄᑦ, ᓱᕈᕐᓂᑯᓄᑦ ᓴᓂᕐᓄᑦ ᐊᒻᒪᓗ 

ᓴᓂᖅᑕᐅᓂᖓᓄᑦ ᑐᓴᐅᒪᓂᒃᑯᑦ ᐊᑐᓕᖁᔭᒥᖕᓂᒃ ᓴᖅᑭᑦᑎᔪᓐᓇᖁᓪᓗᒋᑦ ᐱᖁᑎᒃᑯᕖᑦ 

ᖃᓄᐃᑦᑑᔭᕆᐊᖃᕐᓂᖏᓐᓄᑦ ᐊᑐᖅᑕᐅᒐᔭᖅᑐᑦ. ᐱᔾᔪᑕᐅᓪᓗᓂ ᐃᓕᓐᓂᐊᖅᓯᒪᑦᑎᐊᖏᓐᓂᕐᒧᑦ 

ᐱᓕᕆᔾᔪᑎᓄᑦ ᓇᓖᕌᕈᑕᐅᔪᓐᓇᕐᑐᓄᑦ, ᐅᓄᖅᑐᑦ ᑲᑎᒪᖃᑕᐅᔪᑦ ᐸᕐᓇᒃᓯᒪᖅᑯᐃᔨᓚᐅᖏᒻᒪᑕ 

ᓂᓪᓕᐅᑎᖃᕈᓐᓇᕐᓗᑎᒃ ᑕᒪᒃᑯᓄᖓ. ᑭᓯᐊᓂ ᑕᐃᒃᑯᐊ ᑲᑎᒪᖃᑕᐅᔪᑦ ᓂᓪᓕᐅᑎᖃᓚᐅᖅᑐᑦ 

ᐃᓱᒪᒋᔭᒥᖕᓂᒃ ᐊᒥᖅᑳᕈᑎᖃᓚᐅᖅᑐᑦ ᐊᑖᓃᑦᑐᓂᒃ: 

 

ᐃᓚᖏᑦ ᑲᑎᒪᖃᑕᐅᔪᑦ ᐃᓱᒪᖃᓚᐅᖅᑐᑦ ᐃᑎᓗᐊᖏᑦᑐᒥ ᐅᔭᕋᖕᒥ ᐃᓗᑦᑐᖅᓯᓯᒪᔪᒧᑦ  ᐃᓚᖏᑦ 

ᑲᑎᒪᖃᑕᐅᔪᑦ ᐃᓱᒪᖃᓚᐅᖅᑐᑦ ᐃᑎᓗᐊᖏᑦᑐᒥ ᐅᔭᕋᖕᒥ ᐃᓗᑦᑐᖅᓯᓯᒪᔪᒧᑦ ᓇᓖᕌᕈᑕᐅᔪᓐᓇᕐᑐᒥᒃ 

ᐱᔪᒥᓇᕆᐊᖓᓂᒃ ᓴᓂᕐᓂᒃ ᑐᖅᑯᐃᓯᒪᔪᓐᓇᕋᔭᕐᓂᖓᓂᒃ ᐊᒻᒪᓗ ᑕᐃᒪᐃᓕᖓᐃᓐᓇᕐᓗᓂ 

ᐃᓂᒃᓴᖃᒃᑲᓐᓂᖏᒃᑲᓗᐊᕐᓗᓂ ᐅᕝᕙᓘᓐᓃᑦ ᐱᖁᑎᓂᒃ. ᐃᓚᖏᑦ ᐃᓕᒃᑲᓐᓂᕈᒪᓪᓗᑎᒃ ᑖᔅᓱᒥᖓ 

ᓇᓖᕌᕈᑎᒥᒃ ᐊᒻᒪᓗ ᐊᐱᕆᓪᓗᑎᒃ ᖃᓄᐃᒻᒪᑦ ᓯᕗᓪᓕᐅᔾᔭᐅᔭᕆᐊᖃᖅᓯᒪᖏᒻᒪᖔᑦ ᐅᕝᕙᓘᓐᓃᑦ 

ᓂᕈᐊᕆᔭᐅᓯᒪᓪᓗᓂ ᓇᓖᕌᕈᑎᐅᖏᒻᒪᖔᑦ ᓱᓕ. ᑲᑎᒪᖃᑕᐅᔾᔪᑦ ᐃᓚᖏᑦ ᐅᖃᐅᓯᖃᕐᑐᑦ 

ᐱᐅᒐᔭᖏᓐᓂᖓᓂᒃ ᐸᒡᕕᓵᕆᒐᔭᕐᒪᑦ ᐊᓈᓇᐅᔪᒥᒃ ᓄᓇᒥᒃ, ᐊᓯᖏᑦ ᐊᑲᐅᓇᓱᒋᓐᓈᓪᓗᑎᒃ ᐱᔾᔪᑎᒋᓪᓗᒍ 

ᐊᑦᑕᕐᓇᖅᐸᓕᑦᑎᖏᒻᒪᑦ ᐊᒻᒪᓗ ᑕᐅᑦᑐᒃᑯᑦ ᐊᒡᕕᐊᖏᑦᖢᓂ, ᐊᒻᒪᓗ ᐸᒡᕕᓵᕆᒐᔭᖅᑯᐃᔨᓇᓂ ᐊᕙᑎᒥᒃ 

ᐊᒻᒪᓗ ᓂᕐᔪᑎᓂᒃ, ᐊᒻᒪᓗ ᒥᑭᑦᑐᒥᒃ ᐊᕙᑎᒧᐃᒃ ᐸᒡᕕᓵᕆᒐᔭᖅᖢᓂ. ᐃᓚᖏᑦ ᐅᖃᐅᓯᖃᕐᖢᑎᒃ 

ᐊᑦᑕᕐᓇᕐᓂᐊᕋᓱᒋᔭᒥᖕᓂᒃ ᓄᓇᓂᒃ ᓴᔪᒃᐱᓪᓚᒡᕕᐅᓲᓂᒃ ᐊᒻᒪᓗ ᐊᐱᖅᑯᑎᒃᓴᖃᕐᖢᑎᒃ 

ᐊᒃᑐᐃᑐᐃᓐᓇᕆᐊᖃᕐᓂᖓᓂᒃ ᑕᐃᒪᐃᒃᑲᔭᕐᓂᖅᐸᑦ ᐃᑎᓗᐊᖏᑦᑐᒥ ᐅᔭᕋᖕᒥ ᐃᓗᑦᑐᖅᓯᓯᒪᔫᑉ 

ᐃᓂᒋᔭᖓᓂ. 

 

ᐅᖃᒪᔭᐅᑕᐅᑎᓪᓗᒋᑦ ᓴᓇᓯᒪᔪᖅ ᑐᖅᑯᐃᕝᕕᐅᔪᖅ ᖃᑦᑎᒃᓯᓯᒪᔪᖅ  ᐃᓚᖏᑦ ᑲᑎᒪᖃᑕᐅᔪᑦ 

ᐅᖃᐅᓯᖃᓚᐅᖅᑐᑦ ᑕᒪᓐᓇ ᐊᑑᑎᖃᕈᓐᓇᖅᑰᕐᑐᖅ ᓇᓖᕌᕈᑕᐅᔪᓐᓇᕐᑐᖅ ᑲᓇᑕᒥ ᐊᑐᖅᑕᐅᓯᒪᓕᕇᕐᒪᑦ 

ᐊᒻᒪᓗ ᐊᓯᖏᓐᓂ ᓄᓇᕐᔪᐊᕐᒥᐅᓂᑦ. ᖄᒃᑲᓐᓂᐊᒍᑦ ᐅᖃᐅᓯᖃᖃᑦᑕᓚᐅᖅᑐᑦ ᐱᔾᔪᑎᖃᕐᑐᓂᒃ 

ᐊᒃᑐᐃᓗᐊᖏᓐᓂᐅᔪᓂᒃ ᓯᓚᑖᓂ ᓄᓇᖃᐅᖅᑐᓂᒃ, ᐊᒻᒪᓗ ᓯᕗᓪᓕᐅᔾᔭᐅᔭᕆᐊᖃᕐᓂᖓᓂᒃ ᐊᕙᑎᐅᑉ 

ᓴᐳᒻᒥᔭᐅᓂᖓ, ᑕᑯᒃᓴᐅᔪᑦ ᓄᓇᒥ ᐊᒃᑐᖅᑕᐅᔪᑦ ᐱᑕᖃᖏᓐᓂᖅᓴᐅᓗᑎᒃ ᐊᒻᒪᓗ ᐃᓱᒪᒋᔭᐅᓯᒪᔪᖅ ᓄᓇ 

ᐊᑐᖅᑕᐅᔪᖅ ᐅᑎᖅᑎᑕᐅᓗᓂ ᐃᓕᖅᑯᓯᕆᓂᖅᓴᖓᓄᑦ. ᐃᓚᖏᑦ ᐃᓱᒫᓘᑎᖃᕐᖢᑎᒃ ᓂᕐᔪᑎᓂᒃ 

ᐅᐸᔭᒃᑲᔭᕐᓂᖏᓐᓄᑦ ᖃᑦᑎᒃᓯᓯᒪᔪᒧᑦ, ᓂᕐᒪᓪᓗᑎᒃ ᓱᕈᖅᓯᒪᑐᐃᓐᓇᕆᐊᓕᖕᓂᒃ ᐃᕕᖕᓂᒃ ᐊᒻᒪᓗ 

ᐊᙳᑕᐅᓗᑎᒃ, ᓂᕆᔭᐅᓗᑎᒡᓗ. ᐊᓯᖏᑦ ᓇᓗᓇᐃᖅᓯᔪᑦ ᑖᓐᓇ ᓇᓖᕌᕈᑎ ᐱᔪᒥᓇᕐᓂᖓᓂᒃ 

ᐃᓂᖃᕐᓂᖓᓄᑦ ᐃᑎᓗᐊᖏᑦᑐᒥ, ᐅᐸᒐᒃᓴᐅᓪᓗᓂᓗ ᐊᒻᒪᓗ ᐃᓄᖕᓂᑦ ᑲᒪᒋᔭᐅᖏᓐᓇᕋᔭᕐᒪᑦ ᐊᒻᒪᓗ 

ᓴᓇᔭᐅᕙᒡᓗᓂ ᖃᑦᑎᒃᓯᓯᒪᔪᖅ ᓯᕗᓂᒃᓴᒧᑦ.   

 

ᑲᑎᒪᖃᑕᐅᔪᑦ ᐃᓚᓯᓪᓗᑎᒃ ᑕᒪᕐᒥᓕᒫᖅ ᐊᑐᐃᓐᓇᕈᖅᑕᐅᔪᑦ ᐱᖁᑏᑦ ᑐᓂᔭᐅᔪᑦ ᓯᓚᑐᔪᖅᓯᐅᑎᐋᓗᐃᑦ 

ᐊᒻᒪᓗ ᓄᓇᕐᔪᐊᑉ ᐅᐊᓕᓂᖓᓂᑦ ᖃᐅᔨᓴᕈᑎᓂᒃ ᐊᑐᖅᖢᑎᒃ ᐊᑐᖅᑕᐅᙱᖔᖅᖢᑎᒃ ᐊᔾᔨᒌᖏᑦᑐᑦ 

ᓄᓇᕐᔪᐊᕐᒥ ᐃᓱᒪᒋᔭᐅᓯᒪᔪᑦ ᖃᓄᖅ ᐃᓱᒪᖃᓲᖑᖕᒪᖔᑦᑕ ᓇᓖᕌᕈᑎᓂᒃ. ᐱᒻᒪᕆᐅᔪᖅ ᑕᑯᓗᒍ 

ᐃᓄᖕᒥᙶᕐᓂᖓ ᑕᐃᒃᑯᓄᖓ ᐊᒃᑐᖅᑕᐅᓂᐊᖅᑐᓄᑦ ᑖᒃᑯᓇᙵᑦ ᓴᓂᖃᕐᕕᖕᓄᑦ ᐊᒻᒪᓗ ᖃᐅᔨᓇᓱᒡᓗᒋᑦ 

ᐱᐅᓂᖏᑦ, ᐱᐅᖏᓐᓂᖏᑦ. ᓱᓕᒃᑲᓐᓂᖅ, ᐃᓚᖏᑦ ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᖅᑐᑦ ᖃᓄᖅ ᐊᑭᖏᓐᓄᑦ 

ᐊᒻᒪᓗ ᑐᐊᕕᐊᕆᔭᐅᓂᖏᓐᓄᑦ ᐊᒃᑐᐃᑐᐃᓐᓇᕆᐊᖃᕐᒪᑕ ᓂᕈᐊᕈᓐᓇᕐᓂᕐᒥᒃ ᓴᓂᖃᕐᕕᐅᔪᒥᒃ, 

ᐱᐅᓂᖏᓐᓂᒃ ᓴᓇᔾᔪᑕᐅᔪᑦ, ᐱᒻᒪᕆᐅᓂᖏᓐᓄᑦ ᐊᑦᑕᕐᓇᖅᑕᐃᓕᒪᔾᔪᑏᑦ, ᓴᖅᑭᑕᐅᓂᖏᓐᓄᑦ 

ᑐᐊᕕᕐᓇᖅᑐᖃᕐᑎᓪᓗᒍ ᐸᕐᓇᐅᑏᑦ ᑕᒪᐃᓐᓄᑦ ᐊᒃᑐᖅᑕᐅᔪᓄᑦ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂ 

(ᐅᓯᔭᐅᓂᒃᑯᓪᓘᓐᓃᑦ), ᓴᓇᕐᕈᑏᑦ ᐊᒻᒪᓗ ᐱᓕᒻᒪᒃᓴᖅᑕᐅᓃᑦ 

ᓴᓇᔭᐅᖃᑦᑕᕐᓂᖏᓐᓄᑦ/ᐊᑐᓕᖅᑎᑕᐅᓂᖏᓐᓄᑦ ᐸᕐᓇᐅᑏᑦ, ᐊᒻᒪᓗ ᑐᒃᓯᕋᕐᓗᑎᒃ 

ᑐᐊᕕᕐᓇᖅᑐᖃᖅᑎᓪᓗᒍ ᐸᕐᓇᐅᑎᓂᒃ ᓄᖑᔪᐃᑦᑐᓂᒃ ᓴᖅᑭᑦᑎᓲᓂᑦ. ᐃᓱᒫᓘᑕᐅᓚᐅᕐᒥᔪᖅ 

ᐊᒃᑐᐃᓂᕆᒐᔭᖅᑕᖓᓂᒃ ᑕᐃᒃᑯᖑᖓ ᐃᖅᑲᓇᐃᔭᖅᑐᓄᑦ ᓴᓂᖃᕐᕕᐅᔪᓂ ᐊᒻᒪᓗ 

ᖃᓄᐃᖏᑦᑎᐊᕆᐊᖃᕐᓂᖏᓐᓂᒃ ᐊᑦᑕᕐᓇᖅᑐᒦᖏᓪᓗᑎᒡᓗ ᐃᖅᑲᓇᐃᔭᕐᕕᖕᒥ, ᐊᒻᒪᓗ ᓇᓪᓕᐅᒃᑯᒫᑦ 

ᐱᑕᖃᖁᓪᓗᒋᑦ ᐊᑯᓂᐅᔪᒃᑯᑦ ᐋᓐᓂᐊᕐᓇᖃᕈᑎᒋᔭᐅᔪᑦ ᐃᑲᔪᖅᑕᐅᕙᒡᓗᑎᒃ. 

 

ᐃᒪᐃᒃᑲᓗᐊᖅᑎᓪᓗᒍ, ᐊᔾᔨᒌᓚᐅᖏᑦᑐᑦ ᐃᓱᒪᒋᔭᐅᔪᑦ ᐱᔾᔪᑎᓖᑦ ᑐᖅᑯᖅᑕᐅᓯᒪᔪᓄᑦ ᓴᓂᖅᑕᐅᓂᑯᓄᑦ 

Rolling Stewardship, ᐅᓄᕐᓂᖅᓴᐃᑦ ᑲᑎᒪᖃᑕᐅᔪᑦ ᐃᓱᒪᓚᐅᖅᑐᑦ ᐱᐅᓂᖅᓴᐅᓇᓱᒋᓪᓗᒍ ᓇᓖᕌᕈᑎ 

ᐱᔾᔪᑎᖃᕐᒪᑦ ᐸᖅᑭᒃᖠᕐᓂᕐᒥᒃ, ᐱᔾᔪᑎᒋᓪᓗᒍ ᓂᕆᐅᖕᒪᑕ ᐊᑑᑎᖃᕈᓐᓇᕋᔭᕐᓂᖓᓂᒃ ᓴᓂᖅᑕᐅᓂᑯ 

ᐊᑐᖅᑕᐅᒃᑲᓐᓂᕈᓐᓇᕐᒪᖔᑦ ᓯᕗᓂᒃᓴᒥ, ᐱᑕᖃᕐᓂᖓᓄᑦ ᓄᖑᓱᐃᑦᑐᓄᑦ ᓴᓂᖅᑕᐅᓂᑯᓄᑦ ᑐᖅᑯᐃᕕᖕᓂᒃ 

ᐃᖅᑲᐃᔾᔪᑕᐅᖃᑦᑕᕐᓂᐊᕐᒪᑕ ᑭᖑᕚᒃᓴᓄᑦ ᓴᓂᖃᓗᐊᖅᑕᐃᓕᒪᓂᕐᒥᒃ. ᑲᑎᒪᔭᖅᑐᖅᓯᒪᔪᑦ ᐃᓚᖏᑦ 

ᓇᓗᓇᐃᖅᓯᔪᑦ ᐊᓂᑦᑎᓂᐅᔪᖅ ᐋᖅᑭᒍᑕᐅᖏᓐᓂᖓᓂᒃ ᐊᑲᐅᙱᓕᐅᕈᑎᒥᒃ, ᓴᓂᕐᕙᑐᐃᓐᓇᕐᓗᒍ 

ᐅᕝᕙᓘᓐᓃᑦ ᓴᐅᓗᒍ ᐃᑎᔪᒧᑦ ᓴᖅᑭᔮᖁᓇᒍ. ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ ᐃᓱᒪᒋᔭᐅᓚᐅᖅᑐᑦ 

ᐱᓪᓚᑖᖑᓂᖅᓴᐅᓂᖓᓂᒃ ᒪᖓᑦᑎᖏᒻᒪᑦ ᓴᓂᖅᑕᐅᓂᑯ “ᐊᓯᐅᓂᐊᕐᓂᖓᓂᒃ”. ᑲᑎᒪᖃᑕᐅᔪᑦ 

ᓇᓗᓇᐃᖅᓯᔪᑦ ᓱᓕᖕᒪᑦ ᓴᓂᖅᑕᐅᓂᑯ ᐊᓈᓇ ᓄᓇᕐᔪᐊᕐᒦᒻᒪᑦ ᓴᐅᓯᒪᒐᓗᐊᖅᐸᑦ ᐃᑎᔪᒥ ᐅᕝᕙᓘᓐᓃᑦ 

ᐋᒃᑲ, ᐃᖅᑲᐃᓯᔾᔪᑕᐅᓂᖅᓴᐅᔪᓐᓇᕐᓂᐊᕐᒪᑦ ᐊᒃᑐᐃᓂᕆᔪᓐᓇᖅᑕᖏᓐᓂᒃ ᓂᕈᐊᕈᑎᒋᔭᕗᑦ ᐃᓅᓯᖃᕐᖢᑕ 

ᐊᒻᒪᓗ ᑎᓕᐅᕆᔾᔪᑕᐅᓗᓂ ᓴᓂᖃᓗᐊᖅᑕᐃᓕᒪᓂᕐᒧᑦ ᐃᒃᓯᓐᓇᑐᐃᓐᓇᖏᓪᓗᒋᑦ ᑖᒃᑯᐊ 

ᐊᑲᐅᙱᓕᐅᕈᑕᐅᔪᑦ. 

 

ᑭᓯᐊᓂ, ᐃᓚᖏᑦ ᑲᑎᒪᖃᑕᐅᔪᑦ ᐃᓱᒪᓚᐅᖅᑐᑦ ᐱᔾᔪᑕᐅᔪᑦ ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ 

ᑐᓂᔭᐅᑐᐃᓐᓇᓕᕐᒪᑕ ᓄᖑᓱᐃᑦᑐᑦ ᓱᕈᕐᓂᑯᓂᒃ ᐱᔾᔪᑎᓖᑦ ᑭᖑᕚᒃᓴᕆᔭᐅᔪᓄᑦ ᐊᒻᒪᓗ 

ᐅᓗᕆᐊᓇᖅᑐᖃᕐᓂᖓᓂᒃ ᐳᐃᒍᖅᑕᐅᒐᔭᕐᓂᖓᓄᑦ ᐅᕝᕙᓘᓐᓃᑦ ᑭᑭᑕᐅᓗᓂ. ᑲᑎᒪᖃᑕᐅᔪᑦ 

ᐅᖃᐅᓯᖃᓚᐅᖅᑐᑦ ᑲᒪᒋᔭᐅᔭᕆᐊᖃᕐᓂᖏᓐᓄᑦ ᑭᖑᓂᐊᒍᑦ 7-ᓄᑦ  ᑭᖑᕚᕇᓄᑦ ᐊᒻᒪᓗ ᖃᓄᖅ 

ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ ᑲᒪᔭᕆᐊᖃᖅᑎᑦᑎᓛᖅᐸᑦ ᑭᖑᕚᒃᓴᕆᔭᐅᔪᓂᒃ ᓴᓂᕐᓄᑦ ᒪᓐᓇ 

ᓴᓇᔭᐅᕙᓪᓕᐊᔪᓄᑦ. ᐅᖃᕐᖢᑎᒃ ᐱᐅᓂᖅᓴᐅᒐᔭᖅᑐᖅ ᐃᒃᓯᓐᓇᖏᓪᓗᒍ ᐊᑲᐅᙱᓕᐅᕈᑎ ᐃᓱᒪᒋᓗᒍ 

ᐊᑲᐅᓂᖅᓴᒥᒃ ᐋᖅᑭᒍᑎᑕᖃᓛᕐᓂᖓᓂᒃ ᓯᕗᓂᒃᓴᒥ, ᐊᒻᒪᓗ ᐊᑲᐅᓛᖑᒐᔭᖅᑐᖅ ᐊᑐᕐᓗᓂ ᑭᓱᓕᕆᔾᔪᑎᓂᒃ 

ᓈᒻᒪᒃᑐᒃᑯᑦ ᐊᓂᑦᑎᔾᔪᓯᕐᒥᒃ ᓴᓂᕐᓂᒃ ᒪᓐᓇ. 

 

ᑐᓴᓚᐅᖅᑐᒍᑦ ᓴᓃᑦ ᓴᖅᑭᑕᐅᖃᑦᑕᕐᒪᑕ ᓄᓇᖃᖅᑳᖅᓯᒪᔪᑦ ᐊᕙᑖᓂ, ᓯᕗᓪᓕᐅᔾᔭᐅᓗᑎᒃ 

ᐅᖃᒪᔭᐅᑕᐅᔭᕆᐊᓖᑦ ᓄᓇᒥᒃ ᐸᖅᑭᒃᖠᕐᓂᕐᒧᑦ. ᓄᓇᓕᐅᔪᑦ ᐸᐸᑦᑎᖕᒪᑕ ᓄᓇᖃᖅᑳᖅᓯᒪᔪᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᓯᕗᓕᖅᑎᐅᔭᕆᐊᖃᕐᖢᑎᒃ ᓇᓕᐊᖕᓂᑐᐃᓐᓇᖅ ᓴᓇᓕᕆᓂᐅᔪᓂ 

ᐸᒡᕕᓵᕆᒐᔭᖅᑐᒥᒃ ᓄᓇᒥᒃ, ᐊᑦᑕᕐᓇᖅᑐᒦᑎᑦᑎᓗᓂ ᐃᒪᖃᕐᕕᑦᑎᓐᓂᒃ, ᐊᒻᒪᓗ ᐊᒃᑐᐃᓗᑎᒃ 

ᐊᑐᖅᑕᐅᖃᑦᑕᖅᑐᑐᖃᕐᓂᒃ. ᐃᓂᒋᔭᐅᔪᑦ ᓴᖅᑭᑕᐅᔭᕆᐊᓖᑦ ᐊᒻᒪᓗ ᐃᓚᓕᐅᔾᔭᐅᓗᑎᒃ 

ᑭᖑᕚᒃᓴᕆᔭᐅᔪᓄᑦ  ᑲᔪᓰᓇᖅᑐᖃᖁᓪᓗᒍ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ ᓴᓂᕐᓗᐃᑦ ᐅᓯᔭᐅᓂᖏᑦ. 

ᐊᒻᒪᓗ ᐱᑕᖃᖅᑎᑕᐅᔭᕆᐊᓕᒃ ᑮᓇᐅᔭᒧᑦ ᐱᕚᓪᓕᕈᑎᒃᓴᐃᑦ ᐊᒥᖅᑳᕈᑕᐅᓗᑎᒃ ᐊᖏᖅᓯᒪᔪᒧᑦ 

ᓄᓇᓕᐅᔪᔪᑦᒧᑦ ᐅᕝᕙᓘᓐᓃᑦ ᓄᓇᓕᐅᔪᓄᑦ. ᐃᓚᖏᑦ ᑕᐅᑦᑐᖃᓚᐅᖅᑐᑦ ᑕᒪᑐᒥᖓ ᑐᖅᑯᖅᑕᐅᓯᒪᔪᒥᒃ 

ᓴᓂᖅᑕᐅᓂᑯᓕᕆᓂᕐᒥᒃ. 

 

ᑲᑎᒪᖃᑕᐅᔪᑦ ᐃᑲᔪᖅᑐᐃᔪᑦ ᐊᑕᐅᓯᐅᓕᖓᔪᒥᑎᑦᑎᓂᕐᒥᒃ ᐃᓚᖃᓚᐅᖅᑐᑦ 

ᐊᒃᑐᐃᓗᐊᖏᓐᓂᖅᓴᐅᓗᑎᒃ ᓄᓇᒥᒃ, ᐊᕙᑎᒥᒃ ᐊᒻᒪᓗ ᓂᕐᔪᑎᓂᒃ, ᐱᔭᕐᓂᕐᓂᖅᓴᒃᑯᑦ 

ᐊᖅᑯᑎᒃᓴᖃᕆᐊᓕᖕᓄᑦ ᐊᐅᓚᑦᑎᓂᕐᒥᒃ ᐊᒻᒪᓗ ᑮᓇᐅᔭᐃᔭᓗᐊᖏᓐᓂᕐᒥᒃ ᐱᔾᔪᑎᖃᕐᑐᑦ ᑖᔅᓱᒥᖓ 

ᓂᕈᐊᕆᔭᖃᕐᖢᑎᒃ. ᐊᓯᖏᑦ ᐅᖃᓚᐅᖅᑐᑦ ᐱᐅᓂᖅᓴᐅᓂᖓᓂᒃ ᓇᓖᕌᕈᑎ ᓴᓂᖅ ᖃᓂᒋᔮᓃᑎᓪᓗᒍ 

ᓴᓇᔭᐅᕕᖓᑕ ᐊᓯᐊᓄᐊᙱᖔᕐᓗᒍ ᐅᕝᕙᓘᓐᓃᑦ ᑐᖅᑯᖅᓯᒪᓗᒍ ᐅᖓᓯᒃᑐᒥ ᐃᓂᐅᔪᒥ ᐅᕝᕙᓘᓐᓃᑦ 

ᐊᒃᑐᖅᑕᐅᓯᒪᖏᑦᑐᒥ ᐃᓂᐅᔪᒥ ᓄᑖᓂᒃ ᐱᖁᑎᕐᔪᐊᒥᒃ ᓴᓇᕕᐅᒐᔭᖅᑐᒥ. ᐃᓱᒪᒃᓴᖅᓯᐅᕈᑕᐅᔪᑦ 

ᐊᑕᐅᓯᐅᓕᖓᔪᒦᑎᑦᑎᓂᕐᒧᑦ ᐊᒻᒪᓗ ᐊᑕᐅᓯᐅᓕᖓᖏᑦᑐᒦᑎᑦᑎᓂᕐᒧᑦ ᐃᓚᖃᓚᐅᖅᑐᑦ 

ᐅᓯᔭᐅᖃᑦᑕᕋᔭᕐᓂᖏᓐᓄᑦ ᐊᑦᑕᕐᓇᖅᑐᑦ ᓴᓂᖅᑕᐅᓂᑯᐃᑦ ᓄᓇᒋᔭᐅᔪᑐᖃᖅᑎᒍᑦ, ᒥᒃᖠᒋᐊᖅᑎᑦᑎᓪᓗᓂ 

ᐊᑭᖏᓐᓂᒃ ᐊᒻᒪᓗ ᐊᖏᓗᐊᖅᑎᑦᑎᓇᓂ ᐸᐅᕐᓂᒃ ᐃᓯᐊᕿᔪᓂᒃ. 

ᑕᐃᒃᑯᐊ ᑲᑎᒪᖃᑕᐅᔪᑦ ᐃᑲᔪᖅᑐᐃᓚᐅᖅᑐᑦ ᐊᑕᐅᓯᐅᓕᖓᔪᒦᖁᔨᓇᑎᒃ ᓇᓗᓇᐃᖅᓯᓚᐅᖅᑐᑦ 

ᐱᔾᔪᑎᒋᔭᒥᖕᓂᒃ ᐃᓚᒋᓪᓗᒍ ᐊᒃᓱᕈᓗᐊᖁᔨᓇᑎᒃ ᐊᑕᐅᓯᕐᒥᒃ ᐃᓂᐅᔪᒥᒃ ᐅᕝᕙᓘᓐᓃᑦ ᓄᓇᓕᐅᔪᒥᒃ, 

ᐱᓕᕆᑦᑎᐊᕐᓂᖅ ᐊᒻᒪᓗ ᐊᕙᑎᓕᕆᓂᕐᒧᑦ ᐱᓕᕆᑦᑎᐊᖁᓪᓗᓂ ᐊᒻᒪᓗ ᒥᒃᖠᓕᕐᓗᒋᑦ 

ᐅᓗᕆᐊᓇᕈᓐᓇᖅᑐᑦ ᐅᓯᔭᐅᑎᓪᓗᒋᑦ. ᖄᒃᑲᓐᓂᐊᒍᑦ ᐃᓂᐅᒐᔭᖅᑐᓄᑦ ᐃᓱᒪᒃᓴᖅᓯᐅᕈᑕᐅᔪᑦ 

ᓇᓗᓇᐃᖅᑕᐅᔪᑦ ᑲᑎᒪᖃᑕᐅᔪᓂᑦ ᐃᓚᖃᓚᐅᖅᑐᑦ ᐃᓂᖃᕐᓗᑎᒃ ᓴᓂᖃᕐᕖᑦ ᓄᓇᓕᐸᐅᔭᐃᑦ 

ᐅᖓᓯᒋᔭᖏᓐᓂ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂᑦ. 

 

ᑲᑎᒪᖃᑕᐅᔪᑦ ᐅᖃᓚᐅᖅᑐᑦ ᐱᒻᒪᕆᐅᓂᖓᓂᒃ ᐃᓱᒪᒋᓗᐃᑦ ᐊᔾᔨᐅᖏᓐᓂᖏᑦ ᑲᓇᑕᒥ . 

ᐃᓱᒪᒋᔭᐅᓕᕌᖓᑕ ᐊᔾᔨᐅᖏᑦᑐᑦ ᖃᓄᐃᓕᙵᓂᖏᑦ ᐊᑐᖅᑕᐅᒐᔪᒃᑐᑦ ᐊᓂᑦᑎᓂᕐᒧᑦ. ᑐᓴᓚᐅᖅᑐᒍᑦ 

ᓂᐅ ᐳᕋᓐᓯᕗᐃᒃ ᐊᑲᐅᔪᒥᒃ ᓇᓖᕌᕈᑕᐅᔪᓐᓇᖏᓐᓂᖓᓂᒃ ᓄᖑᓱᐃᑦᑐᓄᑦ ᓴᓂᕐᓄᑦ ᓴᓂᕐᕕᐅᓗᑎᒃ ᓄᓇᖓ 

ᓴᐃᓕᑦᑎᐊᕈᓐᓇᖏᓐᓂᖓᓄᑦ. ᑐᓴᓚᐅᖅᑐᒍᑦ ᓯᕗᓪᓕᖅᐹᖅᓯᐅᑎᑦ ᐅᓂᒃᑳᑦ ᐊᑐᐃᓐᓇᕈᖅᑕᐅᔪᑦ 

ᑐᕌᖓᓚᐅᕐᒪᑕ ᓄᓇᑭᓐᓂᖅᓴᓄᑦ ᑲᓇᑕᒻᒥᑦ ᓄᓇᕐᔪᐊᒥ ᐊᒻᒪᓗ ᑲᑎᒪᖃᑕᐅᔪᑦ ᐊᐱᖅᓱᓚᐅᖅᑐᑦ ᖃᓄᖅ 

ᑐᒃᓯᕌᖑᓯᒪᔪᑦ ᓴᓂᖃᕐᕕᒃᓴᐃᑦ ᐊᔪᕋᔭᖏᒻᒪᖔᑕ ᑕᒫᓂ. ᐅᖃᐅᓯᐅᓚᐅᕐᒥᔪᖅ ᓂᒡᓕᓇᕐᓂᖅᓴᐃᑦ ᓯᓚᐃᑦ 

ᐊᒻᒪᓗᖃᐃ ᓱᕋᒃᑕᐅᔪᑦ ᓯᓚᒧᑦ ᑕᐃᒪᐃᑎᑕᐅᓪᓗᑎᒃ ᐊᒃᑐᐃᑐᐃᓐᓇᕆᐊᖃᕐᓂᖏᓐᓂᒃ ᐱᖁᑎᖃᕐᕕᐅᔪᓂᒃ 

ᐊᒻᒪᓗ ᓇᓖᕌᕈᑎᓄᑦ ᑲᓇᑕᒥ. 

 

ᐊᒃᑐᐃᓂᐅᔪᑦ ᓄᓇᒥᒃ ᐊᕙᑎᒥᒡᓗ ᓯᕗᓪᓕᐅᔾᔭᐅᔭᕆᐊᓖᑦ ᓇᓕᐊᖕᓂᑐᐃᓐᓇᖅ ᐱᓕᕆᐊᒥ ᐅᕝᕙᓘᓐᓃᑦ 

ᐃᓱᒪᒋᔭᐅᓕᕌᖓᑦ ᐊᑐᓕᖅᑎᑕᐅᒐᔭᕐᓂᖓ ᖃᓄᐃᓘᕈᑕᐅᔪᒪᔪᖅ. ᐅᓄᕐᓂᖅᓴᐃᑦ ᑲᑎᒪᖃᑎᒋᔭᕗᑦ 

ᐅᖃᓚᐅᖅᑐᑦ ᓄᓇᐅᑉ ᓴᐳᒻᒥᔭᐅᓂᖓ ᓯᕗᓪᓕᐅᔾᔭᐅᓯᒪᓂᖓᓂᒃ. ᐅᑲᒃᑲᓐᓂᖅᖢᑎᒃ ᐊᑲᐅᖏᑦᑐᒃᑯᑦ 

ᐊᒃᑐᐃᓂᕐᓗᒋᐊᖃᖏᑦᑐᒍᑦ ᐆᒪᔪᖃᕐᕖᑦ ᓇᔪᒐᖏᓐᓂᒃ, ᐊᒻᒪᓗ ᐊᑐᓕᖅᑎᑦᑎᓗᑕ 

ᐅᑎᖅᑎᑦᑎᓇᓱᖕᓂᐅᔪᓄᑦ ᐱᓕᕆᔾᔪᓯᕐᓂᒃ ᐃᓂᐅᔪᓂ ᐊᑲᐅᓯᒋᐊᖅᑎᑕᐅᔪᓄᑦ ᐃᓕᖅᑯᓯᑐᖃᖓᓄᑦ. 

ᐃᒪᖃᕐᕕᐅᔪᑦ ᐸᒡᕕᓵᖅᑕᐅᔭᕆᐊᖃᖏᑦᑐᑦ ᐊᒻᒪᓗ ᐃᒪᕖᑦ ᓇᓖᕌᕈᑕᐅᔭᕆᐊᖃᖏᑦᑐᑦ 

ᓇᓕᐊᖕᓄᑐᐃᓐᓇᖅ ᓄᖑᓱᐃᑦᑐᐃᑦ ᓴᓇᔭᐅᓂᖏᓐᓄᑦ, ᐊᓂᑕᐅᓂᖏᓐᓄᑦ ᐅᕝᕙᓘᓐᓃᑦ 

ᑐᖅᑯᖅᑕᐅᓯᒪᓂᖏᓐᓄᑦ, ᒪᓐᓇ ᐅᕝᕙᓘᓐᓃᑦ ᓯᕗᓂᒃᓴᒥ. 

 

ᑐᓴᓚᐅᖅᑐᒍᑦ ᑐᑭᓯᔭᕆᐊᒃᓴᖅ ᐱᔭᕐᓂᖏᑦᑐᖅ ᐆᒪᔪᓐᓇᕐᓂᕆᔭᖏᑦ ᓄᖑᓱᐃᑦᑐᕋᔭᐃᑦ ᐊᑯᓂᐅᓂᖃᓲᑦ 

300+ ᐊᕐᕌᒍᓄᑦ ᐊᒻᒪᓗ ᐊᑑᑎᖃᑦᑎᐊᕐᓂᖏᓐᓄᑦ ᑐᖅᑯᐃᕕᐅᔪᑦ ᒪᓐᓇ ᓂᕈᐊᖑᓯᒪᔪᑦ. ᐊᑯᓂᐅᔪᒃᑯᑦ 

ᐃᓱᒪᒃᓴᖅᓯᐅᕈᑏᑦ ᐃᓚᖃᕆᐊᓖᑦ ᐊᓯᔾᔨᖅᐸᓪᓕᐊᔪᖁᑎᑦᑎᓐᓄᑦ ᐊᕙᑎᕗᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᐱᔾᔪᑎᒋᓪᓗᒍ, ᐊᕐᕌᒍᒐᓴᐃᑦ ᐊᓂᒍᓕᖅᑐᑦ ᐃᓱᒪᓚᐅᖏᑦᑐᒍᑦ ᐊᒃᑐᐃᓂᐅᔪᓂᒃ ᒪᓐᓇ 

ᑕᑯᖃᑦᑕᓕᖅᑕᑦᑎᓐᓂᒃ ᓄᓇᕗᑦᒥ-ᖃᓄᐃᓛᖅᐸᓕ ᐊᕐᕌᒍᒐᓴᐃᑦ ᐊᓂᒍᖅᐸᑕ ᒫᓐᓇᒥᑦ? 

ᐃᓱᒪᒋᑦᑎᐊᕆᐊᖃᕐᑕᕗᑦ ᐅᓄᖅᑐᑦ ᑭᖑᕚᕆᔭᐅᔪᑦ ᑭᖑᓂᑦᑎᓐᓃᑦᑐᑦ ᐊᒻᒪᓗ ᐃᓚᓕᐅᑎᓗᒍ 

ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑦ ᐸᕐᓇᒃᑕᐅᖁᓪᓗᒋᑦ ᒪᒃᑯᒃᑐᐃᑦ ᑖᓐᓇ  ᑐᖅᑯᖅᑕᐅᓯᒪᔪᑦ 

ᓴᓂᖅᑕᐅᓂᑯᐃᑦ ᓇᓖᕌᕈᑕᐅᓂᐊᖅᐸᑦ. ᐱᒻᒪᕆᐅᓂᐊᕐᒪᑦ ᐃᓱᒪᓕᐅᕆᑦᑎᐊᕈᓐᓇᕐᓗᓂ, ᓇᓖᕌᕈᓐᓇᕐᓗᓂ, 

ᑎᓕᐅᕐᓗᒋᑦ ᑲᔪᓰᓐᓇᖅᑐᒃᑯᑦ ᖃᐅᔨᓴᕐᓂᐅᔪᑦ ᐊᒻᒪᓗ ᐃᓱᒪᒋᓗᒋᑦ   ᓯᓚᒧᑦ ᐱᓂᕐᓗᖕᓂᐅᔪᑦ 

ᐊᒃᑐᐃᓂᖃᑐᐃᓐᓇᕆᐊᖃᕐᓂᖏᓐᓂᒃ ᑐᖅᑯᐃᕕᐅᔪᓂᒃ.    

 

ᓇᓗᓇᐃᖅᑕᐅᖁᓪᓗᒋᑦ ᐊᑲᐅᓂᖅᐹᒃᑯᑦ ᐊᐅᓚᑦᑎᔾᔪᓰᑦ, ᑲᑎᒪᖃᑕᐅᔪᑦ ᐅᖃᓚᐅᖅᑐᑦ 

ᐱᑕᖃᖃᖅᑎᑦᑎᔭᕆᐊᖃᕐᑐᒍᑦ ᐊᕙᑎᒥᒃ ᖃᐅᔨᓴᖅᐸᓪᓕᐊᖃᑦᑕᕐᓂᕐᒥᒃ, ᐱᓗᐊᖅᑐᒥᒃ ᐃᒥᕐᓂᒃ ᐊᒻᒪᓗ 

ᐃᒥᐅᑉ ᐱᐅᓂᖓᓂᒃ. ᖃᐅᔨᓴᐅᑎᒃᓴᓂᒃ ᑲᔪᓰᓐᓇᖅᑐᒃᑯᑦ ᖃᐅᔨᓴᖅᑕᐅᖃᑦᑕᖁᓪᓗᒍ ᑭᓱᑐᐃᓐᓇᖅ 

ᐊᓯᔾᔨᖅᐸᓪᓕᐊᖕᒪᖔᑦ ᐃᒥᕐᒥ, ᐃᔾᔪᕐᒥ, ᐊᒻᒪᓗ ᐱᕈᖅᑐᓂ ᑕᐃᒪ ᐋᖅᑭᒐᒃᓴᐅᖏᑦᑐᒥᒃ 

ᓱᕋᐃᑐᐃᓐᓇᕆᐊᖃᕐᐳᑦ ᑭᓱᒃᓴᖁᑎᑦᑎᓐᓂᒃ.  

 

ᑐᓴᓚᐅᖅᑐᒍᑦ ᐃᓅᓯᕐᒧᑦ ᐊᒃᑐᐃᓂᐅᔪᑦ ᐃᓱᒪᒋᔭᐅᔭᕆᐊᖃᕐᓂᖏᓐᓂᒃ ᓂᕈᐊᕐᓂᐊᓕᕌᖓᑕ ᑖᒃᑯᐊ 

ᐱᖁᑎᖃᕐᕕᐅᔪᑦ ᓇᓃᓐᓂᐊᕐᒪᖔᑕ. ᓄᓇᓕᐅᔪᖅ ᑕᐃᒪᐃᑦᑐᖃᕈᒪᒍᓂ, ᖃᓄᖅ ᑕᐅᑦᑐᖃᕋᔭᖅᐸ 

ᐃᓂᖃᕈᓂ ᐊᓪᓚᐃᑦ ᓄᓇᖓᓂ? ᐊᑐᐃᓐᓇᕈᐃᒐᔭᖅᐹ ᓈᒻᒪᒃᑐᓂᒃ ᑮᓇᐅᔭᒧᑦ ᐱᕚᓪᓕᕈᑎᒃᓴᓂᒃ ᐊᒻᒪᓗ 

ᐃᓕᓐᓂᐊᖅᑎᑕᐅᓯᒪᔪᓂᒃ ᐃᓂᐅᔪᓂᒃ ᐊᑲᐅᔪᒃᑯᑦ ᐊᒃᑐᐃᓂᖃᖁᓪᓗᒍ ᐊᑲᐅᓯᒋᐊᖅᑎᓪᓗᒍ 

ᐊᒃᑐᐃᓂᕐᓗᐃᑐᐃᓐᓇᕆᐊᓕᒃ ᐊᕙᑎᓂᒃ? ᑭᓱᑦ ᒪᓕᒃᑕᐅᔭᕆᐊᓖᑦ ᐊᑐᖅᑕᐅᒐᔭᖅᐸᑦ-ᐊᓪᓚᐃᑦ 

ᓄᓇᖓᓐᓃᑉᐸᑦ-ᐃᓚᐅᖃᑕᐅᓯᒪᖁᓪᓗᒋᑦ, ᑐᓴᐅᒪᖃᑦᑕᐅᑎᓗᓂ ᑕᐃᒃᑯᓂᖓ ᓄᓇᖃᕐᑐᓂᒃ, 

ᓇᐅᑦᑎᖅᓱᖅᑐᓕᕆᓂᕐᒧᑦ ᓲᕐᓗ. 

 

ᑭᓇᑲᒪᔭᕆᐊᖃᕐᐸ ᐊᑐᓕᖅᑎᑦᑎᓂᕐᒥᒃ ᖃᓄᐃᓘᕈᑕᐅᔪᒪᔪᒧᑦ? 

 

ᐅᖃᒪᔭᐅᑕᐅᔪᑦ ᑭᓇ ᑲᒪᒋᔭᖃᕆᐊᖃᕐᒪᖔᑦ ᖃᓄᐃᓘᕈᑕᐅᔪᒪᔪᒥᒃ ᓴᖅᑮᓚᐅᖅᑐᖅ ᐅᓄᖅᑐᓂᒃ 

ᐃᓱᒪᒃᓴᖅᓯᐅᕈᑎᓂᒃ ᐊᒻᒪᓗ ᐃᓱᒪᒋᔭᐅᔪᓂᒃ ᐱᒻᒪᕆᐅᓂᖓᓂᒃ ᐱᓕᕆᖃᑎᒌᖕᓂᖏᓐᓂᒃ ᐊᑕᐅᓯᐅᖏᑦᑐᑦ 

ᐱᖃᖅᑎᐅᖃᑕᐅᔪᑦ ᐊᒻᒪᓗ ᐊᖏᓛᖑᑎᑦᑎᓪᓗᓂ ᐱᒻᒪᕆᐅᓛᓂᒃ ᐱᓕᕆᐊᒃᓴᕆᔭᐅᔪᓂᒃ ᒐᕙᒪᑐᖃᒃᑯᓐᓂᑦ, 

ᐊᕕᒃᑐᖅᓯᒪᔪᓂᑦ ᐊᒻᒪᓗ ᓄᓇᓖᑦ ᒐᕙᒪᖏᓐᓂᒃ. ᓄᓇᖃᖅᑳᖅᓯᒪᔪᑦ ᓄᓇᒋᔭᖏᑦ/ᐱᔪᓐᓇᐅᑎᓂᒃ ᑎᒍᒥᐊᖅᑏᑦ 

ᐊᒻᒪᓗ ᓄᖑᓱᐃᑦᑐᐃᑦ ᓴᓂᖏᓐᓂᒃ ᓴᖅᑭᑦᑎᓲᑦ. ᐅᓄᖅᑐᑦ ᑲᑎᒪᖃᑕᐅᔪᑦ ᑕᐃᓯᓚᐅᕐᒥᔪᑦ ᓄᖑᓱᐃᑦᑐᓄᑦ 

ᓱᕈᓄᑦ ᐊᐅᓚᑦᑎᔩᑦ ᑎᒥᖓᓐᓂᒃ ᑎᒥᐅᓪᓗᑎᒃ ᑲᒪᒋᔭᖃᕆᐊᖃᕐᑐᑦ ᐊᑐᓕᖅᑎᑕᐅᓂᖓᓂᒃ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ. ᐊᑐᓕᖅᑎᑦᑎᓂᖅ ᐱᔾᔪᑎᖃᑐᐃᓐᓇᖏᑦᑐᖅ 

ᑲᒪᒋᔭᖃᕆᐊᖃᕐᓂᕐᒥᒃ ᑭᓯᐊᓂᑦᑕᐅᖅ ᐃᓚᐅᖃᑕᐅᓂᕐᒥᒃ. 

 

ᓄᓇᖃᖅᑳᖅᓯᒪᔪᑦ ᐊᕕᒃᑐᖅᓯᒪᓂᖏᑦ ᐊᒻᒪᓗ ᓄᓇᓕᐅᔪᑦ ᐱᔪᓐᓇᐅᑎᓂᒃ ᑎᒍᒥᐊᖅᑎᐅᖕᒪᑕ, 

ᐱᖃᖅᑎᐅᖃᑕᐅᖏᑦᑐᑦ. ᐱᔾᔪᑎᖃᕐᑐᑦ ᐱᖃᖅᑎᐅᖃᑕᐅᔪᓂᒃ ᓇᓗᓇᐃᖅᓱᔪᑦ ᒐᕙᒪᓂᒃ, ᓴᓇᕕᓕᕆᔨᓂᒃ 

ᐊᒻᒪᓗ ᓴᓂᓕᐅᖅᑎᓂᒃ, ᐊᒻᒪᓗ ᓄᓇᓕᐅᔪᑦ. ᑕᐃᒪᓐᓇ ᑕᕝᕙ ᐱᔭᕆᐊᖃᓪᓚᕆᒃᐳᖅ ᓄᓇᖃᖅᑳᖅᓯᒪᔪᑦ 

ᐃᓄᖁᑎᖏᑦ ᐃᓚᐅᖃᑕᐅᒃᐸᑕ ᐊᑐᓕᖅᑎᑕᐅᓂᖓᓂ ᖃᓄᐃᓘᕈᑕᐅᔪᒪᔪᖅ ᐃᓚᒋᓗᒋᑦ ᐊᓯᖏᑦ 

ᐱᓕᕆᖃᑕᐅᔪᑦ ᓴᓇᕕᓕᕆᔨᓂ ᐊᒻᒪᓗ ᓇᓕᐊᖕᓂᑐᐃᓐᓇᖅ ᐱᓕᕆᐊᓂ ᐸᕐᓇᒃᑕᐅᔪᓂ ᐅᕝᕙᓘᓐᓃᑦ 

ᐊᐅᓚᑕᐅᔪᓂ. 

 

ᐱᑕᖃᖅᑎᓐᓇᓱᒡᓗᒍ ᑲᔪᓰᓐᓇᖅᑐᒃᑯᑦ ᐃᓚᐅᖃᑕᐅᓂᖅ, ᑐᓴᐅᒪᖃᑦᑕᐅᑎᓂᑦ, ᒪᑐᐃᙶᑦᑎᐊᕐᓂᖅ 

ᐊᒻᒪᓗ ᓵᑕᒃᓴᐅᓂᖅ ᐅᖃᐅᓯᐅᒐᔪᓚᐅᖅᑐᑦ ᑲᑎᒪᔨᓂᑦ. ᑲᔪᓰᓐᓇᖅᑐᒃᑯᑦ ᐅᖃᒪᔭᖃᑎᒌᖕᓂᖅ ᐊᒻᒪᓗ 

ᐊᑑᑎᖃᖅᑐᒃᑯᑦ ᑐᓴᕋᓱᐊᕐᓂᕐᒧᑦ ᐊᐅᓚᓂᖏᑦ ᐱᒻᒪᕆᐅᔪᑦ ᓇᓕᐊᖕᓄᑐᐃᓐᓇᖅ ᐃᓚᐅᖃᑕᐅᓂᕐᒧᑦ, 

ᐃᓚᒋᓪᓗᒋᑦ ᓴᓇᕕᓕᕆᔩᑦ ᓈᓚᒍᒪᑦᑎᐊᕐᓂᖏᑦ ᐊᒻᒪᓗ ᒪᑐᐃᖓᓗᑎᒃ ᓄᑖᓄᑦ ᐃᓱᒪᒋᔭᐅᔪᓄᑦ ᐊᒻᒪᓗ 

ᐊᐅᓚᔾᔪᓯᕐᓄᑦ ᓴᖅᑭᑦᑐᓄᑦ ᐱᓕᕆᖃᑎᖃᕐᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂᒃ. ᑕᒪᓐᓇ 

ᐱᔭᕆᐊᖃᒻᒪᕆᒃᑐᖅ ᐱᑕᖃᖁᓪᓗᒋᑦ ᐱᓕᕆᖃᑎᒌᖕᓃᑦ ᐊᒻᒪᓗ ᐊᑲᐅᓯᒋᐊᖅᑎᑦᑎᓃᑦ. ᑲᑎᒪᖃᑕᐅᔪᑦ 

ᐅᔾᔨᕈᓱᖕᒥᔪᑦ ᐅᓄᕐᓂᖅᓴᐅᒃᐸᑕ ᐱᖃᖅᑎᐅᖃᑕᐅᔪᑦ ᐃᓚᐅᒃᐸᑕ ᐅᓄᕐᓂᖅᓴᓂᒃ 

ᐱᓕᕆᐊᒃᓴᖅᑕᖃᕋᔭᖅᑐᖅ ᑭᓯᐊᓂ ᐅᒃᐱᕈᓱᒃᑐᑦ ᓴᖅᑭᑦᑎᒐᔭᕐᓂᖓᓂᒃ ᓴᙱᓂᖅᓴᒥᒃ ᐊᑐᖅᑕᐅᔪᓐᓇᖅᑐᒥᒃ 

ᐊᑐᓕᖅᑎᑕᐅᖁᓪᓗᒍ. 

 

ᐅᖃᐅᓯᐅᓚᐅᖅᑐᖅ ᐱᒻᒪᕆᐅᓂᖓᓂᒃ ᑐᓴᕋᓱᐊᕐᓗᓂ ᖃᐅᔨᒪᔪᕐᔪᐊᓂᑦ ᐊᒻᒪᓗ ᓴᓇᕕᖃᕐᕕᐅᔪᓂᑦ 

ᐊᒻᒪᑦᑕᐅᖅ ᐱᒻᒪᕆᐅᑎᒋᖕᒥᔪᖅ ᐅᖃᒪᔭᖃᑎᒋᓗᒋᑦ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᑦ ᓴᖅᑭᑦᑎᓂᐊᕐᓗᓂ 

ᐊᒻᒪᓗ ᐊᑐᓕᖅᑎᑦᑎᓂᐊᕐᓗᓂ ᐃᓂᐅᔪᓂᒃ ᑐᖅᑯᐃᕕᐅᓂᐊᖅᑐᓂᒃ ᐊᑯᓂᐅᔪᒃᑯᑦ. ᓄᓇᖃᖅᑳᖅᓯᒪᔪᑦ 

ᓄᓇᒋᔭᖏᑦ ᐃᓂᒋᔭᐅᓂᐊᖅᐸᑕ ᑲᔪᓰᓐᓇᖅᑐᒃᑯᑦ ᐃᓚᐅᖃᑕᐅᔭᕆᐊᓖᑦ ᓴᓇᔭᐅᓂᖓᓂ, ᓴᖅᑭᑕᐅᓂᖓᓂ, 

ᐊᐅᓚᓂᖓᓂ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓂᖓᓂᒃ ᓇᓕᐊᑐᐃᓐᓇᖅ ᓄᖑᓱᐃᑦᑐᓄᑦ ᐱᓕᕆᐊᒥ 

ᑕᒪᐃᓐᓂᓕᒫᖅ. 

 

ᐃᓱᒪᓕᐅᕆᔪᖃᓚᐅᕐᒥᔪᖅ ᓄᑖᖑᔪᖅ ᒐᕙᒪᑐᖃᒃᑯᓐᓂᑦ ᑎᒥᐅᔪᖅ ᓴᖅᑭᑕᐅᓗᓂ ᖃᐅᔨᓴᖃᑦᑕᕋᔭᖅᑐᒥᒃ 

ᐊᖏᓕᕙᓪᓕᐊᔪᒥᒃ ᓄᖑᓱᐃᐃᑦᑐᕋᔭᖕᓂᒃ ᓴᓇᕕᐅᔪᓂᒃ, ᖃᐅᔨᓴᕐᐸᒡᓗᒋᑦ ᓄᑖᖑᔪᑦ ᐃᓂᖃᕐᕕᐅᔪᑦ  

ᓴᖅᑭᑐᐃᓐᓇᕆᐊᓖᑦ ᖃᓄᐃᓘᕈᑕᐅᔪᒪᔪᒥᑦ, ᐊᒻᒪᓗ ᐱᓕᕆᖃᑎᒋᓗᒋᑦ ᓴᓇᕙᒃᑐᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐊᒻᒪᓗ ᒪᓕᒐᕆᔭᖏᓐᓄᑦ. ᐊᑐᓕᖅᑎᑕᐅᓂᖅ ᐃᓗᓕᖃᕆᐊᓕᒃ ᓇᓗᓇᐃᔭᖅᓯᒪᔪᓂᒃ, ᐊᕙᑎᓕᕆᓂᐅᑉ 

ᓴᐳᒻᒥᔭᐅᓂᖓᓂᒃ, ᐃᓄᐃᑦ ᓴᐳᒻᒥᔭᐅᓂᖏᓐᓂᒃ, ᐊᒻᒪᓗ ᑐᑭᖃᖅᑐᒃᑯᑦ ᑐᓴᕋᓱᐊᕐᓂᕐᒥᒃ ᐊᒃᑐᖅᑕᐅᓯᒪᔪᓂᑦ 

ᓄᓇᓕᐅᔪᓂᑦ. 

 

ᐊᔩᒌᖏᑦᑐᑦ ᐱᓕᕆᐊᑦ ᐱᑕᖃᖁᓪᓗᒍ ᐃᓕᓐᓂᐊᖅᑐᓕᕆᓂᖅ ᐊᒻᒪᓗ ᑐᓴᖃᑦᑕᐅᑎᓕᕆᓂᖅ ᐃᓚᒋᓗᒋᑦ 

ᑲᔪᓰᓐᓇᖅᑐᑦ ᓄᓇᓕᖕᓂ ᑲᑎᒪᖃᑦᑕᕐᓂᐅᔪᑦ ᐊᒥᖅᑳᕈᑕᐅᖁᓪᓗᒋᑦ ᑐᓴᒐᒃᓴᐃᑦ ᖃᓄᐃᓕᕐᒪᖔᑕ 

ᓇᓕᐊᖕᓂᑐᐃᓐᓇᖅ ᓄᖑᔪᐃᑦᑐᖃᕐᕕᐅᔪᒥ, ᐱᑕᖃᐃᓐᓇᐅᔭᖅᑐᒃᑯᑦ ᓄᓇᓕᖕᓂᒃ 

ᑐᓴᐅᒪᑎᑦᑎᖃᑦᑕᕐᓂᐅᔪᑦ ᐅᕝᕙᓘᓐᓃᑦ ᓄᖑᔪᐃᑦᑐᑦ ᐊᑐᐊᒐᖏᓐᓂᒃ ᖃᐅᔨᓴᖅᑏᑦ, ᑎᒥᐅᔫᑉ ᐃᓐᓗᐊᓂ, 

ᓯᓚᑖᓂ ᑐᓴᕆᐊᕈᑏᑦ ᐱᓕᕆᐊᖑᔪᑦ ᒥᒃᓵᓄᑦ ᓄᓇᒋᔭᐅᔪᑐᖃᐅᔪᓂ ᐃᓚᒋᓪᓗᒋᑦ ᐃᓚᐅᖃᑕᐅᓂᐅᔪᑦ 

ᓄᓇᓕᐅᔪᓂ, ᐃᓚᐅᑎᒃᑲᓐᓂᕐᓗᒋᑦ ᓄᓇᖃᖅᑳᖅᓯᒪᔪᑦ ᒪᒃᑯᒃᑐᐃᑦ ᐊᒻᒪᓗ ᐃᓄᑐᖃᐃᑦ. ᐊᓯᖏᑦ ᐱᓕᕆᐊᑦ 

ᐃᓱᒪᓕᐊᖑᔪᑦ ᐃᓚᖃᓚᐅᖅᑐᑦ ᐱᓕᕆᖃᑎᖃᕐᓂᕐᒥᒃ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂᒃ 

ᖃᐅᔨᓴᖃᑦᑕᕐᓂᕐᒧᑦ, ᐃᑲᔪᖅᑐᐃᓂᕐᒥᒃ ᓇᖕᒥᓂᖅ-ᑲᔪᖏᖅᓯᒪᓂᕐᒥᒃ ᐊᒻᒪᓗ ᐃᒻᒥᒧᑦ-ᐊᐅᓚᑦᑎᓂᕐᒥᒃ 

ᐱᓕᕆᖃᑎᖃᕐᓂᒃᑯᑦ ᓄᓇᖃᖅᑳᖅᓯᒪᔪᓂᑦ-ᓯᕗᓕᖅᑕᐅᔾᔪᓂᑦ ᐊᕕᒃᑐᖅᓯᒪᔪᓂᑦ ᐱᓕᕆᔪᓐᓇᖅᑐᓂᒃ ᐊᒻᒪᓗ 

ᐊᖏᓕᑎᑦᑎᔪᓐᓇᕐᑐᓂᒃ ᐱᓕᕆᔪᓐᓇᕐᓂᕐᒥ ᐱᑕᖃᙱᑎᓪᓗᒍ. ᐱᑕᖃᖅᑎᑦᑕᕆᐊᖃᕐᒥᔭᕗᑦ ᐊᓪᓚᖓᔪᐃᑦ 

ᓄᓇᓕᒋᔭᖏᑦ ᓯᕗᓕᖅᑎᐅᒐᓗᐊᕐᒪᖔᑕ ᐃᓚᐅᖃᑕᐅᓂᐅᔪᒥ ᓄᓇᓕᒋᔭᒥᖕᓄᑦ ᐃᓄᖁᑎᒥᖕᓄᓪᓗ ᐊᒻᒪᓗ 

ᐱᓕᕆᖃᑕᐅᓗᑎᒃ ᐊᑐᓕᖅᑎᑕᐅᓂᖓᓂ ᐱᓕᕆᐊᖑᔪᒪᔪᖅ. 

 

ᑲᑎᒪᖃᑕᐅᔪᑦ ᓇᓗᓇᐃᖅᓯᔪᑦ ᐱᒻᒪᕆᐅᓂᖓᓂᒃ ᒪᑐᐃᖓᑦᑎᐊᕆᐊᖃᕐᓂᖅ ᐱᓕᕆᐊᖑᔪᒧᑦ, ᑕᒪᕐᒥᒃ 

ᑐᓴᒐᒃᓴᐃᑦ, ᐊᓐᓂᕈᑕᐅᔪᓐᓇᕐᑐᑦ ᐊᒻᒪᓗ ᓇᓗᓇᐃᕐᓗᒋᑦ ᐱᖃᖅᑎᐅᖃᑕᐅᔪᑦ ᑕᒪᐃᓐᓂ ᐃᓚᐅᖃᑕᐅᔪᑦ 

ᓄᖑᓱᐃᑦᑐᓂᒃ ᓴᓇᕕᐅᔪᓂᑦ ᒐᕙᒪᓄᑦ. ᑕᒪᓐᓇ ᐃᓕᓐᓂᐊᖅᑐᓕᕆᓂᖅ ᐱᔭᐅᔭᕆᐊᖃᕐᑐᖅ 

ᓂᓪᓕᕐᕕᖃᕈᓐᓇᖁᓪᓗᒋᑦ ᐊᒻᒪᓗ ᓯᕗᓕᕈᑕᐅᓗᑎᒃ ᐊᑐᓕᖅᑎᑕᐅᓂᖓᓄᑦ ᓄᓇᖃᖅᑳᖅᓯᒪᔪᑦ 

ᓄᓇᒋᔭᖏᓐᓂᑦ. 

 

ᓵᑕᒃᑕᐅᔅᓂᖅ ᐊᓂᒍᖅᓯᒪᔪᓄᑦ ᐱᔾᔪᑕᐅᔪᓄᑦ ᐊᒻᒪᓗ ᑲᔪᓰᓐᓇᖅᑐᓄᑦ ᐃᓱᒫᓘᑕᐅᔪᓄᑦ ᐅᕝᕙᓘᓐᓃᑦ 

ᐊᒃᑐᐃᓂᕐᓘᑕᐅᑐᐃᓐᓇᕆᐊᖃᕐᑐᓄᑦ ᓯᕗᓪᓕᐅᔾᔭᐅᔭᕆᐊᓖᑦ ᓄᖑᓱᐃᑦᑐᓂᒃ ᓴᓇᕕᐅᔪᓄᑦ. 

ᑲᑎᒪᖃᑕᐅᔪᑦ ᐃᓱᒪᓕᐅᕆᔪᑦ ᖃᐅᔨᓴᖅᑎᓂᒃ ᑲᑎᒪᔨᕋᓛᓂᒃ ᐱᑕᖃᕐᓗᓂ ᐊᑐᓕᖅᑎᑕᐅᓂᖓᓄᑦ 

ᖃᓄᐃᓘᕈᑕᐅᔪᒪᔪᖅ ᐃᓚᖃᕆᐊᓕᒃ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᒃ ᐊᒻᒪᓗ ᐱᖃᖅᑎᐅᖃᑕᐅᔪᓂᒃ. 

ᑲᑎᒪᔨᕋᓛᓂᒃ ᓴᖅᑭᑦᑐᖃᕐᐸᑦ ᑕᐃᒪ ᑕᒪᕐᒥᒃ ᐱᓕᕆᖃᑕᐅᔪᑦ ᐃᒻᒥᖕᓄᑦ ᓵᑕᒃᓴᐅᑎᓐᓂᐊᖅᐳᑦ, ᐊᒻᒪᓗ 

ᐱᕚᓪᓕᕈᑎᒃᓴᐅᓗᓂ ᑲᑎᒪᔨᕋᓛᑦ ᑮᓇᐅᔭᓕᐅᕋᓱᐊᖅᑎᐅᖏᑉᐸᑕ ᐊᒻᒪᓗ ᐃᑲᔪᖅᑐᐃᓯᒪᖏᓪᓗᑎᒃ 

ᒐᕙᒪᐅᔪᓂᒃ. 

 

ᐃᓚᐅᖃᑕᐅᓂᖅ ᐱᒻᒪᕆᐅᓚᐅᖅᑐᖅ ᑲᔪᓯᑎᑦᑎᔪᖅ ᖃᓄᐃᓘᕈᑕᐅᔪᒪᔫᑉ ᐊᑐᓕᖅᑎᑕᐅᓂᖓᓄᑦ. 

ᓄᓇᖃᖅᑳᖅᓯᒪᔪᓂᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓪᓗᑎᒃ ᐱᒻᒪᕆᐅᓂᖓᓂᒃ ᑐᑭᖃᖅᑐᒃᑯᑦ ᐃᓚᐅᖃᑕᐅᓂᕐᒥᒃ 

ᓴᓇᔪᓕᕆᔨᓄᑦ ᐱᖃᖅᑎᐅᖃᑕᐅᔪᓄᑦ ᐊᒻᒪᓗ ᓱᖅᑯᐃᓇᖅᓯᑎᑦᑎᓪᓗᑎᒃ ᐱᑕᖃᕆᐊᖃᕐᓂᖓᓂᒃ 

ᑲᔪᓰᓐᓇᖅᑐᒃᑯᑦ ᐃᓚᐅᖃᑕᐅᓂᕐᒥᒃ ᑭᐅᔾᔪᓯᖅᑎᒍᑦ ᑭᖑᓕᕇᑎᒍᑦ ᐊᒻᒪᓗ ᒪᑐᐃᖓᔪᒃᑯᑦ 

ᐅᖃᒪᔭᖃᑎᒌᖕᓂᒃᑯᑦ ᓄᓇᖃᖅᑳᖅᓯᒪᔪᑦ ᓄᓇᓕᒋᔭᖏᓐᓂᒃ. ᓇᓗᓇᐃᖅᓯᓪᓗᑎᒃ ᑭᐳᒥ ᐊᖕᒪᓗᖅᓯᓯᒪᔪᓂᒃ, 

ᐃᓕᓐᓂᐊᕐᓂᐅᔪᓂᒃ, ᐊᒻᒪᓗ ᐅᖃᒪᔭᖃᑎᒌᖕᓂᖏᓐᓂᒃ ᐊᔾᔨᒌᖏᑦᑐᑦ ᐱᖃᖅᑎᐅᖃᑕᐅᔪᑦ 

ᐃᓚᐅᖃᑕᐅᓂᕐᒧᑦ ᐱᓕᕆᐊᖑᓗᑎᒃ ᐃᑲᔫᑕᐅᔪᓐᓇᖅᑐᑦ ᐅᖃᒪᔭᖃᑎᒌᓂᖅ ᑲᔪᓯᖁᓪᓗᒍ. 

 

ᑐᓴᒐᔪᓚᐅᕐᒥᔭᕗᑦ ᐊᕙᑎᓕᕆᓂᕐᒧᑦ ᐃᖅᑲᖅᑐᐃᓂᖅ. ᐊᓂᒍᖅᓯᒪᔪᑦ ᑲᓇᑕᒥ ᐊᕙᑎᓕᕆᓂᕐᒧᑦ 

ᐃᖅᑲᖅᑐᐃᓃᑦ, ᑕᐃᔭᐅᖃᑦᑕᕐᒥᔪᖅ ᐊᕙᑎᓕᕆᓂᕐᒧᑦ ᐊᑭᕋᖅᑐᕐᓂᖅ (ᐅᕕᓂᖃᑎᒌᖏᓐᓂᕐᒧᑦ) ᐊᒻᒪᓗ 

ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᐋᓐᓂᖅᑕᐅᓯᒪᓂᖏᓐᓄᑦ ᐊᒻᒪᓗ ᓄᓇᒋᔭᑐᖃᖏᓐᓄᑦ 

ᖃᐅᔨᒪᔭᐅᕙᓪᓕᐊᓂᖅᓴᐅᓕᖅᑐᖅ. ᐅᖃᐅᓯᐅᓚᐅᖅᑐᖅ ᑎᒃᑯᐊᖅᑕᐅᓯᒪᔪᑦ ᐊᓪᓚᐃᑦ ᓄᓇᒋᔭᖏᑦ ᑲᓇᑕᒥ 

2%  ᑐᖔᓃᑦᑐᑦ ᓄᓇᓕᒫᑉ ᐊᖏᓂᖓᓂᑦ, ᑭᓯᐊᓂ ᓴᓇᕝᕕᐅᖃᑦᑕᕐᒪᑕ ᐊᒻᒪᓗ ᐱᓕᕆᐊᑦ 

ᑐᙵᕕᖃᒐᔪᖕᒪᑕ ᑖᒃᑯᓇᓂ ᓱᕈᖅᓴᐃᓪᓗᑎᒃ ᐊᓐᓂᕐᓇᖅᑐᓂ ᑭᓱᖃᕐᕕᐅᔪᓂᒃ ᐱᔭᐅᔭᕆᐊᖃᕐᑐᓂᒃ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᑐᖅᑕᐅᖃᑦᑕᖅᑐᑐᖃᕐᓄᑦ. 

ᐱᑕᖃᖅᑎᑦᑕᕆᐊᖃᕋᑦᑎᒍᑦ ᑕᒪᓐᓇ ᐊᖏᕈᑕᐅᓯᒪᓂᖓᓂᒃ ᐊᒻᒪᓗ ᑕᐃᒪᐃᖁᓇᒍ ᓄᖑᔪᐃᑦᑐᓂᒃ 

ᓴᓇᕝᕕᐅᔪᓂ. ᐊᒃᑐᐃᓂᕆᔭᖏᑦ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂᒃ ᐊᖏᔪᐊᓘᔪᓐᓇᕐᒪᑦ ᐊᒻᒪᓗ ᐃᓄᖁᑎᑦᑕ 

ᐊᑦᑕᕐᓇᖅᑐᒥᖏᑦᑎᐊᕐᓂᖏᑦ ᐊᒻᒪᓗ ᑭᖑᕚᒃᓴᑦᑕ ᐱᒻᒪᕆᐅᓂᖅᐹᖑᔪᖅ ᐱᔾᔪᑕᐅᔪᖅ. ᑐᓴᓚᐅᖅᑐᒍᑦ 

ᓄᓇᖃᖅᑳᖅᓯᒪᔪᓂ ᐊᕙᑎᓕᕆᓂᕐᒧᑦ ᐊᒻᒪᓗ ᐅᖃᐅᔾᔪᖅᓱᐃᓂᕐᒧᑦ ᒪᓕᒐᖏᑦ ᐃᓕᓴᕆᔭᐅᔭᕆᐊᖃᕐᒪᑕ 

ᐊᒻᒪᓗ ᒪᓕᒃᑕᐅᓗᑎᒃ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ. 

 

ᐅᖃᐅᓯᒃᓴᐃᑦ ᐱᖃᖅᑎᐅᖃᑕᐅᔪᑦ ᒥᒃᓵᓄᑦ 

 

ᑲᑎᒪᖃᑕᐅᔪᑦ ᓇᓗᓇᖏᑦᑎᐊᓚᐅᖅᑐᑦ ᐊᑐᓕᖅᑎᑕᐅᓂᖓᓄᑦ ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ 

ᓄᖑᓱᐃᑦᑐᓄᑦ ᓱᕈᓄᑦ ᐃᓚᖃᕆᐊᓕᒃ ᒐᕙᒪᑐᖃᒃᑯᓐᓂᒃ ᐊᒻᒪᓗ ᓄᓇᓕᖕᓂ ᒐᕙᒪᐅᔪᓂᒃ, ᒐᕙᒪᑐᖃᒃᑯ 

ᑲᓇᑕᒥ ᖃᐅᔨᓴᖁᓪᓗᒋᑦ ᐊᒻᒪᓗ ᓄᓇᓖᑦ ᖃᐅᔨᒪᓂᖅᓴᐅᖕᒪᑕ ᐃᓂᒋᔭᒥᖕᓂᒃ ᐊᕕᒃᑐᖅᓯᒪᔪᓂᑦ 

ᐅᕝᕙᓘᓐᓃᑦ ᒐᕙᒪᑐᖃᒃᑯᓐᓂᑦ ᐃᖅᑲᓇᐃᔭᖅᑎᓂᑦ. ᓄᓇᓖᑦ ᒐᕙᒪᖏᑦ ᐱᑕᖃᖅᑎᑦᑎᔭᕆᐊᓖᑦ 

ᐱᓕᕆᖃᑎᒌᑦᑎᐊᕐᓂᕐᒥᒃ ᓂᕈᐊᖅᑎᒋᓯᒪᔭᒥᖕᓂᒃ ᐊᒻᒪᓗ ᓄᓇᖃᖅᑳᖅᓯᒪᔪᑦ ᓄᓇᒋᔭᖏᓐᓂᒃ. 

 

ᐃᓚᖏᑦ ᓄᓇᖃᖅᑳᖅᓯᒪᔪᑦ ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᕐᒥᔪᑦ ᐱᑕᖃᕆᐊᖃᕐᓂᖕᓂᒃ ᑲᓇᑕᒥ 

ᓄᖑᓱᐃᑐᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᓴᖅᑎᓂᒃ ᓯᕗᓕᖅᑎᐅᒐᔭᖅᑐᓂᒃ ᐴᖅᑲᐃᓂᕐᒥᒃ ᐊᒻᒪᓗ 

ᑐᖅᑯᐃᓂᕐᒥᒃ, ᓲᖃᐃᒻᒪ ᐱᓕᕆᒻᒪᕆᖃᑦᑕᕐᒪᑕ ᖃᐅᔨᓴᕐᖢᑎᒃ ᓴᓂᕐᑕᐅᓂᑯᐃᑦ ᐊᐅᓚᑕᐅᒐᓗᐊᕐᒪᖔᑕ 

ᐊᒻᒪᓗ ᑐᖅᑯᖅᑕᐅᓯᒪᑦᑎᐊᕐᓗᑎᒃ. ᐊᒻᒪᑦᑕᐅᖅ, ᐃᓕᓴᕆᔭᐅᓚᐅᖅᑐᖅ ᓄᖑᓱᐃᑦᑐᓂᒃ ᓴᖅᑭᑦᑎᖃᑦᑕᕐᑐᑦ 

ᐊᑭᓕᖅᓱᐃᖃᑦᑕᕐᒪᑕ ᖃᐅᔨᓴᖅᑐᓕᕆᓂᕐᒧᑦ ᑕᒪᓐᓇ ᐃᑲᔪᖅᑕᐅᔭᕆᐊᓕᒃ ᒐᕙᒪᑐᖃᒃᑯᓐᓂᑦ ᐊᒻᒪᓗ 

ᐊᕕᒃᑐᖅᓯᒪᔪᓂᑦ ᒐᕙᒪᐅᔪᓂᑦ ᐱᑕᖃᕐᑎᑦᑎᓇᓱᒡᓗᑎᒃ ᖃᐅᔨᒪᔭᐅᑦᑎᐊᕋᓗᐊᕐᒪᖔᑦ ᓇᑭᙶᖅᓯᒪᖕᒪᖔᑦ. 

ᑲᑎᒪᖃᑕᐅᔪᑦ ᓇᓗᓇᐃᖅᓯᔪᑦ ᖃᐅᔨᓴᕐᓂᖅ ᓴᖅᑭᑎᑦᑎᑐᐃᓐᓇᕆᐊᖃᕐᒪᑦ ᓄᑖᓂᒃ ᐊᑐᖅᑕᐅᔪᓐᓇᕐᑐᓂᒃ 

ᓄᖑᔪᐃᑦᑐᓂᑦ ᓴᓂᖅᑕᐅᓂᑯᐃᑦ ᐊᑐᓕᖅᑎᑕᐅᒃᑲᓐᓂᕈᓐᓇᕐᒪᖔᑕ. 

 

ᐱᒋᐊᕐᕕᒋᓗᒍ “ᓱᕈᖅᓴᐃᔪᖅ ᐊᑭᓖᓗᓂ” ᑐᓐᖓᕕᒋᔭᐅᔪᑦ, ᐊᑕᐅᓯᐅᖏᑦᑐᑦ ᑲᑎᒪᖃᑕᐅᔪᑦ 

ᖃᐅᔨᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᓴᓂᕐᓂᒃ ᓴᓇᓲᑦ ᐊᖏᓂᖅᓴᒥᒃ ᑲᒪᒋᔭᖃᓕᕐᓗᑎᒃ ᐃᓚᒋᔭᐅᓗᓂ 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ ᖃᒃᑲᓐᓂᐊᒍᑦ ᐊᑭᓖᓗᑎᒃ 

ᓴᓂᖅᑕᐅᔪᑕᓂᑕᐅᓂᖏᑕ ᐊᑭᒋᔭᖏᓐᓂᒃ ᐊᒻᒪᓗ ᐊᐅᓚᑕᐅᓂᖏᓐᓄᑦ. ᐃᓚᓕᐅᑎᓗᒋᑦ, ᐃᓚᖏᑦ 

ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ ᐊᓂᑦᑎᓂᐅᑉ ᐊᑭᒋᔭᖏᑦ ᐊᒥᖅᑳᕈᑕᐅᔪᓐᓇᕐᑐᑦ ᐅᓄᕐᓂᖏᓐᓄᑦ 

ᓂᐅᕕᖃᑦᑕᕐᑐᑦ ᓄᒃᑭᒃᓴᐅᑎᒥᒃ. ᐊᑕᐅᑦᑎᒃᑯᑦ, ᓇᓗᓇᐃᖅᑕᐅᓚᐅᕐᑐᖅ ᐱᒻᒪᕆᐅᒐᔭᕐᓂᖓᓂᒃ 

ᐊᕕᒃᓯᒪᓗᑎᒃ ᐊᐅᓚᑦᑎᔨᐅᔪᑦ ᐊᒻᒪᓗ ᓴᓂᓕᐅᖅᑏᑦ, ᐱᑕᖃᖁᓪᓗᒍ ᐱᓕᕆᖃᑎᒌᑦ 

ᖃᒡᓕᖃᑦᑕᐅᑎᓗᐊᖁᓇᒋᑦ.  

 

ᑐᓴᓚᐅᕐᒥᔪᒍᑦ ᐱᒻᒪᕆᐅᓂᖓᓂᒃ ᓄᖑᓱᐃᑦᑐᓂᒃ ᓴᓇᔨᐅᕙᒃᑐᑦ ᐃᒃᐱᒋᔭᖃᓪᓗᐊᑕᖅᐸᑕ ᓄᓇᖃᖅᑳᖅᓯᒪᔪᑦ 

ᓄᓇᒋᔭᖏᓐᓂᒃ ᐱᑕᖃᖁᓪᓗᒍ ᓴᖅᑭᑉᐸᓪᓕᐊᔪᑦ ᐱᔾᔪᑕᐅᔪᑦ ᐅᖃᐅᓯᐅᖃᑦᑕᕋᓗᐊᕐᒪᖔᑕ ᐊᒻᒪᓗ 

ᐃᑲᔪᖅᑐᕐᓗᒍ ᒐᕙᒪᐅᖃᑎᒌᓂᑦ ᐸᖅᑭᒃᖠᖅᑎᐅᓂᖅ. ᑲᑎᒪᖃᑕᐅᔪᑦ ᐅᖃᐅᓯᖃᕐᑐᑦ ᐱᕕᒃᓴᖃᕐᓂᒃᑯᑦ 

ᓴᖅᑮᕙᓪᓕᐊᓗᓂ ᐊᒻᒪᓗ ᑲᔪᓯᑎᑦᑏᓐᓇᕐᓗᓂ ᐱᓕᕆᖃᑎᒌᖕᓂᐅᔪᓂᒃ, ᑕᑎᖃᕐᓂᕐᒥᒃ ᐊᒻᒪᓗ 

ᐃᑲᔪᖅᑎᒌᖕᓂᕐᒥᒃ ᑲᔪᓰᓐᓇᖅᑐᒃᑯᑦ ᐱᓗᐊᖅᑐᒥᒃ ᐊᑯᓂᐅᓂᖓᓄᑦ, ᑐᓴᐅᒪᖃᑦᑕᐅᑎᓂᕐᒧᑦ ᐊᒻᒪᓗ 

ᒪᑐᐃᖓᑦᑎᐊᕐᓂᒃᑯᑦ ᑲᒪᒋᔭᐅᖁᓪᓗᒋᑦ ᐊᑲᐅᙱᓕᐅᕈᑕᐅᔪᑦ ᐊᒻᒪᓗ ᐱᑖᖅᑎᓪᓗᒋᑦ ᑭᖑᕚᒃᓴᕆᔭᐅᔪᑦ 

ᑲᒪᒋᔭᖃᕈᓐᓇᖁᓪᓗᒋᑦ ᐱᓕᕆᐊᓂᒃ ᐱᒻᒪᕆᐅᔪᖅ ᐊᑲᐅᓯᕙᓪᓕᐊᑎᑦᑎᓂᕐᒧᑦ. 

ᐅᐃᒍᐊᕈᓯᖅ ᐃ – ᐊᐅᒐᓐᑯᐃᓐ ᐱᒃᕙᑲᑲᓇᒐᓐ ᑎᑎᕋᖅᓯᒪᔪᑦ ᐅᓂᒃᑳᖓᑦ, 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎ ᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᐅᑐᐱᕆ 4, 2021 

ᐅᐃᒍᐊᕈᓯᖅ ᐱ - ᐊᓪᓚᖓᔪᐃᑦ ᓄᓇᖏᓐᓂᑦ ᐊᓐᑎᐅᕆᐅᒥᑦ ᑎᑎᕋᖅᓯᒪᔪᑦ 

ᐅᓂᒃᑳᖓᑦ, ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, 

ᐅᑐᐱᕆ 21, 2021 
 

ᐊᑐᖅᓯᒪᔪᑦ 

 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᐃᓛᒃᑯᖓᔪᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᑦ ᑎᒥᐅᔪᑦ 

ᓴᖅᑭᑕᐅᓂᑯᐃᑦ 2002-ᒥ ᑲᓇᑕᒥ ᓄᖑᓱᐃᑦᑐᓂᒃ ᐆᒻᒪᖅᑯᑎᓕᐅᖅᑎᓂᑦ ᐊᑐᓕᖅᑎᑕᐅᖁᓪᓗᒍ 

ᐊᑯᓂᐅᔪᒃᑯᑦ ᓴᓂᖅᓯᖃᑦᑕᕐᓂᕐᒧᑦ ᖃᓄᐃᓘᕈᑕᐅᔪᒪᔪᒧᑦ ᑲᓇᑕᐅᑉ ᐳᖅᑐᔪᑎᒍᑦ ᓄᖑᓱᐃᑦᑐᐃᖕᓄᑦ 

ᓱᕈᕐᓂᑯᓄᑦ ᓴᓂᖁᑎᖏᓐᓄᑦ. 2020-ᒥ, ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᑎᓕᔭᐅᓚᐅᕐᒪᑕ 

ᓯᕗᓕᖅᑎᐅᖁᔭᐅᓪᓗᑎᒃᑕᐅᖅ ᓴᓇᔭᐅᕙᓪᓕᐊᓂᖓᓄᑦ ᖃᓄᐃᓘᕈᑕᐅᔪᒪᔪᖅ ᐊᑦᑕᕐᓇᖏᑦᑐᒃᑯᑦ 

ᐊᐅᓚᑕᐅᖁᓪᓗᒋᑦ ᑲᓇᑕᐅᑉ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓴᓂᖁᑎᖏᑦ. ᐳᖅᑐᔪᑎᒍᑦ 

ᓄᖑᓱᐃᑦᑐᑦ ᓱᕈᕐᓂᑯᐃᑦ ᓴᖅᑭᓲᖑᔪᑦ ᓴᓇᔭᐅᒃᑲᓐᓂᕐᓂᖓᓄᑦ ᐊᑐᕐᓂᑯ ᓄᖑᓱᐃᑦᑐᖅ ᐅᖅᓱᕆᔭᐅᔪᖅ, 

ᑲᒪᒋᔭᐅᑦᑎᐊᕆᐊᖃᓕᖅᖢᓂ ᐊᑯᓂᐊᓗᒃ. ᓇᓖᕌᕈᑎᒋᓪᓗᒋᑦ ᐳᖅᑐᔪᑎᒍᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ, 

ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓴᓃᑦ ᐊᑦᑕᕐᓇᓗᐊᖏᓐᓂᖅᓴᐅᔪᑦ ᐃᓅᑉ 

ᖃᓄᐃᖏᑦᑎᐊᕐᓂᖓᓄᑦ ᐊᒻᒪᓗ ᕿᓚᒻᒥᐅᔪᒥᒃ ᐆᒪᔪᓐᓇᕐᑐᑦ, ᕿᒪᒃᓯᒪᔭᐅᔭᕆᐊᖃᕐᖢᑎᒃ 100-

ᖏᓐᓄᑐᐃᓐᓇᖅ ᐊᕐᕌᒍᓄᑦ 1000-ᓅᙱᖔᖅᑐᖅ. ᑭᓯᐊᓂ, 97% ᓴᓃᑦ ᓴᖅᑭᑕᐅᔪᑦ 

ᓇᓗᓇᐃᖅᑕᐅᓯᒪᖕᒪᑕ ᐊᑦᑎᒃᑐᒥᒃ ᓱᕈᕐᓇᖅᑐᖃᖅᑐᑦ ᐅᕝᕙᓘᓐᓃᑦ ᐊᑯᓐᓂᖅᓱᖅᑐᒥᒃ  ᓴᖅᑮᓪᓗᑎᒃ 

ᐊᒃᓱᕈᕈᑕᐅᔪᓐᓇᕐᑐᓂᒃ ᐊᖏᓂᖏᓐᓄᑦ. ᐊᑦᑎᖕᓂᖅᓴᓂᒃ ᓱᕈᕐᓇᖅᑐᖃᖅᑐᑦ ᓴᓃᑦ ᐃᓗᓕᖃᕈᓐᓇᖅᑐᖅ 

ᐊᔾᔨᒌᖏᑦᑐᓂᒃ ᓴᓇᔭᐅᓯᒪᔪᓂᒃ ᓲᕐᓗ ᓇᑎᕐᒧᑦ ᐅᐊᓴᐅᑏᑦ, ᖃᓪᓗᓈᖅᑕᐃᑦ, ᖃᐳᐊᒃᑎᕈᑏᑦ, ᐊᓐᓄᕌᑦ 

ᐊᒻᒪᓗ ᐃᔾᔪᐃᑦ ᐊᑯᓐᓂᖅᓱᖅᑐᑦ ᓴᓃᑦ ᐃᓚᖃᒐᔪᒃᑐᑦ  ᑭᓱᓂᒃ ᓇᓂᔭᐅᓲᓂᒃ ᓄᖑᓱᐃᑦᑐᓂᙶᕐᓂᑯᓂᑦ ᓲᕐᓗ 

ᓂᐳᑏᑦ, ᒥᓪᓗᐊᕈᑏᑦ ᐊᒻᒪᓗ ᐃᓚᒋᔭᖏᑦ. ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦᑕ ᓯᕗᓪᓕᖅᐹᒥᒃ 

ᐊᑐᕐᓂᐊᖅᑕᖓ ᓴᓇᕙᓪᓕᐊᓂᐊᕐᓗᓂ ᖃᓄᐃᓘᕈᑕᐅᔪᒪᔪᒥᒃ ᑲᒪᒋᔭᐅᖃᑦᑕᕐᓂᖏᓐᓄᑦ ᐊᑦᑎᒃᑐᑦ ᐊᒻᒪᓗ 

ᐊᑯᓐᓂᖅᓱᖅᑐᑦ ᓱᕈᕐᓇᖅᑐᓖᑦ ᓴᓃᑦ ᐃᓚᐅᑎᑦᑎᓗᑎᒃ ᐃᓄᑐᐃᓐᓇᕐᓂᒃ ᑕᒪᑐᒪ ᒥᒃᓵᓄᑦ. ᑕᕝᕘᓇ 

ᐃᓚᐅᑎᑦᑎᓂᒃᑯᑦ  ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ ᓇᓗᓇᐃᖅᓯᒐᔭᖅᑐᑦ ᐊᑐᖅᑕᐅᔪᒪᔪᒥᒃ 

ᐊᐅᓚᑕᐅᖁᓪᓗᒋᑦ ᑲᓇᑕᐅᑉ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ ᓴᓂᖁᑎᖏᑦ. 

 

ᑐᕌᒐᕆᔭᐅᓪᓗᐊᑕᕐᑐᑦ 

 

7-ᖑᔪᑦ ᖃᕋᓴᐅᔭᒃᑯᑦ ᐃᓚᐅᑎᑦᑎᓂᕐᒧᑦ ᑲᑎᒪᓂᐅᔪᑦ ᐸᕐᓇᒃᑕᐅᓚᐅᖅᑐᑦ ᐊᓪᓚᖓᔪᐃᑦ 

ᓄᓇᖃᖅᑳᖅᓯᒪᔪᓄᑦ ᐊᓐᑎᐅᕆᐅᒥ 9-ᖑᔪᓂ ᐊᕕᒃᑐᖅᓯᒪᔪᓂ ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᓐᓂᑦ 

ᓂᓪᓕᕈᓐᓇᖁᓪᓗᒋᑦ ᖃᓄᐃᓘᕈᑕᐅᔪᒪᔪᒧᑦ ᑲᒪᒋᔭᐅᖁᓪᓗᒋᑦ ᑲᓇᑕᐅᑉ ᐅᓗᕆᐊᓇᖏᓐᓂᖅᓴᓄᑦ 

ᐊᑯᓐᓂᖅᓱᖅᑐᓪᓗ ᓴᓂᖁᑎᖏᑦ. 7-ᓂ ᑲᑎᒪᓂᐅᔪᓂ, ᒪᕐᕈᓪᓗᐊᑖᒃ ᑐᕌᒐᕆᔭᐅᔫᒃ ᓇᓗᓇᐃᖅᑕᐅᓚᐅᖅᑐᑦ 

ᐊᕕᒃᑐᖅᓯᒪᔪᓂ ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᓐᓂᑦ ᐊᑐᓕᖅᑎᑕᐅᖁᓪᓗᒍ ᖃᓄᐃᓘᕈᑕᐅᔪᒪᔪᖅ. 

 

ᐊᑦᑕᕐᓇᖅᑕᐃᓕᒪᓂᖅ: ᐊᑦᑕᕐᓇᖅᑐᒦᖏᓐᓂᖏᑦ ᐃᓄᓕᒫᑦ ᐊᒻᒪᓗ ᐊᕙᑎᐅᑉ ᓯᕗᓪᓕᐅᔾᔭᐅᓪᓗᓂ 

ᐃᓱᒫᓗᒋᔭᐅᓚᐅᖅᑐᖅ ᑕᒪᐃᓐᓂ ᐃᓂᐅᔪᓂ. ᓴᓂᖅᑕᐅᓂᑯᐃᑦ ᐅᓯᔭᐅᓂᖏᑦ ᐊᒻᒪᓗ ᓴᓂᖃᕐᕕᐅᑉ 

ᓴᓇᓯᒪᓂᖏᑦ ᒪᕐᕈᓪᓗᐊᑕᐅᓚᐅᖅᑐᑦ ᐃᒃᐱᒋᔭᐅᔪᑦ ᑖᔅᓱᒪᓂ ᐅᖃᐅᓯᐅᔪᒥ ᐊᒻᒪᓗ 

ᐅᖃᒪᔭᖃᑎᒌᒃᑲᓐᓂᕆᐊᖃᕐᑐᑦ ᐱᕕᒃᓴᖃᖁᓪᓗᒍ ᑐᓴᐅᒪᓗᓂ ᐃᓱᒪᓕᐅᕆᔪᓐᓇᕐᓂᕐᒥᒃ. ᑲᑎᒪᖃᑕᐅᔪᑦ 

ᐃᓱᒪᓕᐅᕆᔪᑦ ᐅᓯᔭᐅᖃᑦᑕᕐᓂᖏᑦ ᒥᒃᖠᑎᖅᓯᒪᔭᐅᔭᕆᐊᓖᑦ ᒥᑭᑎᑕᐅᓇᓱᒡᓗᑎᒃ ᓯᓚᕐᔪᐊᑉ 

ᐅᔅᓯᒃᓯᕙᓪᓕᐊᔾᔪᑎᖏᑦ ᐃᓯᐊᖀᑦ ᐊᒻᒪᓗ ᑕᒻᒪᖅᑕᐃᓕᒪᓗᑎᒃ. ᓴᓂᖅᑕᐅᓂᑯᐃᑦ 

ᐃᒋᑕᐅᔪᒃᓴᐅᒐᓗᐊᖅᖢᑎᒃ ᐅᓄᖏᓐᓂᖅᓴᓂ ᐊᑦᑕᕐᓇᖏᑦᑐᓂ ᓴᓂᖃᕐᕕᖕᓂ, ᐊᔪᕐᓇᖏᑉᐸᑦ ᐃᒥᖃᕐᕕᐅᑉ 

ᐅᖓᓯᒋᔭᖓᓂ, ᐊᑦᑕᕐᓇᖅᑕᐃᓕᒪᓂᖅ ᐊᖏᓂᖅᓴᐅᖁᓪᓗᒍ. 

ᐃᓚᐅᑎᑦᑎᓂᖅ: ᐊᕕᒃᑐᖅᓯᒪᔪᓂ ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᑦ ᐱᒻᒪᕆᐅᑎᑦᑎᓚᐅᖅᑐᑦ 

ᐱᕕᒃᓴᕆᔭᒥᖕᓂᒃ ᓂᓪᓕᐅᑎᖃᕈᓐᓇᕐᓗᑎᒃ ᓴᓇᔭᐅᕙᓪᓕᐊᓂᖓᓂᒃ ᖃᓄᐃᓘᕈᑕᐅᔪᒪᔪᖅ ᐊᒻᒪᓗ 

ᐅᔾᔨᕆᑦᑎᐊᖅᖢᒍ ᐱᒻᒪᕆᐅᓂᖏᓐᓂᒃ ᑲᔪᓰᓐᓇᖅᐸᑕ ᐃᓚᐅᑎᑦᑎᓂᐅᔪᑦ. ᑲᑎᒪᖃᑕᐅᔪᑦ ᐊᑐᓕᖁᔨᔪᑦ 

ᒪᑐᐃᖓᔪᒥᒃ ᐱᕙᓪᓕᐊᓂᖅᑕᖃᕐᓗᓂ ᑕᐃᒪᓐᓇ ᐱᖃᖅᑎᐅᖃᑕᐅᔪᑦ ᐱᔪᒪᑦᑎᐊᕐᓂᖏᑦ ᐱᒻᒪᕆᐅᓂᐊᕐᒪᑕ 

ᐊᒻᒪᓗ ᐱᕕᒃᓴᖃᖅᑎᑦᑎᓗᓂ ᑲᔪᓰᓐᓇᖅᑐᒃᑯᑦ ᐃᓚᐅᖃᑕᐅᓂᕐᒥᒃ ᑕᐃᒪᙵᓕᒫᖅ ᖃᓄᐃᓘᕈᑕᐅᔪᒪᔫᑉ 

ᓴᓇᔭᐅᓂᓕᒫᖓᓂ. 

 

ᓴᓂᖃᕐᕕᐅᑉ ᓴᓇᓯᒪᓂᖓ 

 

ᐃᓛᒃᑯᑦ ᑲᑎᒪᓂᐅᔪᓂ, ᑲᑎᒪᖃᑕᐅᔪᑦ ᐊᐱᕆᔭᐅᖃᑦᑕᓚᐅᖅᑐᑦ ᐱᔪᒪᖕᒪᖔᑕ ᖃᓄᐃᓘᕈᑕᐅᔪᒪᔪᒥᒃ 

ᐃᓚᖃᕐᑐᓂᒃ ᐅᓄᕐᓂᖅᓴᓂᒃ ᑐᖅᑯᐃᕕᖕᓂᒃ ᓴᓂᕐᓂᑯᓄᑦ ᖃᓂᒋᔭᖏᓐᓂ ᓴᓂᕐᓂᒃ ᓴᓇᕝᕕᐅᔪᑦ ᐅᕝᕙᓘᓐᓃᑦ 

ᐅᓄᖏᓐᓂᖅᓴᓂ ᑲᑎᙵᔪᓂ-ᐃᓂᖃᕐᑐᓂ ᓴᓂᖃᕐᕕᖕᓂ. ᐊᕕᒃᑐᖅᓯᒪᔪᓂ ᑐᓴᕋᓱᐊᕐᓂᐅᔪᓄᑦ 

ᑲᑎᒪᔨᕋᓛᖏᑦ ᐱᔪᒪᒐᔪᖕᓂᖅᓴᐅᔪᑦ ᐊᑕᐅᓯᕐᒥᒃ ᐅᕝᕙᓘᓐᓃᑦ ᐅᓄᖏᓐᓂᖅᓴᓂᒃ ᓴᓂᖃᕐᕕᐅᔪᓂᒃ 

ᒥᒃᖠᓕᖅᓯᒪᔭᐅᖁᓪᓗᒋᑦ ᑕᒻᒪᕐᓂᐅᔪᑦ ᐊᒻᒪᓗ ᒥᒃᖠᓕᖅᓯᒪᓗᒋᑦ ᓄᓇᐃᑦ ᓱᕈᖅᑕᐅᓯᒪᔪᑦ. ᐊᑕᐅᓯᐅᖏᑦᑐᑦ 

ᑲᑎᒪᖃᑕᐅᔪᑦ ᐅᒃᐱᕈᓱᒃᑐᑦ ᐱᐅᓂᖅᐹᖑᒐᔭᖅᑐᖅ ᓂᕈᐊᖅᑕᐅᓗᑎᒃ ᑖᒃᑯᐊ ᐃᓂᐅᔪᑦ 

ᐊᑐᓕᖅᑎᑕᐅᓂᖏᑎᒍᑦ ᐊᑭᓕᖅᓱᖅᑕᐅᖏᓪᓗᑎᒃ ᓄᓇᓕᖕᓂᑦ ᓂᕈᐊᕐᓂᐅᑉ ᐱᕙᓪᓕᐊᓂᖓᓂᒃ 

ᐊᑐᖅᑕᐅᒐᔭᖅᑐᒥ ᖁᑦᑎᓂᖅᖅᓴᐅᔪᓄᑦ ᓴᓂᖃᑦᑕᕐᓂᕐᒧᑦ ᖃᓄᐃᓘᕈᑕᐅᔪᒪᔪᒥ. ᐃᓂᐅᔪᒥ 7 

ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᑦ ᐃᓚᒋᐊᖅᓯᔪᑦ ᓂᕈᐊᕆᔭᐅᔪᖅ(ᔪᑦ) ᐱᖁᔭᐅᒐᔭᖅᐳᑦ ᐃᓂᖃᕐᓗᑎᒃ 

ᐃᒪᖃᕐᕖᑦ ᐅᖓᓯᒋᔭᖓᓂ ᐊᓯᖏᑦ ᐃᓂᐅᔪᑦ ᐃᓱᒪᓕᐅᕆᓪᓗᑎᒃ ᓂᕈᐊᖑᓯᒪᔪᖅ ᓄᓇᓕᐅᔪᖅ 

ᐱᕚᓪᓕᖅᓯᒪᓂᖓᓂᒃ ᑕᕝᕙᙵᑦ ᐊᒻᒪᓗ ᐊᑭᕋᖅᑐᖏᓐᓂᖅᓴᐅᓪᓗᑎᒃ ᓄᖑᓱᐃᑦᑐᓂᒃ ᓴᓇᔨᐅᕙᒃᑐᓂᒃ. 

 

ᐅᓄᕐᓂᖅᓴᐃᑦ ᑲᑎᒪᖃᑕᐅᔪᑦ ᐃᑲᔪᖅᑐᐃᓪᓗᑎᒃ ᐅᓄᖏᓐᓂᖅᓴᓂᒃ ᑐᖅᑯᐃᕝᕕᒃᑕᖃᕈᓂ, ᐊᔾᔨᒌᖏᑦᑐᓂᒃ 

ᐱᔪᒪᓂᖅᑕᖃᓚᐅᕐᒥᔪᖅ ᒥᒃᖠᓕᖅᑎᑕᐅᓯᒪᓂᖏᓐᓄᑦ ᓴᓂᖅᑕᐅᓂᑯᐃᑦ ᐅᓯᔭᐅᔪᑦ ᐊᔪᕐᓇᙱᑐᐊᖅᐸᑦ. 

ᑕᒪᓐᓇ ᐃᓱᒪᒋᔭᐅᔪᖅ ᐱᔾᔪᑎᖃᓚᐅᖅᑐᖅ ᐊᑕᐅᓯᐅᖏᑦᑐᓄᑦ ᐃᓱᒫᓘᑕᐅᔪᓄᑦ ᐃᓚᒋᓪᓗᒋᑦ ᓯᓚᕐᔪᐊᑉ 

ᐅᔅᓯᒃᓯᕙᓪᓕᐊᔾᔪᑎᖏᑕ ᐃᓯᐊᕿᕙᓪᓕᐊᓂᖏᑦ ᓴᖅᑭᑦᑐᑦ ᐅᓯᔭᐅᓂᖓᓄᑦ, ᐊᑦᑕᕐᓇᕋᓱᒋᔭᐅᔪᖅ ᐊᕙᑎᒧᑦ 

ᐊᒻᒪᓗ ᐃᓄᓕᒫᓄᑦ ᐊᒻᒪᓗᑦᑕᐅᖅ ᐱᔭᕐᓂᖏᓐᓂᖓᓄᑦ ᐊᒻᒪᓗ ᐊᖅᑯᑎᐅᓂᐊᖅᑐᑦ ᓴᓇᓯᒪᓂᖏᓐᓄᑦ. 

ᓇᓗᓇᐃᔭᖅᓯᒪᓂᖅᓴᒥᒃ ᖃᐅᔨᓴᕐᓂᕐᒥᒃ ᐱᐅᓂᖏᓐᓄᑦ ᐱᐅᖏᓐᓂᖏᓐᓄᑦ ᐃᓛᒃᑯᑦ ᓇᓖᕌᕈᑎᐅᔪᑦ 

ᐱᑕᖃᕆᐊᖃᕋᔭᖅᑐᑦ ᑲᑎᒪᖃᑕᐅᔪᑦ ᑐᓴᐅᒪᓗᑎᒃ ᐃᓱᒪᓕᐅᕆᔪᓐᓇᖁᓪᓗᒋᑦ ᐊᑯᓐᓂᖏᑎᒍᑦ 

ᑕᐅᖅᓰᑎᑕᐅᓂᖏᑎᒍᑦ ᐃᓛᒃᑯᑦ ᐱᔭᐅᔪᒪᔪᑦ ᓇᓖᕌᕈᑏᑦ. 

 

ᐅᖃᒪᔭᐅᑕᐅᑎᓪᓗᒍ ᓴᓂᖃᕐᕕᐅᑉ ᓴᓇᓯᒪᓂᖓ, ᐊᕕᒃᑐᖅᓯᒪᔪᓂ ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᑦ 

ᐱᔪᒪᓂᖅᓴᐅᓚᐅᖅᑐᑦ ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃᓂᒃ ᑐᖅᑯᖅᑕᐅᓯᒪᖁᓪᓗᒋᑦ ᐊᑯᓐᓂᖅᓱᖅᑐᑦ 

ᐊᒻᒪᓗ ᐃᓛᓐᓂᒃᑯᑦ ᐊᑦᑎᖕᓂᖅᓴᓂᒃ ᓱᕈᖅᓯᒪᔪᑦ. ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃ 

ᐱᔭᐅᔪᒪᓂᖅᓴᐅᓚᐅᖅᑐᑦ ᐅᖓᓯᒋᔭᖓᓃᒃᑲᔭᕐᒪᑦ ᓯᓚᐅᑉ ᐊᕙᑎᖓᓂᑦ ᐊᒻᒪᓗ ᐅᓪᓗᒥᓯᐅᑕᑐᑦ 

ᓴᓇᓯᒪᓂᖓᓄᑦ. ᐅᓄᖅᑐᑦ ᑲᑎᒪᖃᑕᐅᔪᑦ ᖃᐅᔨᓚᐅᕐᒥᔪᑦ ᐊᑭᖏᑦ ᒥᒃᖠᓕᖅᑕᐅᓯᒪᔪᓐᓇᕐᓂᖏᓐᓂᒃ ᐊᒻᒪᓗ 

ᐅᓗᕆᐊᓇᖅᑐᑦ ᐃᓚᓕᐅᑎᓯᒪᓗᑎᒃ ᐊᑯᓐᓂᖅᓱᖅᑐᑦ ᐊᑦᑎᒃᑐᓂᒃ ᓄᖑᓱᐃᑦᑐᓕᖕᓂᒃ ᓴᓂᖅᑕᐅᓂᑯᓂᒃ 

ᑕᕝᕙᓂ ᓴᓇᔭᐅᔪᒪᔪᒥ ᓴᓂᕐᓄᑦ ᐃᓂᖃᕐᕕᐅᔪᒥ. ᓯᕗᓂᒃᓴᒥ ᖃᐅᔨᓇᓱᒃᑐᖃᓛᖅᐸᑦ ᑕᒪᑐᒪ ᒥᒃᓵᓄᑦ, 

ᐅᖃᒪᔭᐅᑕᐅᓂᖅᓴᐅᒃᑲᓐᓂᕆᐊᖃᕋᔭᖅᑐᖅ ᐊᓯᖏᑎᒍᑦ ᑐᖅᑯᐃᓯᒪᓂᐅᔪᓄᑦ ᓇᓖᕌᕈᑎᓄᑦ 

ᐊᑑᑎᖃᕋᔭᖅᑐᖅ ᑲᑎᒻᒪᖃᑕᐅᔪᑦ ᑐᓴᐅᒪᓗᐃᒃ ᐃᓱᒪᓕᐅᕆᔪᓐᓇᖁᓪᓗᒋᑦ. ᓇᓖᕌᕈᑎᒋᓪᓗᒋᑦ ᐊᓯᖏᓐᓄᑦ 

ᑐᖅᑯᐃᕕᐅᒐᔭᖅᑐᓄᑦ, ᖃᐅᔨᒪᔭᐅᒐᔪᒃᑐᖅ ᐊᒻᒪᓗ ᓱᖏᐅᙵᔭᖃᕐᓂᖅ -ᐃᑎᔪᒥ ᓄᓇᓕᕆᓂᕐᒧᑦ 

ᑐᖅᑯᐃᕕᖕᓂᒃ ᐊᖏᓂᖅᓴᐅᖕᒪᑕ ᑖᒃᑯᓇᓂ ᐊᓪᓚᖓᔪᐃᑦ ᓄᓇᖁᑎᖏᑕ ᐊᓐᑎᐅᕆᐅᒥ ᐊᕕᒃᑐᖅᓯᒪᔪᓂ 

ᑐᓴᕋᓱᐊᕐᓂᕐᒧᑦ ᑲᑎᒪᔨᕋᓛᖏᓐᓂᑦ ᐱᔾᔪᑎᒋᓪᓗᒍ ᑲᔪᓰᓐᓇᖅᑐᒃᑯᑦ ᑐᓴᕋᓲᑕᐅᓂᖓᓄᑦ ᐱᔾᔪᑎᖃᕐᑐᒥᒃ -

ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃᒧᑦ ᐱᓕᕆᐊᒥ.  

ᐊᑐᓕᖅᑎᑕᐅᓂᖓ 

 

ᐅᖃᒪᔭᐅᑕᐅᑎᓪᓗᒍ ᐱᔭᐅᔪᒪᔪᖅ ᐊᑐᓕᖅᑎᑕᐅᓂᖓᓄᑦ ᖃᓄᐃᓘᕈᑕᐅᔪᒪᔪᖅ, ᐊᕕᒃᑐᖅᓯᒪᔪᓂ 

ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᑦ ᓈᒻᒪᒃᓴᒐᔪᒃᑐᑦ ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓᑦ 

ᐊᑐᓕᖅᑎᑦᑎᓂᖓᓐᓂᒃ ᓱᖏᐅᑎᕙᓪᓕᐊᓂᕐᒧᑦ ᐱᓕᕆᔾᔪᓯᖅ ᐊᐅᓚᑦᑎᓂᕐᒥᒃ. ᐃᓛᒃᑰᖓᔪᖅ ᑎᒥᐅᔪᖅ 

ᑮᓇᐅᔭᖃᕐᑎᑕᐅᓪᓗᓂ ᑲᓇᑕᐅᑉ ᐅᒻᒫᖁᑎᓂᒃ ᓴᓇᔨᖏᓐᓂᒃ ᑲᒪᑦᑎᐊᖏᓐᓂᖏᓐᓄᑦ. ᐃᓛᒃᑰᖓᔪᖅ 

ᑮᓇᐅᔭᖃᕐᑎᑕᐅᓗᓂ ᑲᓇᑕᓄ ᐅᒻᒪᒃᑎᓕᐅᖅᑎᖏᓐᓂᑦ ᐃᓚᖃᕐᓗᓂ ᑯᐃᓐ ᑭᒡᒐᖅᑐᖅᑕᐅᓪᓗᓂ ᑲᓇᑕᐅᑉ 

ᒐᕙᒪᖏᓐᓂᑦ ᐱᔭᐅᔪᒪᒐᔪᓚᐅᖅᑐᖅ ᐊᑐᓕᖅᑎᑕᐅᓂᖓᓄᑦ ᑖᓐᓇ ᐱᓕᕆᐊᖅ ᐊᒻᒪᓗ ᓴᖅᑭᑕᐅᓂᖓ 

ᓄᑖᖑᔪᖅ ᑎᒥᐅᔪᖅ ᑕᑯᔭᐅᒐᔪᓚᐅᖅᑐᖅ ᐊᑑᑎᖃᖏᓐᓂᖓᓂᒃ. ᐱᒻᒪᕆᐅᓛᖑᔪᖅ ᑕᑎᒃᓴᕐᓂᕐᒥ 

ᐊᑐᓕᖅᑎᑕᐅᑎᓪᓗᒍ ᖃᓄᐃᓘᕈᑕᐅᔪᒪᔪᖅ ᑲᔪᓰᓐᓇᖅᑐᒃᑯᑦ ᑐᓴᕋᓱᐊᕐᕕᒋᓗᒋᑦ ᓄᓇᖃᖅᑳᖅᓯᒪᔪᑦ ᐊᒻᒪᓗ 

ᐊᓯᖏᑦ ᐱᖃᖅᑎᐅᖃᑕᐅᔪᑦ ᖃᓄᐃᓘᕈᑕᐅᔪᒪᔪᖅ ᐱᕙᓪᓕᐊᓂᖓᓂ. ᐃᑲᔪᖅᑎᒌᓂᖅ ᐊᒻᒪᓗ ᑐᓴᒐᒃᓴᓂᒃ 

ᐊᒥᖅᑳᕈᑎᖃᕐᓂᖅ ᐊᓯᖏᓐᓂᒃ ᓴᓂᓕᐅᖅᑎᓂᑦ ᓄᓇᕐᔪᐊᒥ ᑕᐅᑐᒃᑕᐅᓚᐅᖅᑐᖅ ᓈᒻᒪᒃᑐᒃᑯᑦ, 

ᑭᑭᑕᐅᓪᓗᑎᒃ ᓄᓇᕐᔪᐊᕐᒥ ᓴᓂᖅᑕᐅᓂᑯᐃᑦ ᑲᓇᑕᒥ. ᐊᑐᓕᖁᔭᐅᓚᐅᖅᑐᖅ ᖃᓄᐃᓘᕈᑕᐅᔪᒪᔪᖅ 

ᓱᖏᐅᓴᔭᒃᓴᐅᓗᓂ ᐊᒻᒪᓗ ᒪᑐᐃᖓᓗᓂ ᖃᐅᔨᓴᖅᑕᐅᒃᑲᓐᓂᕐᓂᕐᒧᑦ ᐱᕙᓪᓕᐊᑎᓪᓗᒍ. 

 

ᑭᖑᓪᓕᕐᒥᒃ ᐊᑐᖅᑕᐅᓂᐊᖅᑐᑦ 

ᓯᕗᓪᓕᖅᐹᖅᓯᐅᑎᑦ ᐊᐅᓚᑕᐅᓂᖏᑕ ᐅᓗᕆᐊᓇᖏᓐᓂᖅᓴᓄᑦ ᐊᑯᓐᓂᖅᓱᖅᑐᓪᓗ  

ᓴᓂᕐᓄᑦ ᖃᓄᐃᓘᕈᑕᐅᔪᒪᔪᓄᑦ ᑲᑎᒪᓂᐅᔪᓂ ᐊᓪᓚᐃᑦ ᓄᓇᖏᓐᓂ ᐊᓐᑎᐅᕆᐅᒥ ᐊᕕᒃᑐᖅᓯᒪᔪᓂ 

ᑐᓴᕋᓱᐊᕐᓂᐅᔪᓄᑦ ᑲᑎᒪᔨᕋᓛᖏᑦ ᐊᑑᑎᖃᑦᑎᐊᓚᐅᕐᑐᑦ ᓴᖅᑭᑦᑎᓪᓗᑎᒃ ᐱᒻᒪᕆᐅᔪᓂᒃ ᐅᖃᒪᔭᐅᑎᒃᓴᓂᒃ 

ᐊᒻᒪᓗ ᑎᑭᑕᐅᓇᓱᐊᖅᑐᓂᒃ ᖃᓄᐃᓘᕈᑕᐅᔪᒪᔫᑉ ᓴᓇᔭᐅᓂᖓᓂ. ᓯᕗᓂᒃᓴᒥ ᐃᓚᐅᑎᑦᑎᓂᕐᒥ, 

ᐊᓪᓚᖓᔪᐃᑦ ᓄᓇᖏᓐᓂ ᐊᓐᑎᐅᕆᐅᒥ ᓄᓇᓄᑦ, ᑭᓱᒃᓴᓄᑦ ᐊᒻᒪᓗ ᖃᐅᔨᓇᓱᖕᓃᑦ ᐊᑐᓕᖁᔨᔪᑦ 

ᐅᔾᔨᕈᓱᑦᑎᐊᕐᓗᑎᒃ ᐅᖃᒪᔭᖃᑎᖃᕐᓂᕐᒥᒃ ᐊᓂᑦᑎᕕᒃᓴᐅᒐᔭᖅᑐᒥᒃ ᐱᖁᑎᖃᕐᕕᐅᑉ ᑎᑎᕋᐅᔭᖅᓯᒪᓂᖓᓄᕐ 

ᓇᓖᕌᕈᑕᐅᔪᓄᑦ ᐊᒻᒪᓗ ᐊᑭᖏᓐᓄᑦ ᐱᕚᓪᓕᕈᑎᓄᑦ ᖃᐅᔨᓴᖅᑕᐅᓂᖏᓐᓄᑦ ᒥᒃᖠᒋᐊᖅᑕᐅᓂᖏᓐᓄᑦ 

ᐅᓄᕐᓂᕆᔭᖏᑦ ᓴᓂᖃᕐᕕᐅᔪᑦ ᐊᒻᒪᓗ ᐅᓯᔪᓐᓇᕐᑐᓄᑦ ᓄᓇᓯᐅᑎᓄᑦ. ᑖᒃᑯᐊ ᐃᒃᐱᒍᓱᑦᑎᐊᖅᖢᓂ 

ᐅᖃᒪᔭᖕᓃᑦ ᐱᕕᒃᓴᖃᕐᑎᑦᑎᒐᔭᕐᒪᑕ ᑲᑎᒪᔨᕋᓛᓂᒃ ᐊᑑᑎᖃᕐᓂᖅᓴᒃᑯᑦ ᖃᐅᔨᓴᕋᔭᕐᒪᑕ ᑖᒃᑯᓂᖓ 

ᐅᖃᐅᓯᐅᔪᓂᒃ ᐊᒻᒪᓗ ᑐᓴᐅᒪᓗᑎᒃ ᐃᓱᒪᓕᐅᕆᔪᓐᓇᕐᓗᑎᒃ. ᐱᔪᒪᓂᖃᕐᓂᕐᒥᒃ ᓇᓗᓇᐃᖅᓯᓚᐅᖅᑐᑦ 

ᑖᒃᑯᓇᓂ ᑲᑎᒪᓂᐅᔪᓂ ᐃᓚᓕᐅᑎᔭᐅᓗᑎᒃ ᐅᓄᕐᓂᖅᓴᐃᑦ ᐊᓪᓚᖓᔪᑦ ᐊᒻᒪᓗ ᒪᒃᑯᒃᑐᐃᑦ 

ᑕᐅᑐᒃᑕᖏᑎᒍᑦ ᑭᖑᓂᐊᒍᑦ ᑲᑎᒪᓂᐅᔪᓂ ᐊᒻᒪᓗ ᑐᓴᖅᑎᑦᑎᓂᕐᒧᑦ ᑲᑎᒪᓂᐅᔪᓂ. 

ᐅᐃᒍᐊᕈᓯᖅ ᑎ - ᑭᐸᐅᕗᐃᒃ ᑎᑎᕋᖅᓯᒪᔪᑦ ᑐᓂᔭᐅᔪᑦ-ᐃᓚᓕᐅᑎᓯᒪᔪᓄᑦ 

ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᑎᓯᐱᕆ 10, 2021 

ᐅᐃᒍᐊᕈᓯᖅ ᑭ - ᑲᑎᒪᔨᒻᒪᕇᑦ ᐊᖏᕈᑎᖓ #3 ᑎᑎᕋᖅᓯᒪᔪᑦ ᑐᓂᔭᐅᔪᑦ, 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᑎᓯᐱᕆ30, 2021 

ᐅᐃᒍᐊᕈᓯᖅ ᒋ – ᓄᓇᖃᖅᑳᖅᓯᒪᔪᑦ ᐱᔪᓐᓇᕐᓂᖏᑦ ᑎᑎᕋᖅᓯᒪᔪᑦ ᑐᓂᔭᐅᔪᑦ, 

ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᐄᑉᐳ 11, 2022 

(ᑲᑎᒪᓚᐅᖅᑐᑦ ᔮᓐᓄᐊᕆ 26, 2022) 

ᐅᐃᒍᐊᕈᓯᖅ ᒥ – ᐊᓪᓚᐃᑦ ᒥᒡᒪᕗᐃᓪ ᑎᐳᓗᑖᖅᓐ ᑎᒥᖓᑦ  ᑎᑎᕋᖅᓯᒪᔪᑦ 

ᑐᓂᔭᐅᔪᑦ, ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ, ᒪᐃ 

25, 2022 ᐃᓚᐅᑎᑦᑎᓂᕐᒧᑦ ᑲᑎᒪᓂᖅ ᑲᔪᓯᓚᐅᖅᑐᖅ ᒫᔾᔨ 31, 2022) 

ᐅᐃᒍᐊᕈᓯᖅ ᓂ - ᐃᓚᓕᐅᑎᓯᒪᔪᓄᑦ ᖃᓄᖅᑑᕈᑎᓄᑦ ᓄᖑᓱᐃᑦᑐᓄᑦ ᓱᕈᓄᑦ 

ᒪᓕᒃᑕᐅᔪᓐᓇᕐᑐᑦ ᑐᙵᕕᒋᔭᐅᔪᑦ 

 
   

  

 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓ ᓴᖅᑭᑦᑎᓚᐅᕐᒪᑕ ᖃᐅᔨᒪᔾᔪᑎᓂᒃ ᑐᙵᕕᒋᔭᐅᔪᓂᒃ 

ᑐᙵᕕᖃᕐᑐᑦ ᑎᒥᐅᔪᒥᑦ ᑐᓴᖅᑕᐅᓚᐅᖅᓯᒪᔪᓂᑦ ᑲᓇᑕᒥᐅᓂᑦ ᐊᒻᒪᓗ ᓄᓇᖃᖅᑳᖅᓯᒪᔪᐃᑦ ᐃᓄᖏᓐᓂᑦ. 

ᑖᒃᑯᐊ  ᓯᕗᓪᓕᖅᓯᐅᑏᑦ ᑐᙵᕕᒋᔭᐅᔪᑦ ᐃᓚᓕᐅᑎᓯᒪᓚᐅᖅᑐᑦ ᐃᓄᑐᐃᓐᓇᕐᓂᑦ ᐃᓱᒪᒋᔭᐅᔪᓄᑦ 

ᖃᐅᔨᓴᕐᓂᕐᒥ ᐊᒻᒪᓗ ᐱᐅᓯᒋᐊᖅᑎᑕᐅᓪᓗᑎᒃ ᑲᑎᒪᖃᑕᐅᔪᓂᑦ ᑲᓇᑕᒥ ᓄᖑᓱᐃᑦᑐᑦ ᓱᕈᕐᓂᑯᓄᑦ 

ᑲᑎᒪᓂᐅᔪᒥ—ᓯᕗᓪᓕᖅᐹᖑᔪᑦ ᑲᑎᒪᓂᐅᔪᑦ ᑲᓇᑕᒥ ᓄᖑᓱᐃᑦᑐᓄᑦ ᓴᓂᕐᓄᑦ, ᑲᔪᓯᓚᐅᖅᑐᖅ 30 ᒫᔾᔨᒥᑦ 1 

ᐄᑉᐳᒧᑦ.  ᑐᓐᓇᕕᒋᔭᐅᔪᑦ ᓴᖅᑭᓚᐅᖅᑐᑦ ᑲᑎᒪᓂᐅᔪᒥᑦ ᐊᑐᖅᑕᐅᓚᐅᖅᑐᑦ ᐱᒋᐊᕈᑕᐅᓪᓗᑎᒃ 

ᐅᖃᒪᔭᖃᑎᒌᖕᓂᕐᒧᑦ ᑭᖑᓂᐊᒍᑦ ᐃᓚᓕᐅᑎᓯᒪᔪᓄᑦ ᖃᓄᐃᓕᐅᕈᑎᖃᕈᒪᓂᖓ ᓄᖑᓱᐃᑦᑐᓄᑦ 

ᓴᓂᖅᑕᐅᓂᑯᓄᑦ ᑲᑎᒪᓂᐅᔪᓂᑦ.   

    

ᒪᓕᒃᑕᐅᔪᓐᓇᕐᑐᑦ ᑐᙵᕕᒋᔭᐅᔪᑦ ᐅᑯᐊᖑᕗᑦ:   

 

● ᐊᑦᑕᕐᓇᖅᑕᐃᓕᒪᓂᖅ ᖃᓪᓕᕋᐅᔾᔨᓪᓗᓂ ᑐᙵᕕᒋᔭᐅᔪᖅ 

● ᑐᓴᐅᒪᑎᑕᐅᔪᑦ ᐱᐅᓂᖅᐹᒥᒃ ᖃᐅᔨᒪᓂᕐᒥᒃ   

● ᐃᒃᐱᒍᓱᒃᑐᖅ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐊᖏᖃᑎᒌᒍᑎᓂᒃ   

● ᒪᑐᐃᖓᑦᑎᐊᕐᓗᓂ ᐊᒻᒪᓗ ᑐᓴᖅᑎᓪᓗᒋᑦ ᐊᒻᒪᓗ ᐃᓚᐅᑎᓪᓗᒋᑦ ᐃᓄᑐᐃᓐᓇᐃᑦ   

● ᐊᑐᕐᓗᒋᑦ ᐅᕝᕙᓘᓐᓃᑦ ᖄᖏᕐᓗᑦᒋᑦ ᒪᓕᒐᑎᒍᑦ ᐱᔭᐅᔭᕆᐊᓖᑦ   

● ᑮᓇᐅᔭᑎᒍᑦ ᑲᒪᒋᔭᖃᕐᑐᑦ    

● ᐊᑐᖅᑎᑦᑎᔪᖅ ᐱᑕᖃᕐᐸᒌᖅᑐᓂᒃ ᐱᓕᕆᐊᓂᒃ   

● ᓇᐅᑦᑎᖅᓱᖅᑎᖅᑕᕆᐊᖃᕐᑐᑦ     

● ᐊᕙᑎ ᓴᐳᒻᒥᔭᐅᓗᓂ   

ᐃᓗᐃᑦᑑᓪᓗᑎᒃ ᒪᓕᒃᑕᐅᔪᓐᓇᕐᑐᑦ ᑐᙵᕕᒋᔭᐅᔪᑦ ᐅᑯᐊᖑᕗᑦ ᐊᑖᓂ:   

 

● ᖃᓄᐃᓘᕈᑕᐅᔪᒪᔪᖅ ᐊᑦᑕᕐᓇᖅᑕᐃᓕᒪᓂᕐᒥᒃ ᐱᖃᕆᐊᓕᒃ ᖃᓪᓕᕋᐅᔾᔨᓪᓗᓂ 

ᑐᙵᕕᒋᔭᐅᔪᖅ  ᒪᓕᒃᑕᐅᔪᓐᓇᕐᑐᑦ ᓴᓇᔭᐅᓂᖓᓂ ᐊᒻᒪᓗ ᐊᑐᓕᖅᑎᑕᐅᓂᖓᓂ. 

ᐊᑦᑕᕐᓇᖅᑕᐃᓕᒪᓂᖅ, ᐃᓚᒋᓪᓗᒋᑦ ᓴᐳᒻᒥᔭᐅᓂᖏᑦ ᐃᓄᐃᑦ ᖃᓄᐃᖏᑦᑎᐊᕐᓂᖏᑦ,,   

ᐊᖏᖃᑎᒌᒍᓐᓇᐃᓪᓕᔾᔪᑕᐅᔭᕆᐊᖃᖏᑦᑐᖅ ᐊᓯᖏᓐᓂᑦ ᐃᓱᒪᒃᓴᖅᓯᐅᕈᑎᓂᑦ.   

● ᖃᓄᐃᓘᕈᑕᐅᔪᒪᔪᖅ ᐊᑦᑕᕐᓇᖅᑐᒦᑎᑦᑎᑦᑕᐃᓕᒪᔭᕆᐊᓕᒃ ᐱᖁᑎᖃᕐᕕᐅᔪᓂᒃ, ᐱᖁᑎᓂᒃ, 

ᐱᖁᑎᕐᔪᐊᓂᒃ ᐊᒻᒪᓗ ᑐᓴᒐᒃᓴᓂᒃ. 

● ᖃᓄᐃᓘᕈᑕᐅᔪᒪᔪᖅ ᐱᑕᖃᖃᖅᑎᑦᑎᔭᕆᐊᓕᒃ ᐊᕙᑎ ᓴᐳᒻᒥᔭᐅᓂᖓᓂᒃ, 

ᐱᑕᖃᖃᖅᑎᑦᑎᔭᕆᐊᓕᒃ ᐊᕙᑎ ᓴᐳᒻᒥᔭᐅᓂᖓᓂᒃ, ᐃᓚᒋᓗᒋᑦ ᓯᓚᐅᑉ ᓴᐳᒻᒥᔭᐅᓂᖏᑦ, 

ᐃᒥᐅᑉ, ᐃᔾᔫᑉ, ᓂᕐᔪᑏᑦ ᐊᒻᒪᓗ ᐆᒪᔪᖃᕐᕕᐅᔪᑦ.    

● ᖃᓄᐃᓘᕈᑕᐅᔪᒪᔪᖅ ᓴᓇᔭᐅᔭᕆᐊᓕᒃ ᐊᒻᒪᓗ ᐊᑐᓕᖅᑎᑕᐅᓗᓂ ᐊᑐᕐᓗᒋᑦ ᐅᕝᕙᓘᓐᓃᑦ 

ᖄᖏᕐᓗᑦᒋᑦ ᒪᓕᒐᑎᒍᑦ ᐱᔭᐅᔭᕆᐊᓖᑦ ᓴᐳᒻᒥᔭᐅᓂᖏᓐᓄᑦ ᖃᓄᐃᖏᑦᑎᐊᕐᓂᐅᔪᑦ, 

ᐊᑦᑕᕐᓇᖅᑕᐃᓕᒪᓂᖅ ᐊᒻᒪᓗ ᐃᓄᐃᑦ ᖃᓄᐃᖏᑦᑎᐊᕐᓂᖏᑦ ᐊᒻᒪᓗ ᐊᕙᑎᐅᑉ. 

● ᖃᓄᐃᓘᕈᑕᐅᔪᒪᔪᖅ ᑐᓴᖅᓯᒪᔭᕆᐊᓕᒃ ᐱᐅᓂᖅᐹᓂᒃ ᐊᑐᐃᓐᓇᐅᔪᓂᒃ ᖃᐅᔨᒪᓂᐅᔪᓂᒃ. 

ᑕᒪᓐᓇ ᐃᓚᖃᕐᑐᖅ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᓐᓂᒃ, ᖃᐅᔨᓴᕐᓂᕐᒥᒃ, 

ᐃᓅᓯᓕᕆᓂᕐᒧᑦ ᖃᐅᔨᓴᕐᓂᕐᒥᒃ, ᓄᓇᓕᖕᓂ ᖃᐅᔨᒪᓂᐅᔪᒥᒃ, ᐊᒻᒪᓗ ᓄᓇᕐᔪᐊᕐᒥ ᐱᐅᓂᖅᐹᑦ 

ᐊᑐᖅᑕᐅᕙᒃᑐᑦ. ᐱᑕᖃᖅᑎᓪᓗᒍ ᖃᐅᔨᒪᔭᑐᖃᐃᑦ ᐊᒻᒪᓗ ᐃᓅᓯᖅ ᑲᑎᓯᒪᒐᓗᐊᕐᒪᖔᑕ 

ᐱᒻᒪᕆᐅᕗᖅ ᓴᙱᔪᒥᒃ ᖃᓄᐃᓘᕈᑕᐅᔪᒪᔪᒥᒃ ᐱᑕᖃᖁᓪᒍ. ᑕᒪᓐᓇ ᐃᓚᖃᕐᑐᖅ 

ᖃᐅᔨᒪᔭᖃᕐᓂᕐᒥᒃ ᓄᓇᒥᒃ ᐊᒻᒪᓗ ᐊᕙᑎᒥᒃ. ᐃᓚᖃᕐᒥᔪᖅ ᐊᓐᓂᕆᔭᐅᔪᓂᒃ ᐊᒻᒪᓗ 

ᑐᙵᕕᒋᔭᐅᔪᓂᒃ ᓴᓇᕙᓪᓕᐊᓂᕐᒧᑦ ᐊᒻᒪᓗ ᑲᔪᓯᑎᑦᑎᓂᕐᒥᒃ ᐊᑑᑎᖃᕐᑐᓂᒃ ᐊᒻᒪᓗ 

ᑐᑭᖃᕐᑐᓂᒃ ᐱᓕᕆᖃᑎᒌᖕᓂᐅᔪᓂᒃ. 

●  ᖃᓄᐃᓘᕈᑕᐅᔪᒪᔪᖅ ᐃᒃᐱᒍᓱᒋᐊᓕᒃ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ 

ᐊᖏᖃᑎᒌᒍᑎᖏᓐᓂᒃ ᐊᒻᒪᓗ ᐃᓱᒪᒋᓗᒍ ᐱᔭᕇᖅᓯᒪᖏᑦᑐᓂᒃ ᓄᓇᑖᕈᑕᐅᓇᓱᐊᖅᑐᓂᒃ 

ᑲᔪᓯᓯᒪᖏᑦᑐᓂᒃ ᐊᖏᕈᑕᐅᓇᓱᒃᑐᑦ ᓄᓇᖃᖅᑳᖅᓯᒪᔪᑦ ᐃᓄᖏᓐᓂᑦ ᐊᒻᒪᓗ ᑯᐃᓐ 

ᑭᒡᒐᖅᑐᖅᑕᐅᓪᓗᓂ ᑲᓇᑕᐅᑉ ᒐᕙᒪᖏᓐᓂᑦ.   

● ᖃᓄᐃᓘᕈᑕᐅᔪᒪᔪᖅ ᓴᓇᔭᐅᔭᕆᐊᓕᒃ ᒪᑐᐃᖓᓂᒃᑯᑦ ᑐᓴᐅᒪᑎᑦᑎᓗᓂ ᐊᒻᒪᓗ 

ᐃᓚᐅᑎᑦᑎᓗᓂ ᐃᓄᑐᐃᓐᓇᕐᓂᒃ, ᐃᓚᒋᓗᒋᑦ ᒪᒃᑯᒃᑐᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐃᓄᖏᑦ. 

ᐱᒻᒪᕆᐅᕗᖅ ᐱᒋᐊᖅᑎᑦᑎᓗᓂ ᐊᑐᐃᓐᓇᕈᐃᓗᓂ ᑐᑭᓯᓇᑦᑎᐊᖅᑐᓂᒃ ᑐᓴᒐᒃᓴᓂᒃ 

ᑕᐃᒃᑯᓂᖓ ᐊᒃᑐᖅᑕᐅᑐᐃᓐᓇᕆᐊᓕᖕᓄᑦ ᐊᑐᓕᖅᑎᑕᐅᓂᖓᓄᑦ ᖃᓄᐃᓘᕈᑕᐅᔪᒪᔪᖅ. 

ᐊᐱᖅᑯᑎᒃᓴᐃᑦ ᐊᒻᒪᓗ ᑐᓴᒐᒃᓴᐃᑦ ᑐᓴᖅᑕᐅᔭᕆᐊᖃᕐᐳᑦ, ᐊᖏᕈᑕᐅᓗᑎᒃ ᐊᒻᒪᓗ 

ᐅᖃᐅᓯᐅᓗᑎᒃ. ᑐᓴᒐᒃᓴᐃᑦ ᐊᑐᖅᑕᐅᔪᑦ ᓴᓇᔭᐅᓂᖓᓄᑦ ᖃᓄᐃᓘᕈᑕᐅᔪᒪᔪᑦ 

ᐊᑐᐃᓐᓇᐅᑲᐅᑎᒋᓂᐊᖅᑐᑦ ᐃᓄᑐᐃᓐᓇᕐᓄᑦ. 

● ᖃᓄᐃᓘᕈᑕᐅᔪᒪᔪᖅ ᓴᓇᔭᐅᔭᕆᐊᓕᒃ ᐊᒻᒪᓗ ᐊᑐᓕᖅᑎᑕᐅᓗᓂ ᑮᓇᐅᔭᑎᒍᑦ 

ᑲᒪᒋᔭᖃᕐᑐᒥᒃ ᐱᑕᖃᖁᓪᓗᒍ ᐊᑭᒋᔭᖓ ᐱᓕᕆᐊᑉ ᐊᑲᐅᙱᓕᐅᕈᑕᐅᖏᒃᑲᓗᐊᕐᒪᖔᑦ 

ᒫᓐᓇᐅᔪᒥᒃ ᐆᒻᒪᖅᑯᑎᓄᑦ ᓂᐅᕕᖅᐸᒃᑐᓄᑦ, ᑖᒃᓰᔭᖅᑎᓄᑦ ᐅᕝᕙᓘᓐᓃᑦ ᑭᖑᕚᒃᓴᓄᑦ. 

ᐅᖃᐅᓰᑦ ᑐᑭᖏᑦ (ᓱᕈᖅᓯᒪᔪᓄᑦ ᓴᓂᕐᓄᑦ ᐊᐅᓚᑦᑎᓂᖅ)  
  

ᐊᖏᔪᑦ ᐱᖁᑏᑦ: ᐱᖁᑏᑦ ᓯᐅᕋᖅᑎᑑᖓᔭᕆᐊᓖᑦ, ᓲᕐᓗ ᐃᔾᔪᐃᑦ, ᓱᕋᑦᑎᓯᒪᔪᑦ ᕿᑯᐃᑦ ᐅᕝᕙᓘᓐᓃᑦ 

ᓴᓇᔭᒃᓴᕕᓃᑦ/ᓱᕋᑦᑎᓯᒪᔪᑦ ᓴᓃᑦ. 

   

ᕿᑯᐃᑦ ᑐᖅᑯᐃᕖᑦ: ᕿᑯᐄᑦ ᑐᖅᑯᐃᕖᑦ  ᓴᓇᓯᒪᔪᑦ ᖄᖓᑕ ᖃᓂᒋᔮᓂ ᐊᓂᑦᑎᕕᖕᒥ ᐱᖁᑎᖃᕐᕕᖕᓂ 

ᐅᓗᕆᐊᓇᖏᓐᓂᖅᓴᓄᑦ ᓴᓂᕐᓄᑦ. ᕿᑯᐃᑦ ᑐᖅᑯᐃᕖᑦ ᑕᐅᑦᑐᖃᕐᑐᑦ ᐊᖏᔪᐊᓗᐃᑦ ᕿᑯᐃᑦ ᑭᑉᐹᕆᒃᑐᑦ 

ᐊᒻᒪᓗ ᑐᖅᑯᐃᕖᑦ ᓴᓇᓯᒪᒐᔭᖅᑐᑦ ᑭᖑᓕᕇᖑᓗᑎᒃ ᑕᐃᒪᐃᑦᑐᐃᑦ. ᐃᓛᒃᑯᑦ ᑯᕕᖅᑕᕐᕕᖃᕋᔭᖅᑐᑦ ᐊᒻᒪᓗ 

‘ᓄᓇᕋᔭᖕᒥᒃ ᒪᑐᓯᒪᐅᕐᓗᑎᒃ ᓴᓇᓯᒪᔪᑦ’ ᐅᓄᖅᑐᓂᒃ ᖁᓕᕇᓂᒃ ᖄᐹᖅᓯᒪᔪᓂᒃ ᐃᔾᔪᕐᓄᑦ ᐊᒻᒪᓗ ᐃᕕᖕᓄᑦ 

ᐅᕝᕙᓘᓐᓃᑦ ᐊᓯᖏᓐᓂᒃ ᐱᕈᖅᑐᓂᒃ ᐱᕈᖅᐸᓪᓕᐊᔪᓂᒃ ᖄᖓᓂ. ᑕᒪᓐᓇ ᐊᓂᑦᑎᔾᔪᓯᖅ 

ᐊᑐᖅᑕᐅᔪᓐᓇᕐᑐᖅ ᐊᔾᔨᒌᖏᑦᑐᓂ ᐃᔾᔪᐃᑦ ᖃᓄᐃᓕᖓᒐᓗᐊᖅᐸᑕ. ᓴᓇᓯᒪᓂᖏᑦ ᐃᓚᔭᐅᔪᓐᓇᕐᖢᑎᒃ, 

ᑐᑭᖃᕐᑐᖅ ᖃᒃᑲᓂᐊᒍᑦ ᑐᖅᑯᐃᕖᑦ ᐃᓚᓕᐅᑎᔭᐅᔪᓐᓇᕐᑐᑦ ᐊᖏᓕᒋᐊᖅᑕᐅᖁᓪᓗᒋᑦ 

ᐃᓗᓕᕆᔪᓐᓇᕐᑦᑕᖏᑦ ᐱᔭᕆᐊᖃᕐᐸᑦ.   

 

ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃ: ᐃᑎᔪᒥ ᓂᐅᖅᑐᖅᑕᐅᓯᒪᔪᖅ ᓱᓪᓗᑯᑖᒃ  ᐃᑎᔪᒥ ᓂᐅᖅᑐᖅᑕᐅᓯᒪᔪᖅ 

ᓱᓪᓗᑯᑖᒃ: ᐃᑎᔪᒥ ᓂᐅᖅᑐᖅᑕᐅᓯᒪᔪᖅ ᓱᓪᓗᑯᑖᒃ ᐊᓂᑦᑎᕕᐅᔪᖅ ᓴᖅᑭᑉᐸᓪᓕᐊᔪᖅ ᖃᐅᔨᓴᖅᑎᓂᑦ 

ᓴᓇᔭᐅᓯᒪᔪᖅ ᓴᓂᕐᓄᑦ ᐱᖃᕆᐊᖃᕐᖢᓂ ᐅᐸᒃᑕᐅᔪᓐᓇᖏᑦᖢᓂ ᐊᕐᕌᒍᓄᑦ 100-ᖏᓐᓄᑦ. 

ᐊᑲᐅᑐᐃᓐᓇᕆᐊᓕᒃ ᐊ ᕐᓂᖏᓐᓄᑦ ᒥᑮᑦᑐᓄᑦᑦ ᐊᓂᑦᑎᕕᐅᓗᑎᒃ ᐊᑯᓐᓂᖅᓱᖅᑐᓄᑦ ᓴᓂᕐᓄᑦ. ᑭᖑᓕᕇᑦ 

ᑐᐊᑦᑐᑦ ᓂᐅᖅᑕᐅᖅᓯᒪᔪᑦ ᓴᓇᔭᐅᓲᑦ ᐃᑎᓂᓕᖕᒧᑦ 500-ᒥᑦ 1000 ᒦᑕᓄᑦ ᓴᓂᖅᑕᐅᓂᑯᐃᑦ 

ᐴᖅᑲᖅᓯᒪᔪᑦ ᐊᑖᓄᐊᖅᑕᐅᒐᔭᖅᑐᑦ, ᖁᓕᕇᓕᖅᑎᑕᐅᓗᑎᒃ ᐃᑎᔪᒥ ᓄᓇᐅᑉ ᐃᓗᐊᓂ.  

    

ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃ ᐃᑎᔪᒥ ᓄᓇᓕᕆᓂᕐᒧᑦ ᑐᖅᑯᐃᕕᒃ ᐃᓚᖃᒐᔪᒃᑐᖅ ᑭᖑᓕᕇᓂᒃ ᓄᓇᐅᑉ 

ᐃᑭᐊᖓᓂ ᓱᓪᓗᑯᑖᓃᒃ ᐊᒻᒪᓗ ᐃᓕᓯᕝᕕᐅᔪᓐᓇᕐᑐᓂᒃ ᐃᒡᓗᕈᓯᕐᓂᒃ ᓄᖑᓱᐃᑦᑐᓂᒃ ᓴᓂᕐᓄᑦ ᓴᓇᓯᒪᓪᓗᑎᒃ 

ᐅᓄᖅᑐᑦ 100 ᒥᑕᐃᑦ ᓄᓇᐅᑉ ᐊᑖᓂ. ᑐᖅᑯᐃᕕᐅᔪᑦ ᓴᓇᓯᒪᔪᑦ ᐊᑐᕐᓗᑎᒃ ᐅᓄᖅᑐᓂᒃ ᓴᐳᒻᒥᕕᖕᓂᒃ: 

ᓴᓇᔭᐅᓯᒪᔪᑦ ᓴᐳᒻᒥᕝᕖᑦ ᓲᕐᓗ ᓴᓂᕐᓂᒃ ᐴᖅᓯᕖᑦ ᐊᒻᒪᓗ ᓄᓇᒥᙶᖅᓯᒪᔪᑦ ᐅᔭᕋᒃ ᓲᕐᓗ ᐱᓕᕆᖃᑎᒌᓲᑦ 

ᑐᖅᑯᖅᓯᒪᖁᓪᓗᒋᑦ ᓴᓂᖅᑕᐅᓂᑯᐃᑦ ᐊᒻᒪᓗ ᐊᕗᑎᓯᓯᒪᓗᑎᒃ ᐃᓄᖕᓂᑦ ᐊᒻᒪᓗ ᐊᕙᑎᒥᑦ. 

   

ᐊᓂᑕᐅᓂᖏᑦ: ᐃᓕᔭᐅᓯᒪᓂᖏᑦ  ᓄᖑᓱᐃᑦᑐᐃᑦ ᓴᓂᖅᑕᐅᓂᑯᐃᑦ ᐅᑎᖅᑎᑕᐅᔪᒪᓇᑎᒃ.    

   

ᓴᓇᓯᒪᔪᖅ ᑐᖅᑯᐃᕝᕕᐅᔪᖅ ᖃᑦᑎᒃᓯᓯᒪᔪᖅ: ᓴᓇᓯᒪᔪᖅ ᑐᖅᑯᐃᕝᕕᐅᔪᖅ ᖃᑦᑎᒃᓯᓯᒪᔪᖅ  ᓴᓇᓯᒪᔪᑦ ᖄᖓᑕ 

ᖃᓂᒋᔮᓂ ᐊᓂᑦᑎᕖᑦ ᓴᓂᖃᕐᕖᑦ ᐱᑕᖃᕐᖢᑎᒃ ᓴᓂᖅᑕᐅᓯᒪᔪᓂᒃ ᐴᖅᑲᖅᓯᒪᔪᓂᒃ ᐃᒥᕐᒧᑦ 

ᐊᒃᑐᖅᑕᐅᔪᓐᓇᖏᑦᑐᒥᒃ ᑐᙵᕕᖃᕐᖢᑎᒃ ᐊᒻᒪ ᖄᐹᖅᑕᐅᓯᒪᓪᓗᑎᒃ ᐃᔾᔪᔪᓂᒃ ᖄᐹᓂᒃ ᓄᓇᒥᙶᖅᓯᒪᔪᓂᒃ 

ᓲᕐᓗ ᒪᕋᕕᓃᑦ ᐊᒻᒪᓗ ᐃᔾᔪᐃᑦ. ᐅᓄᖅᑐᑦ ᖃᐹᖅᓯᒪᔪᑦ ᐃᖑᕆᒃᓴᕋᔭᖕᓂᒃ ᐊᐅᒃᑕᔫᓂᒃ ᓲᕐᓗ ᕿᑐᑦᑐᓂᒃ 

ᕿᐊᕋᐅᑎᒃᓴᔭᒃᓴᓂᒃ ᐃᓚᓕᐅᑎᔭᐅᓲᑦ ᐊᓂᑎᑕᐅᑦᑕᐃᓕᒪᓪᓗᑎᒃ ᓄᖑᔪᐃᑦᑐᐃᑦ ᐊᕙᑎᒧᑦ. ᑖᒃᑯᐊ 

ᓴᓂᖃᕐᕕᐅᔪᑦ ᑯᕕᖅᑕᕐᓂᑯᓄᑦ ᑲᑎᖅᓱᐃᕕᖃᓲᑦᑕᐅᖅ ᐊᒻᒪᓗ ᓴᓗᒻᒪᖅᓴᐃᔾᔪᑎᓂᒃ. ᓴᓇᓯᒪᔪᖅ 

ᑐᖅᑯᐃᕝᕕᐅᔪᖅ ᖃᑦᑎᒃᓯᓯᒪᔪᖅ ᐊᑲᐅᔪᑦ ᐅᓗᕆᐊᓇᖏᓐᓂᖅᓴᓄᑦ ᓴᓂᕐᓄᑦ ᒥᒃᖠᕙᓪᓕᐊᒐᔭᖏᑦᑐᑦ 

ᐊᖏᓂᖏᑦ ᐅᕝᕙᓘᓐᓃᑦ ᑎᓯᒃᑎᓯᒪᓂᖏᑦ ᐊᑯᓂᐅᔪᒃᑯᑦ. 

   

ᐳᖅᑐᔪᒥᒃ-ᓇᓗᓇᐃᖅᓯᒪᔪᑦ ᓴᓂᖅᑕᐅᓂᑯᐃᑦ: ᐳᖅᑐᔪᒥᒃ-ᓇᓗᓇᐃᖅᓯᒪᔪᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ 

ᓯᕗᓪᓕᖅᐹᒥᒃ ᐊᑐᕐᓂᑯᐃᑦ ᓄᖑᓱᐃᑦᑑᑦ ᐅᖅᓱᕕᓂᖏᑦ ᐊᒻᒪᓗ/ᐅᕝᕙᓘᓐᓃᑦ ᓴᓂᖅᑕᐅᓂᑯ ᓴᙱᔪᒻᒪᕆᖕᒥᒃ 

ᐅᔾᔨᕐᓇᖅᑐᒥᒃ ᐆᓇᖅᑐᒧᑦ ᑕᐃᒪᐃᑎᑕᐅᔪᒧᑦ ᓄᖑᓱᐃᑦᑐᐃᑦ ᐱᐅᔪᓐᓃᕐᓂᖏᓐᓄᑦ. ᐳᖅᑐᔪᒥᒃ-

ᓇᓗᓇᐃᖅᓯᒪᔪᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐊᒃᑐᐊᓂᖃᕐᑐᑦ 

ᐊᖕᒪᐃᔪᓐᓇᕐᖢᓂ ᐆᑕᕐᓇᕐᓂᖓ, ᑕᐃᒪᐃᒻᒪᑦ ᓴᐴᓗᑕᖃᕆᐊᖃᕐᐳᖅ. ᐳᖅᑐᔪᒥᒃ-ᓇᓗᓇᐃᖅᓯᒪᔪᑦ 

ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐃᓚᖃᕐᒥᔪᖅ ᐊᖏᔪᒻᒪᕆᖕᓂᒃ ᐅᓄᖅᑐᓂᒃ ᐊᑯᓂᐅᔪᒃᑯᑦ-ᐆᒪᓲᓂᒃ 

ᖄᒃᑲᓐᓂᐊᒍᑦ ᐆᒻᒪᖅᑯᑎᐅᔪᓂᒃ ᐱᔭᕆᐊᖃᓕᖅᖢᑎᒃ ᐊᑯᓂᐅᔪᒃᑯᑦ ᐊᕗᑎᓯᒪᔭᕆᐊᖃᕐᖢᑎᒃ.  ᐳᖅᑐᔪᒥᒃ-

https://radwasteplanning.ca/sites/default/files/concrete_vault_final_2021-03-23_0.pdf
https://radwasteplanning.ca/sites/default/files/deep_borehole_final_2021-03-23.pdf
https://radwasteplanning.ca/sites/default/files/deep_borehole_final_2021-03-23.pdf

ᓇᓗᓇᐃᖅᓯᒪᔪᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐃᓚᖃᕐᒥᔪᑦ ᐊᖏᔪᒻᒪᕆᖕᓂᒃ ᐊᑯᓂᐅᔪᒃᑯᑦ-

ᐅᒻᒪᔪᓐᓇᖅᑐᒃᑯᑦ ᖃᒃᑲᓐᓂᐊᒍᑦ ᓄᒃᑭᒃᓴᐅᑎᖃᕐᑐᓂᒃ ᐊᑯᓂᐅᔪᒃᑯᑦ ᐊᕗᑎᓯᒪᔭᕆᐊᖃᕐᖢᑎᒃ. ᐃᓕᓯᒪᓗᑎᒃ 

ᐃᑎᔪᒥ, ᐊᐅᓚᔭᖏᑦᑐᒥ ᓄᓇᐅᑉ ᐋᖅᑭᒃᓯᒪᓂᖏᓐᓂ ᐃᑎᓂᖃᖅᑐᓂ ᖃᔅᓯᑲᓪᓚᖕᓂᒃ    100-ᖏᓐᓂ ᒦᑕᓂᒃ 

ᐅᕝᕙᓘᐅᓐᓃᑦ ᐅᖓᑖᓄᑦ ᖄᖓᑕ ᐊᑖᓂᑉᐸᑕ ᐊᑐᖁᔭᐅᓯᒪᔪᑦ ᐊᑯᓂᐅᔪᒃᑯᑦ ᑲᒪᒋᔭᐅᖃᑦᑕᕐᓂᖏᓐᓄᑦ 

ᐳᖅᑐᔪᒥᒃ-ᓇᓗᓇᐃᖅᓯᒪᔪᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ. 

   

ᐊᑯᓐᓂᖅᓱᖅᑐᓂᒃ-ᐳᖅᑐᓂᓕᖕᓄᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ: ᐊᑯᓐᓂᖅᓱᖅᑐᓂᒃ-ᐳᖅᑐᓂᓕᖕᓄᑦ 

ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᓴᖅᑭᑕᐅᒐᔪᖕᓂᖅᓴᐅᕗᑦ ᐆᒻᒪᖅᑯᑎᖃᕐᕕᖕᓂᑦ, ᓯᕗᓪᓕᖅᐹᖅᓯᐅᑎᒥᑦ 

ᐊᒻᒪᓗ ᖃᐅᔨᓴᕐᓂᕐᒧᑦ ᓄᖑᓱᐃᑦᑐᖃᕐᑐᓂ, ᖃᐅᔨᓴᕐᕕᐅᔪᓂᑦ ᐱᖁᑎᖃᕐᕕᖕᓂᒃ ᐊᒻᒪᓗ ᓄᖑᓱᐃᑦᑐᓂᒃ 

ᓄᑭᖃᕐᑐᓂᒃ ᕿᑲᖏᑦᑐᓂᒃ ᓴᓇᔨᓂᑦ ᐊᒻᒪᓗ ᐊᑐᖃᑦᑕᕐᑐᓂᑦ. ᐊᑯᓐᓂᖅᓱᖅᑐᓂᒃ-ᐳᖅᑐᓂᓕᖕᓄᑦ 

ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐃᓚᖃᒐᔪᒃᑐᑦ ᐊᑯᓂᐅᔪᒃᑯᑦ ᐆᒪᔪᓂᒃ ᓄᖑᓱᐃᑦᑐᓂᒃ ᓄᑭᖃᕐᑐᓂᒃ 

ᕿᑲᖏᑦᑐᓂᒃ ᓄᐊᓯᒪᔪᓂᒃ ᐊᕗᑎᓯᒪᔭᕆᐊᓕᖕᓂᒃ ᐊᒻᒪᓗ ᑐᖅᑯᖅᑕᐅᓯᒪᓗᑎᒃ ᐊᑯᓂᐅᓂᖃᕐᑐᓂᒃ 

ᐊᑯᓂᐅᓂᖅᓴᓂᑦ 100-ᖏᓐᓂ ᐊᕐᕌᒍᓂᒃ. ᐊᑯᓐᓂᖅᓱᖅᑐᓂᒃ-ᐳᖅᑐᓂᓕᖕᓄᑦ ᓄᖑᓱᐃᑦᑐᑦ  

ᓴᓂᖅᑕᐅᓂᑯᐃᑦ ᐱᖃᕆᐊᖃᖏᑦᑐᑦ ᒪᓕᒋᐊᓕᖕᓂᒃ ᐅᕝᕙᓘᓐᓃᑦ ᒥᑭᑦᑐᒥᒃ ᒪᓕᒋᐊᓕᖕᒥᒃ, ᐆᓇᖅᑐᒥᒃ 

ᐊᓐᓂᐊᑎᑦᑎᕙᓪᓕᐊᓂᕐᒧᑦ ᑐᖅᑯᖅᑕᐅᓯᒪᑎᓪᓗᒍ ᐊᒻᒪᓗ ᓴᓂᖅᑕᐅᑎᓪᓗᒍ. ᐱᔾᔪᑎᒋᓪᓗᒋᑦ ᐊᑯᓂᐅᔪᒃᑯᑦ 

ᐅᒻᒪᔪᓐᓇᕐᓂᖏᓐᓄᑦ ᓄᖑᓱᐃᑦᑐᓂᒃ ᓄᑭᖃᕐᑐᓂᒃ ᕿᑲᖏᑦᑐᓂᒃ, ᐊᑯᓐᓂᖅᓱᖅᑐᓂᒃ-ᐳᖅᑐᓂᓕᖕᓄᑦ 

ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐳᖅᑐᓂᖅᓴᑎᒍᑦ ᑐᖅᑯᓯᒪᔭᕆᐊᖃᕐᑐᑦ ᐊᒻᒪᓗ ᐊᕗᑎᓯᒪᓗᑎᒃ 

ᐊᑐᐃᓐᓇᐅᑎᑕᐅᔪᓐᓇᕐᑐᓂᑦ ᖄᖓᑕ ᖃᓂᒋᔮᓃᑦᑐᓂᑦ ᑐᖅᑯᐃᕕᐅᔪᓂᑦ. ᓱᕈᕐᓂᑯᐃᑦ ᑕᐃᒪᐃᑦᑑᔪᑦ 

ᐊᓂᑕᐅᓯᒪᔭᕆᐊᖃᑐᐃᓐᓇᕆᐊᓖᑦ ᐊᑯᓐᓂᖅᓱᖅᑐᓂ ᐃᑎᓂᓕᖕᓂ ᑭᖑᓕᕇᓂ 10 ᒦᑕᐃᑦ ᐅᕝᕙᓘᓐᓃᑦ 

100 ᒦᑕᐃᑦ ᐅᕝᕙᓘᓐᓃᑦ ᐅᖓᑖᓄᑦ. 

   

ᐊᑯᓂᐅᔪᒃᑯᑦ ᐊᐅᓚᑕᐅᓂᖏᑦ: ᐊᑯᓂᐅᔪᒃᑯᑦ ᐊᐅᓚᑕᐅᓂᖏᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ ᓴᓃᑦ 

ᑐᖅᑯᖅᑕᐅᓯᒪᓂᖏᑎᒍᑦ ᐊᒻᒪᓗ ᐊᓂᑕᐅᖃᑦᑕᕐᓂᖏᑎᒍᑦ. 

  

ᐊᑦᑎᒃᑐᒃᑯᑦ-ᐳᖅᑐᓂᓕᖕᓄᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ:   ᐊᑦᑎᒃᑐᒃᑯᑦ-ᐳᖅᑐᓂᓕᖕᓄᑦ 

ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᓴᖅᑭᓲᖑᔪᑦ ᐊᐅᓚᔪᓂᑦ ᓄᖑᓱᐃᑦᑐᓄᑦ ᐆᒻᒪᖅᑯᑎᓂᑦ ᐊᒻᒪᓗ 

ᐃᓅᓕᓴᐅᑎᓂᑦ, ᐃᓕᓐᓂᐊᕐᕕᖕᓂᑦ, ᓴᓇᔪᓕᕆᔨᓂᑦ ᐊᒻᒪᓗ ᐊᓯᖏᓐᓄᑦ ᑮᓇᐅᔭᓕᐅᕈᑕᐅᓲᓂᑦ 

ᓄᖑᓱᐃᑦᑐᕋᔭᖕᓄᑦ ᐱᖁᑎᓄᑦ. ᐊᑦᑎᒃᑐᒃᑯᑦ-ᐳᖅᑐᓂᓕᖕᓄᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ ᐃᓚᖃᕐᒪᑕ 

ᐱᖁᑎᓂᒃ ᓄᖑᓱᐃᑦᑐᓂᒃ ᓄᑭᖃᕐᑐᓂᒃ ᕿᑲᖏᑦᑐᓂᒃ ᐃᓗᓕᖃᕐᑐᓂᒃ ᖁᓛᓂ ᐋᖅᑭᒃᑕᐅᓯᒪᔪᓂᑦ 

ᐊᓂᑕᐅᔪᓐᓇᕐᓂᖏᑕ ᖁᑦᑎᖕᓂᖏᓐᓄᑦ ᐊᒻᒪᓗ ᐅᓄᕐᓂᖏᑕ ᑭᑭᑕᐅᓯᒪᓂᖏᓐᓄᑦ (ᑎᑎᕋᖅᓯᒪᔪᓂ 

ᓄᖑᓱᐃᑦᑐᕋᔭᖕᓄᑦ ᐊᒻᒪᓗ ᐆᑕᖅᓯᔾᔪᑎᓄᑦ ᒪᓕᒐᖏᓐᓂ), ᑭᓯᐊᓂ ᐱᖃᒐᔪᒃᑐᑦ ᒥᑭᑦᑐᓂᒃ ᐊᖏᓂᖃᓲᑦ 

ᐊᑯᓂᐅᔪᒃᑯᑦ ᐆᒪᔪᓐᓇᕐᓂᖏᑦ. ᐊᑦᑎᒃᑐᒃᑯᑦ-ᐳᖅᑐᓂᓕᖕᓄᑦ ᓄᖑᓱᐃᑦᑐᑦ ᓴᓂᖅᑕᐅᓂᑯᐃᑦ 

ᐊᕗᑎᓯᒪᔭᕆᐊᓖᑦ ᐊᒻᒪᓗ ᑐᖅᑯᖅᑕᐅᓯᒪᓗᑎᒃ ᐊᑯᓂᐅᓂᖃᕐᑐᓂᒃ ᐊᖏᓂᖅᓴᓂᒃ  100-ᖏᓐᓂ ᐊᕐᕌᒍᓂᒃ. 

ᓴᓇᓯᒪᔪᖅ ᑐᖅᑯᐃᕝᕕᐅᔪᖅ ᖃᑦᑎᒃᓯᓯᒪᔪᖅ ᓴᓇᓯᒪᔪᑦ ᖄᖓᑕ ᖃᓂᒋᔮᓂ ᐊᓂᑦᑎᕕᒃ ᓈᒻᒪᒐᔪᒃᑐᖅ 

ᐊᑦᑎᒃᑐᒃᑯᑦ-ᐳᖅᑐᓂᓕᖕᓄᑦ ᓄᖑᓱᐃᑦᑐᓄᑦ ᓴᓂᖅᑕᐅᓂᑯᓄᑦ. 

   

ᓄᖑᓱᐃᑦᑐᓂᒃ ᓄᑭᖃᕐᑐᓂᒃ ᕿᑲᖏᑦᑐᓂᒃ: ᓴᓇᓯᒪᔪᖅ ᕿᖃᖏᑦᑐᓂᒃ ᓄᑭᒋᔭᐅᔫᑉ ᕿᑎᐊᓂ 

ᑕᕙᙵᑲᐅᑎᒋ ᐱᐅᔪᓐᓃᓲᖅ ᐅᕝᕙᓘᓐᓃᑦ ᓱᕋᑦᑎᓪᓗᓂ, ᓴᖅᑮᓪᓗᓂ ᐆᑦᑕᖅᓯᔾᔪᑎᒥᒃ.  ᓄᑭᒋᔭᐅᔪᑦ 

ᕿᑎᐊᓃᑦᑐᑦ ᖃᐅᔾᔨᔭᐅᔪᓐᓇᕐᑐᑦ ᐊᖏᓂᖏᑎᒍᑦ ᐊᒻᒪᓗ ᓄᑭᒋᔭᖓᑕ ᐅᓄᕐᓂᖓᓄᑦ. 

    

ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ:   ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ ᐊᑐᖅᑕᐅᓲᑦ 

ᐊᐅᓚᑕᐅᓂᖏᓐᓄᑦ ᓄᖑᓱᐃᑦᑐᕋᔭᐃᑦ ᐱᖁᑏᑦ ᐊᓂᑕᐅᕝᕕᒃᓴᖃᖏᑉᐸᑕ ᖃᓂᑦᑐᒃᑯᑦ. ᐊᑖᓂ 

ᑐᖅᑯᖅᑕᐅᓯᒪᔪᑦ ᓴᓂᖅᑕᐅᓂᑯᐃᑦ, ᓄᖑᓱᐃᑦᑐᕋᔭᐃᑦ ᓴᓂᖅᑕᐅᓂᑯᐃᑦ ᑐᖅᑯᖅᑕᐅᓯᒪᖃᑦᑕᕐᖢᑎᒃ 

ᓄᓇᐅᑉ ᖄᖓᓂ ᐃᓄᖕᓂᑦ ᐊᐅᓚᑕᐅᓪᓗᑎᒃ ᐊᑦᑕᕐᓇᖏᑦᑐᒥ ᓄᐊᓯᒪᔭᐅᔪᓐᓇᕐᑐᑦ, ᐊᕕᒃᓯᒪᓗᑎᒃ, 

ᖃᐅᔨᓴᖅᑕᐅᕙᒡᓗᑎᒃ, ᐊᒻᒪᓗ ᑐᖅᑯᖅᓯᒪᑦᑎᐊᕐᓗᒍ ᐅᑭᐅᒐᓴᖕᓄᑦ ᑕᐃᒪᐃᓕᖓᐃᓐᓇᓕᕐᓗᑎᒃ ᓲᕐᓗ 

ᐊᒃᓴᑳᑎᓪᓗᒋᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ ᑭᖑᕚᓂᑦ ᑭᖑᕚᓄᑦ (ᑭᖑᓕᕇᑦ ᓇᐅᑦᑎᖅᓱᖅᑏᑦ). 

https://radwasteplanning.ca/sites/default/files/rolling_stewardship_final_2021-03-23.pdf

ᑕᒪᓐᓇ ᐃᓱᒪᒋᔭᐅᓯᒪᔪᖅ ᓇᓚᐅᑦᑕᖅᓯᒪᔪᖅ ᑭᓱᑐᐃᓐᓇᐃᑦ ᐱᐅᓯᕙᓪᓕᐊᓂᖏᓐᓄᑦ 

ᐋᖅᑭᒃᓯᔾᔪᑕᐅᔾᔪᓐᓇᓛᕐᒪᑦ ᐊᑲᐅᙱᓕᐅᕈᑎᐅᔪᒥᒃ ᐊᑯᓂᐅᔪᒃᑯᑦ-ᐊᐅᓚᑕᐅᔪᓐᓇᕐᓂᖏᓐᓄᑦ 

ᓴᓂᖅᑕᐅᓂᑯᐃᑦ, ᐱᔪᓐᓇᖅᓯᔪᒫᖅᐸᑦ ᓱᕋᑦᑎᓗᒍ ᐅᕝᕙᓘᓐᓃᑦ ᓄᑭᖃᕈᓐᓃᖅᑎᓪᓗᒍ.      

   

ᐃᑎᓗᐊᖏᑦᑐᒥ ᐅᔭᕋᖕᒥ ᐃᓗᑦᑐᖅᓯᓯᒪᔪᖅ:   ᐃᑎᓗᐊᖏᑦᑐᒥ ᐅᔭᕋᖕᒥ ᐃᓗᑦᑐᖅᓯᓯᒪᔪᖅ ᓴᓇᔭᐅᓯᒪᔪᖅ 

ᓄᓇᐅᑉ ᖄᖓᑕ ᖃᓂᒋᔮᓂ ᐊᓂᑦᑎᕕᒃ ᐃᓛᓂᒃᑯᑦ ᐊᑐᖅᑕᐅᓲᖅ ᐊᓂᑕᐅᓂᖏᓐᓄᑦ ᐊᑦᑎᒃᓂᖅᓴᒃᑯᑦ 

ᓇᓗᓇᐃᖅᓯᒪᔪᓄᑦ ᓴᓂᖅᑕᐅᓂᑯᓄᑦ, ᐅᕝᕙᓘᓐᓃᑦ ᐊᑦᑎᒃᓂᖅᓴᒃᑯᑦ ᐊᒻᒪᓗ ᐊᑯᓐᓂᖅᓱᖅᑐᒃᑯᑦ 

ᓇᓗᓇᐃᖅᑕᐅᓯᒪᔪᕐᓄᑦ ᓴᓂᖅᑕᐅᓂᑯᓄᑦ. ᑭᖑᓕᕇᑦ ᐅᔭᕋᖕᒥ ᐃᑎᖅᓯᓯᒪᔪᑦ  ᖃᓗᕋᖅᑕᐅᓗᑎᒃ 

ᐃᑎᓗᐊᖏᑦᑐᒥ 50-ᒥᑦ 100-ᒧᑦ ᒦᑕᓄᑦ ᐊᑖᓂ ᓄᓇᐅᑉ ᖄᖓᑕ ᒪᓴᒃᑕᐅᔪᓐᓇᖏᑦᑐᒥ ᐅᔭᕋᖕᒥ. 

ᐅᐸᒃᑕᐅᔪᓐᓇᕐᑐᑦ ᖄᖓᓂᑦ ᒥᑭᑦᑐᑎᒍᑦ ᓴᓇᓯᒪᔪᑎᒍᑦ ᒪᔪᕋᐅᑎᑎᒍᑦ ᓯᕕᖓᔪᑎᒍᑦ ᐊᒻᒪᓗ 

ᓱᓪᓗᓕᐅᖅᓯᒪᔪᑎᒍᑦ.    

 

ᒥᑭᑦᑐᑦ ᑲᑎᖅᓱᖅᓯᒪᔪᑦ ᓄᒃᑭᒃᓴᐅᑏᑦ: ᒥᑭᑦᑐᑦ ᑲᑎᖅᓱᖅᓯᒪᔪᑦ ᓄᒃᑭᒃᓴᐅᑏᑦ ᓄᑖᕋᓗᐃᑦ ᓄᒃᑭᒃᓴᐅᑏᑦ 

ᓴᖅᑭᑦᑎᓲᑦ ᓱᑲᓐᓇᖅᑐᒥᒃ ᑎᑭᑦᖢᒍ 300-ᓂᒃ ᓴᙱᓂᓕᖕᓂᒃ ᐊᑕᐅᓯᕐᒥ ᑲᑎᖅᓱᖅᓯᒪᔪᒥ, ᓴᙲᓐᓂᖅᓴᐃᑦ 

ᒫᓐᓇᐅᔪᒥ ᐆᒻᒪᖅᑯᑎᓄᑦ ᓄᒃᑭᒃᓴᐅᑎᓂ. 

   

ᓴᓃᑦ: ᐃᓗᓕᖏᓐᓂ ᑐᓴᓚᐅᖅᑕᑦᑎᓐᓄᑦ ᐅᓂᒃᑳᒥ, ᓴᓃᑦ ᐃᓱᒪᒋᔭᐅᓯᒪᔪᑦ ᓄᖑᓱᐃᑦᑐᑦ ᓱᕈᕐᓂᑯᐃᑦ ᓴᓃᑦ 

ᐊᓯᐊᒍᑦ ᓇᓗᓇᐃᖅᑕᐅᓯᒪᖏᑉᐸᑕ (ᓲᕐᓗ ᓄᖑᓱᐃᑦᑐᕋᔭᐅᖏᑦᑐᑦ ᓴᓃᑦ). 

   

ᓴᓂᕐᓂᒃ ᓇᖕᒥᓂᖃᕐᑐᖅ: ᓄᖑᓱᐃᑦᑐᓂᒃ ᓴᓂᕐᓂᒃ ᓇᖕᒥᓂᖃᕐᑐᖅ ᑎᒥᐅᔪᖅ ᒫᓐᓇᐅᔪᒥᒃ ᑲᒪᒋᔭᖃᕐᑐᖅ 

ᓄᖑᓱᐃᑦᑐᓂᒃ ᓱᕈᕐᓂᑯᓂᒃ. 

 

  

https://radwasteplanning.ca/sites/default/files/shallow_rock_cavern_final_2021-03-23.pdf

ᑐᓴᕆᐊᒃᑲᓐᓂᕈᒪᒍᕕᑦ ᑐᓴᖅᑎᓪᓗᒋᑦ:  

 

info@radwasteplanning.ca     

 

ᓄᖑᓱᐃᑦᑐᓄᑦ ᓱᕈᓄᑦ ᐊᐅᓚᑦᑎᔩᑦ ᑎᒥᖓ  

22 ᓴᐃᓐᑦ ᑲᓚᐅ ᐊᖅᑯᑎᕐᔪᐊᖅ ᑲᓇᖕᓇᖔᖓᓂ,     

ᑎᓴᒪᖓᓂ ᓇᑎᕐᒥ, ᑐᕌᓐᑐ, ᐊᓐᑕᐅᕆᐅ     

M4T 2S3, ᑲᓇᑕ    

 

ᐅᖄᓚᐅᑖ  416-934-9814     

ᐊᑭᖃᖏᑦᑐᖅ:  1-866-249-6966     

ᓱᒃᑲᔪᒃᑯᑦ: 416-934-9526      

